
ጎጆ ያስዘጋ... በጣሳ ችርቻሮ ተጀምሮ ለዓለም 
ገበያ የበቃው የቡና ንግድ

ሐሰተኛው ጉዳይ 
አስፈጻሚ

10ገጽ

 «ኢሬቻን ከሌሎች ... ወደ ገጽ 4 ዞሯል

 የአፄ ዮሐንስ ቤተመንግሥትን ... ወደ ገጽ 4 ዞሯል

 «የመስቀል ደመራ ... ወደ ገጽ 4 ዞሯል

ማርቆስ በላይ 

አዲስ አበባ፡- በ2016 ዓ.ም መስከረም 26 እና 
27 የሚከበረውን የኢሬቻን በዓል ከሌሎች ወንድም 
ብሔር ብሔረሰቦችና ሕዝቦች ጋር በመሆን ለማክበር 
መዘጋጀታቸውን የኦሮሞ አባገዳዎች ገለጹ፡፡

የኦሮሞ አባ ገዳዎች ኅብረት ፀሐፊ አባ ገዳ ጎበና ሆላ 
እንደገለጹት፤ የእርቅና የሠላም መገለጫ የሆነው የኢሬቻ 
በዓል ከሌሎች ጎረቤትና ወንድም ሕዝቦች ጋር በጋራ 
በደመቀ ሁኔታ ለማክበር ዝግጅት ተደርጓል። 

እንደ አባ ገዳ ጎበና  ገለጻ፤ የኢሬቻ በዓል የኦሮሞን 
ባህልና ዕሴት ጠብቆ መስከረም 26 ቀን በአዲስ አበባ ሆራ 

አባ ገዳ ጎበና ሆላ አባ ገዳ ወርቅነህ ተሬሳ

«ኢሬቻን ከሌሎች ወንድም ሕዝቦች ጋር በመሆን  ለማክበር ተዘጋጅተናል»
- የኦሮሞ አባ ገዳዎች

የኮይሻ ኃይድሮ ኤሌክትሪክ ማመንጫ ግድብ

የኮይሻ ኃይድሮ 
ኤሌክትሪክ 
ማመንጫ 
ፕሮጀክት 

አፈጻጸም 61 
በመቶ ደርሷል

ሞገስ ጸጋዬ

አዲስ አበባ፡- የመስቀል ደመራ በዓል 
አከባበር አስደሳችና አብሮነትን የሚያበረታታ 
እንደሆነ  በዓሉን ለማክበር መስቀል አደባባይ 
የተገኙ የተለያዩ ሀገራት ቱሪስቶች ገለፁ። 

በመስቀል አደባባይ የደመራ በዓልን በማክበር

«የመስቀል ደመራ በዓል 
አስደሳችና አብሮነትን 
የሚያበረታታ ነው» 

- ቱሪስቶች 

ዳግማዊት ግርማ

አዲስ አበባ፡- የአፄ ዮሐንስ ቤተመንግሥትን ጨምሮ 
በትግራይ ክልል የተቋረጡ የቱሪዝም አገልግሎቶች 
በአፋጣኝ ወደሥራ እንዲገቡ እየተሠራ መሆኑን የኢፌዴሪ 
ቱሪዝም ሚኒስቴር አስታወቀ፡፡ የአክሱም ኤርፖርት አልቆ 

የአፄ ዮሐንስ ቤተመንግሥትን  ለቱሪስቶች ክፍት ለማድረግ እየተሠራ ነው
በፍጥነት ሥራ እንዲጀምር በመንግሥት ደረጃ ኃላፊነት 
ተወስዶ እየተሠራ መሆኑም ተጠቁሟል፡፡

የቱሪዝም ሚኒስትር ዴኤታ አቶ ስለሺ ግርማ 
ለኢትዮጵያ ፕሬስ ድርጅት እንደተናገሩት፤ መንግሥት 
የአፄ ዮሐንስ ቤተመንግሥትን ጨምሮ በትግራይ ክልል 
የተቋረጡ የቱሪስት መስህቦች በአፋጣኝ ወደሥራ 

እንዲገቡ እየሠራ ነው፡፡
እንደ ሚኒስትር ዴኤታው ገለጻ፤ በትግራይ ክልል 

ጦርነቱን ተከትሎ ጉዳት ለደረሰባቸው የቱሪስት 
መዳረሻዎች ከቅርስ ጥናትና ጥበቃ  ባለሥልጣን ጋር

የአጼ ዮሐንስ ቤተመንግሥት

- ግድቡ ሲጠናቀቅ በዓመት 1800 
ሜጋ ዋት ኃይል  ያመነጫል

ዜና

ሄለን ወንድምነው

አዲስ አበባ፡-  በሀገር አቀፍ ደረጃ ለሕክምና የሚውል 
የደም እጥረት በማጋጠሙ ማኅበረሰቡ ደም እንዲለግስ 
የኢትዮጵያ ደምና ህብረ ህዋስ ባንክ አገልግሎት ጥሪ 
አቀረበ፡፡ በ2016 በበጀት ዓመት 427 ሺህ 526 ዩኒት ደም 
ለመሰብሰብ ታቅዷል። 

የአገልግሎቱ ምክትል ዋና ዳይሬክተር አቶ ሀብታሙ 
ታዬ ለኢትዮጵያ ፕሬስ ድርጅት እንደገለጹት፤ በሀገር አቀፍ 
ደረጃ ከመስከረም ወር 2016 ዓ.ም ጀምሮ የደም እጥረት 
በማጋጠሙ አቅሙ ያላቸው ዜጎች ደም በመለገስ ክቡር 
የሆነውን የሰው ሕይወት ሊታደጉ ይገባል፡፡

እንደ አቶ ሀብታሙ ገለጻ፤ በሀገሪቱ የሚከበሩ 
ሃይማኖታዊና ባህላዊ በዓላት መደራረብ፣ ትምህርት ቤቶች 
ሙሉ ለሙሉ አለመከፈት እንዲሁም በተለያዩ የሀገሪቱ 
አካባቢዎች ያለው የጸጥታ ስጋት ለእጥረቱ መከሰት 
ምክንያቶች ናቸው።

ደም የሚያስፈልጋቸው ሰዎች ቁጥር በየጊዜው 
እየጨመረ ከመሆኑም በተጨማሪ ወደሕክምና ተቋማት 
የሚገባው የደም መጠን መቀነሱ በሕክምና አገልግሎት 
አሰጣጥ ላይ ችግር እየፈጠረ መሆኑን አቶ ሀብታሙ 
አስረድተዋል።

በሀገር አቀፍ ደረጃ ሲታይ በ2015 ዓ.ም የክረምት ወራት 
ላይ የነበረው የደም ክምችት ከባለፉት የክረምት ወራት 
የተሻለ መሆኑን አንስተው፤ መስከረም ወር ከገባ በኋላ 
የታየው መቀዛቀዝ እጥረቱን እንደፈጠረ አመላክተዋል፡፡

በተለያዩ አካባቢዎች የሚገኙ የደም ልገሳ ክለቦችን 
በማጠናከር የደም እጥረቱን ለመቅረፍ እንደሚሠራ 
ገልጸው፤ በአዲስ አበባ በሥራ ላይ የሚገኙ 37 የደም 
ልገሳ ክለቦች የራሳቸው ዕቅድ ኑሯቸው በሚፈለገው ደረጃ 
ደም እንዲለግሱ የማድረግና ሌሎች ተመሳሳይ ክለቦችን 

የመጨመር ሥራ እንደሚከናወን አስረድተዋል፡፡
ደም የማሰባሰብ ሥራው ላይ ጉድለት የሚታይባቸውን 

አካባቢዎች በመለየት ድጋፍ የማድረግ ሥራ ይከናወናል 
ያሉት አቶ ሀብታሙ፤ የባለሙያዎች ቡድን ወደተለያዩ 
አካባቢዎች በመላክ ሥልጠና በመስጠት፣ ድጋፍና ክትትል 
በማድረግ የተሻለ አፈጻጸም እንዲኖራቸው ይደረጋል 
ብለዋል፡፡ 

በትግራይ ክልል የአክሱምና መቀሌ ደም ባንኮች 
የአካባቢያቸውን የደም ፍላጎት በራሳቸው አቅም እየሸፈኑ 
እንደሆነም አቶ ሀብታሙ ጠቁመዋል።

በ2016 በበጀት ዓመት በሀገር አቀፍ ደረጃ 427 ሺህ 
526 ዩኒት ደም ለመሰብሰብ ታቅዶ፤ በሁለት ወራት ውስጥ 
55 ሺህ ዩኒት ደም መሰብሰብ መቻሉንም አስታውቀዋል፡፡

አንድ ሰው 450 ሚሊ ሊትር ደም ሲለግስ የሦስት 

የደም እጥረት በማጋጠሙ ዜጎች ደም 
እንዲለግሱ ጥሪ ቀረበ

በጋዜጣው ሪፖርተር

ሀዋሳ፡- በሲዳማ ክልል በክረምት ወራት የበጎ 
ፈቃድ አገልግሎት በተከናወኑ የልማት ሥራዎች 1 
ሚሊዮን 640 ሺህ የኅብረተሰብ ክፍሎች ተጠቃሚ 
ማድረግ መቻሉን የክልሉ ሴቶች፣ ወጣቶችና 
ማኅበራዊ ጉዳዮች ቢሮ ገለፀ። በተደረገው 
እንቅስቃሴም ከመንግሥት ይወጣ የነበረን 
ከ722 ሚሊዮን ብር በላይ ወጪ ማዳን መቻሉም 
ተገልጿል። 

የቢሮው ምክትልና የወጣቶች ዘርፍ ኃላፊ 
አቶ ደስታ ለገሰ እንዳሉት፣ በክረምት የበጎ ፈቃድ 
አገልግሎት 13 ዋና ዋና ተግባራት ተለይተው ወደ 
ሥራ ተገብቷል።

በእዚህም ከ731 ሚሊዮን ብር በላይ የሚገመቱ 
የልማት ሥራዎችን በማከናወን 1 ነጥብ 6 ሚሊዮን 
የኅብረተሰብ ክፍሎችን ተጠቃሚ ለማድረግ ታቅዶ 
ወደሥራ መገባቱን አስታውሰዋል።

እስካሁንም በተደረገው እንቅስቃሴ ከ722 
ሚሊዮን ብር በላይ የሚገመቱ የልማት ተግባራት 
መከናወናቸውን ጠቅሰው፣ በዚህም ከመንግሥት 
ይወጣ የነበረን ወጪ ማዳን ተችሏል ብለዋል።

በማኅበረሰብ አገልግሎት ከተከናወኑ ሥራዎች 
መካከል የአረንጓዴ ዐሻራ ልማት፣ ደም ልገሳ፣ 
የሠላምና ፀጥታ፣ የትራፊክ አደጋ መከላከል፣ ሙያዊ 
የማጠናከሪያ ትምህርት፣ የአረጋውያን ቤቶች 
እድሳትና ሌሎችንም ለአብነት ጠቅሰዋል።

በበጎ ፍቃድ አገልግሎቱ ላይ ከ600 ሺህ በላይ 
ወጣቶች መሳተፋቸውን የጠቀሱት ኃላፊው፣ 
«በተከናወኑ የልማት ሥራዎችም 1 ሚሊዮን 640 
ሺህ የኅብረተሰብ ክፍሎች ተጠቃሚ ሆነዋል» 
ብለዋል።

ለደም ልገሳ የተለየ ትኩረት በመሰጠቱ 

በሲዳማ ክልል በክረምት የበጎ ፈቃድ አገልግሎት  ከ1ነጥብ6 
ሚሊዮን በላይ ዜጎች ተጠቃሚ ሆነዋል

አቶ ደስታ ለገሰ

ከወጣቶችና ከኅብረተሰቡ አበረታች ምላሽ 
እየተሰጠ መሆኑን የጠቆሙት አቶ ደስታ፣ በክረምቱ 
ለመሰብሰብ ከታቀደው 2 ሺህ ዩኒት ደም እስካሁን 
ድረስ ከ2 ሺህ 500 ዩኒት በላይ ደም በመሰብሰብ 
ከዕቅድ በላይ ለማሳካት እንደተቻለ አስረድተዋል።

አቶ ደስታ እንዳሉት በማኅበረሰብ አቀፍ የበጎ 
ፈቃድ ተግባራት ወጣቶች የአቅመ ደካሞችን ቤት 
በማደስ፣ ለበዓል ማዕድ በማጋራት፣ የትምህርት 
ቁሶችን በመለገስ፣ የወጣት ማዕከላትን በማጠናከርና 
ሌሎች ድጋፎችን በማድረግ ተሳትፈዋል።

«እስካሁንም ከ850 በላይ የአቅመ ደካሞች 
ቤት በወጣቶች፣ በመንግሥት ተቋማትና በሌሎች 
አካላት ታድሰዋል» ብለዋል።

በበጎ ፈቃድ አገልግሎት ቤታቸው ከታደሰላቸው 
የኅብረተሰብ ክፍሎች መካከል በይርጋዓለም ከተማ 
የሚኖሩት ወይዘሮ አማረች በዳኔ አንዷ ናቸው።

በዕድሜ ብዛት ለጉዳት የተዳረገችው ደሳሳ 
ቤታቸው ለፀሐይና ለዝናብ በማጋለጥ ለችግር 
ዳርጓቸው ሲኖሩ እንደነበር አስታውሰዋል።

የቤቱ በርም በእርጅና ተጎድቶ ብዙ ጊዜ ክፍት 
በመሆኑ ለስርቆት ሲጋለጡ መቆየታቸውን ነው 
የተናገሩት።

በአሁኑ ወቅት ቤታቸው በአዲስ መልክ 
በመሠራቱ መደሰታቸውን የገለፁት ወይዘሮ 
አማረች፣ «ከሰሞኑ ደህና እንቅልፍ እየተኛሁ ነው» 
ሲሉ ቤቱን ለሠሩላቸው ምስጋና አቅርበዋል።

የሀዋሳ ከተማ ነዋሪ ወይዘሮ አስናቀች ኃይሉ 
በበኩላቸው በህመም ምክንያት ብዙም መንቀሳቀስ 
ከተሳናቸው ባለቤታቸውና ከአራት ልጆቻቸው ጋር 
በደሳሳ ጎጇቸው ውስጥ በአስቸጋሪ ሁኔታ ይኖሩ 
እንደነበር አስታውሰዋል።

በደሳሳ ቤታቸው ንፋስ፣ ዝናብ እና ጎርፍ በቀላሉ 
ይገባ እንደነበር አስታውሰው፣ አሁን ላይ በብሎኬት 

ማርቆስ በላይ

አዲስ አበባ፡- አዲሱ ትውልድ እራሱን በትምህርት፣ 
በቴክኖሎጂና በኢኮኖሚ በማጠናከር ይበልጥ ሊጠቀም 
ይገባል ሲሉ የኦሮሚያ ክልል ፕሬዚዳንት አቶ ሽመልስ 
አብዲሳ ገለጹ፡፡

የኦሮሚያ  ቱሪዝም ሳምንት የመዝጊያና ሽልማት 
መርሃ-ግብር ላይ ተገኝተው ንግግር ያደረጉት ፕሬዚዳንት 
ሽመልስ አብዲሳ እንደተናገሩት፤ የክልሉ መንግሥት 
በቱሪዝም ዘርፉ አስፈላጊውን ማሻሻያ በማድረግ ዜጎችን 
ተጠቃሚ ለማድረግ በትኩረት እየተሠራ በመሆኑ አዲሱ 
ትውልድ በኢኮኖሚ፤ በትምህርትና በቴክኖሎጂ እራሱን 
ለማጠናከር በርትቶ ሊሠራ ይገባል፡፡

እንደ ፕሬዚዳንት  ሽመልስ ገለጻ፤ ወጣቶች  
በኢኮኖሚ በትምህርትና በቴክኖሎጂ እራሳቸውን 
በማጠናከር በቱሪዝም ዘርፍ ሀገራቸውን ይበልጥ 
ተጠቃሚ የሚያደርጉበትን ሥራ መፍጠር ይኖርባቸዋል።

ባለፉት ሦስት ዓመታት በቱሪዝሙ ዘርፍ የተገኙ 
አበረታች ውጤቶች ለሌሎች ዘርፎች አርዓያ ይሆናሉ 
ያሉት አቶ ሽመልስ፤ የሀገሪቷን እምቅ የቱሪዝም ሀብት 
ይበልጥ ለመጠቀም ወጣቶች ግንባር ቀደም ሊሆኑ ይገባል 
ሲሉ ተናግረዋል።

አቶ ሽመልስ እንዳመለከቱት፤ ባለፉት ዓመታት 
የተሠሩ ሥራዎች እንደክልል ብሎም እንደ ሀገር ያለው 
የቱሪዝም ሀብት በግልጽ ማሳየት ያስቻሉ ናቸው። ክልሉ 
ትልቅ የቱሪዝም ሀብት ያለው በመሆኑ በቅርብ የተጀመሩ 
ሥራዎች ይበልጥ ተጠናክረው ሊቀጥሉ ይገባል።

የክልሉ መንግሥት ከ600 ሺህ ሄክታር በላይ መሬት 
ላይ 24 ፓርኮችና 18 የኢኮቱሪዝም ማዕከላት መገንባቱን 
አስታውቀው፤ ወጣቶች ሀብት የሚያካብቱበትና 
ቱሪስቶች የሚዝናኑበት ስፍራ ለመፍጠር በትኩረት 
እየተሠራ መሆኑን ተናግረዋል፡፡

የግሉ ዘርፍ፣ ወጣቶችና ሥራ ፈጣሪዎች ሆቴሎችንና 
መዝናኛ ሥፍራዎችን በመገንባት ለቱሪዝሙ ዘርፍ  ልዩ 
ትኩረት መስጠት እንደሚገባቸው ጠቁመው፤ የክልሉ 
መንግሥት ወደ ቱሪዝሙ ዘርፍ የሚመጡ ባለሀብቶችን 
እንደሚያበረታታ ገልጸዋል።

በቀጣዮቹ ዓመታት እንደክልል ብሎም እንደሀገር 
ትልቅ የቱሪስት ማዕከል ለመፍጠር የሚያስችል የቱሪዝም 
ሀብት እንዳለ ያመላከቱት ፕሬዚዳንቱ፤ የክልሉ 
መንግሥት ለቱሪዝም ዘርፉ አስፈላጊውን ትኩረት 
በመስጠት ኢንቨስት በማድረግ እየሠራ ይገኛል ብለዋል፡፡

የኦሮሚያ ቱሪዝም ኮሚሽነር ሌሊሴ ዱጋ 
በበኩላቸው፤ በቱሪዝሙ ዘርፍ ባለፉት ሦስት ዓመታት 
በተከናወኑ ሥራዎች አበረታች ውጤቶች መገኘታቸውን 
ተናግረዋል። 

በክልሉ የቱሪዝም እንቅስቃሴዎች ላይ በርካታ 
አካላት ተሳታፊ ሆነዋል ያሉት ኮሚሽነር ሌሊሴ፤ በክልሉ 
የቱሪዝም ዘርፍ በመልካም እንቅስቃሴ ላይ ይገኛል 
ብለዋል፡፡

ዜጎች እየተገነቡ በሚገኙ የቱሪዝም ልማቶች 
ተጠቃሚ መሆናቸውን በመገንዘብ ሀብቶቹን ሊንከባከቡ 
እንደሚገባም መልዕክት አስተላልፈዋል። 

«ትውልዱ እራሱን 
በትምህርትና በቴክኖሎጂ 

በማጠናከር ይበልጥ 
ሊጠቀም ይገባል»
- አቶ ሽመልስ አብዲሳ

የኦሮሚያ ክልል ፕሬዚዳንት

ሰው ሕይወት ማዳን እንደሚችል ማኅበረሰቡ ሊረዳ 
ይገባል ያሉት አቶ ሀብታሙ፤ በየሕክምና ተቋማቱ 
የደም ሕክምና ለሚፈልጉ ታካሚዎች የሚተካውን ደም 
በመስጠት የማይተካውን ሕይወት ማዳን እንደሚቻል 
በመረዳት ሁሉም ማኅበረሰብ በበጎ ፈቃደኝነት ደም ሊለግስ 
እንደሚገባ ጥሪ አቅርበዋል፡፡

የተፈጠረውን የደም እጥረት ለመቅረፍ በትምህርት 
ቤቶች፣ መንግሥታዊና መንግሥታዊ ባልሆኑ ተቋማትና 
በተለያዩ ከተሞች በሚዘጋጁ ጊዜያዊ የደም መሰብሰቢያ 
ማዕከላት ላይ  ኅብረተበሱ ደም እንዲለግስም ጥረት 
ይደረጋል ሲሉ ተናግረዋል።

ከጥቅምት ወር የመጀመሪያ ሳምንት ጀምሮም 
በትምህርት ቤቶች በተደራጀ ሁኔታ ደም ለማሰባሰብ  
የሚረዱ ሥራዎች እንደሚከናወኑም አስታውቀዋል።

የተገነባ ያማረ ቤት ተሠርቶ በመረከባቸው እፎይ 
ማለት መጀመራቸውን ገልፀዋል።

በሲዳማ ክልል በክረምቱ የበጎ ፈቃድ አገልግሎት 
እየተሳተፉ ካሉ ወጣቶች መካከል የሀዋሳ ከተማ ነዋሪ 
ወጣት እድላዊት አበራ በበኩሏ፣ «በጎ ሥራ ፈጣሪንና 
ሌሎች ሰዎችን የምናስደስትበት እኛ ደግሞ የኅሊና 
እርካታን የምናገኝበት ትልቅ ፀጋ ነው» ብላለች።

ከእነሱ በኋላ ለሚመጡ ትውልዶችም መልካም 
የሆነ ሥነ ምግባርን የሚያወርሱበት ተግባር በመሆኑ 
ደስ ብሏቸው እንደሚሳተፉ ነው የገለጸችው።

ከአንድ ዓመት በፊት የ12ኛ ክፍል ብሔራዊ 
ፈተና መውሰዷን የተናገረችው ወጣቷ፣ በሀዋሳ 
መሀል ክፍለከተማ በሚገኝ የወጣቶች ማዕከል ቤተ 
መጻሕፍት ውስጥ ስታገለገል መቆየቷን ገልፃለች።

ቤተ መጻሕፍቱን ለማጠናከር የተለያዩ መጻሕፍት 
መለገሷን ገልጻ፣ በቀጣይም የበጎ ፈቃድ ሥራዋን 
አጠናክራ እንደምትቀጥል አረጋግጣለች።

- በበጀት ዓመቱ 427 ሺህ 526 ዩኒት ደም ለመሰብሰብ ታቅዷል 

ዜና

ተስፋ ፈሩ    

የተባበሩት መንግሥታት የትምህርት፣ የሳይንስና 
የባህል ድርጅት (ዩኔስኮ) የዓለም ቅርሶችን መመዝገብ 
የጀመረው እ.አ.አ. በ1978 ነው፡፡ በመጀመሪያው ምዝገባ 
በሰባት ሀገራት የሚገኙ 12 ቅርሶች ተመዝግበዋል፡፡ 
ከሀገራቱም አንዷ ኢትዮጵያ ናት፡፡ ኢትዮጵያ፣ ካናዳ፣ 
አሜሪካ፣ ፖላንድ እና ኢኳዶር እያንዳንዳቸው ሁለት፣ 
ጀርመን እና ሴኔጋል ደግሞ አንድ አንድ ቅርሶችን 
ማስመዝገብ ችለዋል፡፡          

ዛሬ ከተባበሩት መንግሥታት ድርጅት 195 አባል 
ሀገራት መካከል 168ቱ የዓለም ቅርስ ዝርዝር ውስጥ 
ስማቸው ተካቷል፡፡ ዩኔስኮ በእነዚህ ሀገራት የሚገኙ 
1199 ቅርሶችን በዓለም ቅርስነት መዝግቦ ይዟል፡፡ 
ኢትዮጵያ 11 የሚዳሰሱ የዓለም ቅርሶችን በማስመዝገብ 
ከአፍሪካ ቀዳሚ ናት፡፡ ደቡብ አፍሪካ 10 በማስመዝገብ 
በሁለተኛ ደረጃ ላይ ትገኛለች፡፡ ግብጽ፣ ኬንያ እና 
ሴኔጋል እያንዳንዳቸው ሰባት ቅርሶችን በማስመዝገብ 
በሦስተኛነት ይከተላሉ፡፡  

ኢትዮጵያ በመጀመሪያው ምዝገባ ያስመዘገበቻቸው 
የዓለም ቅርሶች የላሊበላ ውቅር አብያተ ቤተክርስትያናት 
እና የሰሜን ተራሮች ብሔራዊ ፓርክ ናቸው፡፡ 
በመቀጠለም በአውሮፓውየኑ 1979 የፋሲል ግቢና 
ሌሎች ግብረ ሕንፃዎችን አስመዘግባለች፡፡ በቀጣዩ አመት 
1980 ደግሞ አክሱም፣ የታችኛው አዋሽ ሸለቆ፣ የጢያ 
ትክል ድንጋይ እና የታችኛው ኦሞ ሸለቆ የአርኪኦሎጂ 
ስፍራ ተመዝግበውላታል፡፡ ቆይቶም ከ26 አመታት 
በኋላ በ2006 የሐረር ጀጎል ጥንታዊ ከተማን እንዲሁም 
በ2011 ኮንሶን በዓለም ቅርስነት ማስመዝገብ ችላለች፡
፡ ባሳለፍነው ሳምንት ደግሞ የጌዴኦ ባህላዊ መልክዓ 
ምድር እና የባሌ ተራሮች ብሔራዊ ፓርክ የኢትዮጵያን 
የሚዳሰሱ የዓለም ቅርሶች ዝርዝር ተቀላቅለዋል፡፡ 

ከስሙ በሚቀድመው «ተጓዡ ጋዜጠኛ» የሚል ልዩ 
መጠሪያው የሚታወቀው ተፈጥሮን አፍቃሪው ተጓዥ፣ 
ጎብኚ እና አስጎብኚው ሔኖክ ስዩም፣ ጉዞን የሚመለከት 
የቴሌቪዥን ፕሮግራም ያሰናዳል፡፡ ሔኖክ ኢትዮጵያ 
ቅርሶችን በዩኔስኮ በማስመዝገብ ረገድ የሄደችበት 
ርቀት የሚደነቅ መሆኑን ይገልጻል፡፡ በተለይም የቅርብ 
አመታቶቹ የሐረር ጀጎል ጥንታዊ ከተማ፣ የኮንሶ፣ 
የጌዲዮ እና የባሌ ብሔራዊ ፓርክ በዓለም ቅርስነት 
የተመዘገቡበት ሂደት ትልቅ ስኬት መሆኑን በማውሳት፣ 
«ያልሠራነው የቤት ሥራ እንዳለ ሆኖ በትይዩ እነዚህን 

ኢትዮጵያ በመጀመሪያ ካስመዘገበቻቸው ቅርሶች አንዱ የሰሜን ተራሮች ብሔራዊ ፓርክ ነው

ትግል የሚፈልግ መታደል

ቅርሶች ለክብር ለማብቃት የተሠራው ሥራ የሚያስደንቅ 
ነው» ይላል፡፡ አክሎም «አሁን ዓለም እየተገረመ ያለው 
11 የሚዳሰሱ ቅርሶችን ስላስመዘገብን ነው፤ ወደ ፊትም 
የምናስመዘግባቸው አሉ፡፡ በደንብ ከሠራን ትልቅ 
ትኩረት የምንስብ ሀገር እንሆናለን» ሲልም ኢትዮጵያ 
በቱሪዝም ኢንዱስትሪ ዕምቅ አቅም ያላት ሀገር መሆኗን 
ያመላክታል፡፡  

ተጓዡ ጋዜጠኛ «ያልሠራነው የቤት ሥራ» ብሎ 
የገለጸው ኢትዮጵያ ያስመዘገበቻቸውን የዓለም ቅርሶች 
እንደሌሎች ሀገራት ወደ ገበያ በማስገባት ረገድ ያለባትን 
ክፍተት ነው፡፡ የቱሪስት መዳረሻዎች የልማት ሥራ ደካማ 
መሆኑን የሚያነሳው ሔኖክ፣ ያስመዘገብናቸው የዓለም 
ቅርሶች ስማቸው ብቻ ቱሪስት አያመጣም፡፡ በጀት 
መድበን መዳረሻዎችን ማልማት፤ የሥራ ዕድል መፍጠርና 
የማስተዋወቅ ሥራ መሥራት አለብን፡፡ እስካሁን ባለው 
ሁኔታ ግን ቅርሶቹን ካስመዘገብን በኋላ ዞር ብለን 
አናያቸውም ሲል ይቆጫል፡፡    

የማረፊያ ቦታዎች እጥረት እና የመዳረሻ ቦታዎች 
የመሠረተ ልማት ክፍተት አለብን የሚለው ሔኖክ፣ 
ብዙዎቹ ፓርኮቻችን የማይጎበኙት በቂ መሠረተ 
ልማት ስለሌላቸው መሆኑን ይናገራል፡፡ ለአብነትም 
11ኛው የዓለም ቅርስ ሆኖ የተመዘገበውን የባሌ ተራሮች 
ብሔራዊ ፓርክ ይጠቅሳል፡፡ እጅግ የሚገርም አቅም፣ 
የተፈጥሮ ተለያይነት እና ዓለምን ሊያፈዝ የሚችል ጸጋ 

እንዳለው በብዙዎች የሚመሰከርለት ይህ ፓርክ፣ ሦስት 
ሺ ጎብኚዎች ቢመጡ የተሟላ አገልግሎት መስጠት 
የሚያስችል መሠረተ ልማትና ማረፊያ ስፍራዎች 
የሉትም፡፡             

ሔኖክ እንደሚያስረዳው ብዙዎቹ ቅርሶች 
የሚገኙባቸው አካባቢዎች በተለይም የታችኛው 
አዋሽ ሸለቆ የሚባለው አዳር፣ የታችኛው ኦሞ ሸለቆ 
እና የጥያ ትክል ድንጋይ የሚገባውን ያህል ሥራ 
አልተሠራባቸውም፡፡ የማስተዋወቅ ሥራ ባለመሠራቱ 
በሩቅ ዘመን ወደ ኢትዮጵያ የመጡ ታዋቂ የውጭ ሀገር 
ጸሐፊዎች ስለቦታዎቹና ስለቅርሶቹ በሰጡት ምስክርነት 
ነው የተወሰነ የቱሪስት ቁጥር እያስተናገዱ ያሉት፡፡ እዚሁ 
አፍሪካ ውስጥ የሚገኙ ሀገራት በአመት ከ11 እስከ 12 
ሚሊዮን የሚደርስ ጎብኚ የሚያስተናግዱበት ደረጃ ላይ 
ደርሰዋል፡፡ ኢትዮጵያ ግን አንድ ሚሊዮን ጎብኚዎችን 
ማግኘት ዳገት ሆኖባታል፡፡ ይሄ የሆነው በሌላ ምክንያት 
ሳይሆን በዘርፉ በበቂ መጠን ስላልተሠራ ነው፡፡ 

«ቱሪዝም እንደ ሀገር የሚገባውን ትኩረት ማግኘት 
የጀመረው ባለፉት ሦስትና አራት አመታት ነው፡፡ 
አንዱ የኢኮኖሚ ምሰሶ መሆኑ ላይ መተማመን ላይ 
የተደረሰውም በእነዚህ አመታት ነው፡፡  ከዚያ በፊት 
እንደ ቅንጦት ነው የሚታየው፡፡ በኢትዮጵያ ኢኮኖሚ 
ውስጥ ለውጥ ያመጣል ተብሎ አይታመንም ነበር፡፡ በዚህ 
ምክንያት ዘርፉ አስፈላጊው በጀት ስለማይመደብለት 

ማርቆስ በላይ

አዲስ አበባ፡- ኢትዮጵያ እ.አ.አ. በ2023 
ለቢዝነስ ምቹ  ከሆኑ 10 የአፍሪካ ተመራጭ ሀገራት 
መካከል ቀዳሚ መሆኗን የኦክስፎርድ ምጣኔ 
ሀብታዊ  ሪፖርት ይፋ አድርጓል፡፡

የኦክስፎርድ ምጣኔ ሀብታዊ ሪፖርት «የአፍሪካ 
ስጋትና አዋጭነት ማውጫ» በሚል ርዕስ በአፍሪካ 
በ2023 መዋዕለ ንዋይ ለማፍሰስ ምቹ የሆኑ 10 
የአፍሪካ ሀገራትን ዝርዝር አውጥቷል።

አፍሪካ ቢዝነስ ኢንሳይደር «የኦክስፎርድ ምጣኔ 
ሀብታዊ ሪፖርትን» ዋቢ አድርጎ እንዳሰፈረው፤ 
ኢትዮጵያ ስድስት ነጥብ አምስት በመቶ ትርፍ 
በማስገኘት መዋዕለ ንዋይ ለማፍሰስ ምቹ ከሆኑ 10 
የአፍሪካ ሀገራት ውስጥ ቀዳሚ ሆናለች።

ሪፖርቱ ከኢትዮጵያ በመቀጠልም ኮትዲቯርና 
ዩጋንዳ በቅደም ተከተል ሁለተኛና ሦስተኛ ደረጃን 
መያዛቸውን አመላክቷል፡፡

አፍሪካ ቢዝነስ ኢንሳይደር እንዳስቀመጠው፤ 
ሪፖርቱ የሀገራት ምቹ የንግድ ከባቢ፣ ጠንካራ 
መሠረተ ልማትን ጨምሮ ፈጣን የኢኮኖሚ ዕድገትና 
ጠንካራ የቁጥጥር ማዕቀፍና ሌሎች ጉዳዮች 
በማወዳደሪያነት የተቀመጡ መስፈርቶች ናቸው፡፡

ኢትዮጵያን ጨምሮ ለቢዝነስ ምቹ የተባሉ 
ሀገራት የኢንቨስትመንት ማዕከል መሆናቸው 

ወደ ኋላ ቀርቷል» የሚለው ተጓዡ ጋዜጠኛ፤ በጠቅላይ 
ሚኒስትር ዐቢይ አሕመድ(ዶ/ር) ኢንሼቲቭ የተገነቡትን 
የ «ገበታ ለሸገር»፣ «ገበታ ለሀገር» እና «ገበታ ለትውልድ» 
የጎብኚ መዳረሻዎችን ያደንቃል፡፡ ነገር ግን እነዚህ 
መዳረሻዎች ኢትዮጵያ ካላት የቆዳ ስፋትና መስህብ 
አኳያ ውስን ስለሆኑ መስፋት እንዳለባቸው በማሳሰብ፣ 
«መዳረሻን ማልማት አለብን» የሚለው አስተሳሰብ 
ከቀበሌ ጀምሮ እያደገ መምጣት አለበት ሲል ይመክራል። 

በቀጣይ ምን መደረግ እንዳለበት ሲጠቁም፣ ዘላቂ 
ቱሪዝም ላይ ማተኮር ያስፈልጋል፡፡ ዘላቂ ቱሪዝም 
ኅብረተሰቡን ስለሚያሳትፍ በገንዘብም ሆነ በሰው 
ኃይል ከፍተኛ መጠን የሚጠይቅ አይደለም፡፡ በውስን 
ሀብት ኅብረተሰቡን በማሳተፍ የኢኮ ቱሪዝም ዓይነት 
አቅጣጫዎችን በመከተል መዳረሻዎችንና መስህቦችን 
በማልማት ዓለም አቀፍ ደረጃውን በጠበቀ ሁኔታ ለገበያ 
ማቅረብ ይገባል ይላል፡፡ 

የግል ዘርፉ ሊኖረው የሚገባው ሚና ቁልፍ መሆኑን 
ሲያስረዳም፣ ቱሪዝምን በሌላው ዓለም ተሞክሮ ካየነው 
መንግሥት ከላይ ሆኖ አቅጣጫ የሚያስቀምጥበትና የግሉ 
ዘርፍ የሚተውንበት መድረክ ነው፡፡ እኛ ሀገር «ሁሉን 
ነገር መንግሥት መሥራት አለበት» ከሚል የግንዛቤ 
ችግር የሚመጣ ጠባቂነት አለ በማለት፣ የግሉ ዘርፍ 
ጠንካራ ተሳትፎ ማድረግ እንደሚጠበቅበት ይገልጻል፡፡ 
ሔኖክ ለኢትዮጵያ ፕሬስ ድርጅት የሰጠውን አስተያየት 
የቋጨው «ቅርስ ተመዘገበ አልተመዘገበ ፋይዳው 
ምንድን ነው?» ለሚሉ ሰዎች የመመዝገቡን ፋይዳ 
ማሳየት የምንችለው ቅርሱን ጠብቀን፤ አልምተን እና 
የሥራ ዕድል ፈጥረን  ዜጎች ተጠቃሚ ሲሆኑ በማሳየት 
መሆኑ አጽንዖት ሊሰጠው እንደሚገባ በማሳሰብ ነው፡፡ 

በሀገራችን በተፈጥሮ የሚገኝን ልዩ ነገር ለመግለጽ 
የሚውል «ይታደሉታል እንጂ አይታገሉትም» የሚል 
ብሂል አለ፡፡ ጭስ አልባው ኢንዱስትሪ ግን መታደልን 
ብቻ ሳይሆን መታገልንም ይጠይቃል፡፡ ተፈጥሮ 
በቸረችን ሀብትና መስህብ ላይ መሠረተ ልማቶችንና 
ማረፊያዎችን ለመገንባት መታገል አለብን፡፡ ትልቁ 
ሀብት የሆነው የተፈጥሮ ጸጋው አለን፤ የተቀረው 
ታትረን የምናበጀው ነው። የቤት ሥራችንን እየተወጣን 
ቅርሶቻችንን ለመጠበቅና ለማስመዝገብ የምናደርገውን 
ጥረት አጠናክረን ከቀጠልን፣ ኢትዮጵያ ባስመዘገበቻቸው 
የዓለም ቅርሶች ብዛት ብቻ ሳይሆን በጎብኚዎች ቁጥርም 
ከአፍሪካ ግንባር ቀደም የምትሆንበት ጊዜ ሩቅ አይሆንም። 

ኢትዮጵያ በ2023 ለቢዝነስ ተመራጭ ከሆኑ 10  
የአፍሪካ ሀገራት መካከል ቀዳሚውን ደረጃ  ያዘች

ተመራጭ እንዳደረጋቸውም ያመላከተው ሪፖርቱ፤ 
በእያንዳንዱ የአፍሪካ ሀገር ትርፍና ኪሳራ፣ የፀጥታ 
ሁኔታና የአፍሪካ ሀገራት ቀጣይ በኢንቨስትመንት 
የሀብት ፍሰት ምን እንደሚመስል መገምገሙን 
አመላክቷል።

ግምገማው የመካከለኛ ጊዜ የምጣኔ ሀብታዊ 
ዕድገት ትንበያዎችን፣ የምጣኔ ሀብት መጠንን፣ 
የምጣኔ ሀብታዊ መዋቅርንና የሥነ-ሕዝብ 
አወቃቀርን ያካተተ መሆኑም  ተገልጿል፡፡

የምጣኔ ሀብታዊ ዕድገቱ ጠንካራ በሆነበት ሀገር 
የኢንቨስትመንት ዕድሎች ሰፊ እንደሚሆኑ የዘገበው 
አፍሪካ ቢስነስ ኢንሳይደር፤ የምጣኔ ሀብት ዕድገት 
ምልከታው በግምገማው ላቅ ያለ የምዘና ውጤት  
እንደተሰጠውም ተገልጿል።

ኢትዮጵያን ጨምሮ ሞሮኮ፣ ግብጽ፣ ታንዛንያ፣ 
ኬንያ፣ ኮትዲቯር፣ ሴኔጋል፣ ናይጄሪያ፣ ዩጋንዳ እና 
ኮንጎ ዴሞክራሲያዊ ሪፐብሊክ ለቢዝነስ ምቹ የሆኑ 
የአፍሪካ ሀገራት በሚል ዝርዝራቸው ይፋ ሆኗል።

አፍሪካ ማኅበራዊና ኢኮኖሚያዊ ችግሮች ያሉባት 
አህጉር ብትሆንም ለኢንቨስትመንት አማራጭነት 
ምቹ የሆነች አህጉር መሆኗ በኦክስፎርድ የአፍሪካ 
ምጣኔ ሀብት ሪፖርት ተመላክቷል።

ኦክስፎርድ የአፍሪካ ምጣኔ ሀብት መሠረቱን 
በኦክፎርድ ዩኒቨርሲቲ ያደረገ ገለልተኛ የሆነ የምጣኔ 
ሀብት አማካሪ ድርጅት መሆኑ ይታወቃል።

ሔርሞን ፍቃዱ

አዲስ አበባ፡- በትግራይ ክልል የሚገኙ የ12ኛ ክፍል 
ተማሪዎች ለመፈተን የሚያስችል ዝግጅት እያደረጉ 
እንደሆነ  የቃል አሚን  ልዩ  ሁለተኛ ደረጃ ትምህርት 
ቤት  ተማሪዎች ተናገሩ፡፡

ተፈታኝ ተማሪዎች ለኢትዮጵያ ፕሬስ ድርጅት 
እንደተናገሩት፤ ከሦስት ዓመት  በኋላ ወደ ትምህርት 
በመመለሳችን  ተደስተናል፡፡ በተፈጠረው  መጥፎ 
ሁኔታ  ብናዝንም  ለዓመታት የተቋረጠው  ትምህርት  
አሁን ላይ መጀመሩና የማካካሻ  መርሃ ግብር  በመደረጉ  
ለፈተና እየተዘጋጀን ነው ብለዋል፡፡

በትምህርት ቤቱ  የ12ኛ ክፍል ተፈታኝ የሆነው 
ተማሪ ወልደሥላሴ ረዳኢ እንዳለው፤ በክልሉ  
ባጋጠመው  ጦርነት ምክንያት እንደ ሕዝብ በከፍተኛ  
ችግር ውስጥ የቆየን ቢሆንም በተለይ ለእኛ ለተማሪዎች 
ሦስት ዓመት ማጠቃለያ ፈተና ሳንወስድ መቆየታችን 
እጅግ የሚቆጭ ነው ብሏል፡፡

ይሁን እንጂ አሁን በተገኘው ሠላም ወደ ትምህርት 
መመለሳችን  እና  በፈተና ጥሩ ውጤት እንድናመጣ 
በተደረገልን የሥነ ልቦና ዝግጅት በጣም ደስተኞች ነን፤ 
እኛም ጥሩ ዝግጅት እያደረግን ነው ብሏል፡፡

በተመሳሳይ  የትምህርት ቤቱ  ሴት ተማሪዎች 
ልዋም ገብረሥላሴ እና መርሃዊት ካሕሳይ  በበኩላቸው፤ 
በፊት  የነበረ የትምህርት አቀባበልና ውጤት አሁን ላይ 
ሙሉ በሙሉ ይኖራል ብሎ ለማሰብ እንደማያስደፍር 

በትግራይ ክልል የሚገኙ የ12ኛ ክፍል 
ተማሪዎች ለብሔራዊ ፈተናው ተዘጋጅተዋል

በመግለፅ፤ በርካታ የክፍል ተማሪዎቻቸው በተለያየ 
ምክንያት እንደተለዩዋቸው ተናግረዋል፡፡

በዚህም  ምክንያት  ብዙ ጫና እንዳሳለፉ 
በመግለፅ፤ የትምህርት ሚኒስቴር በፈተና አወጣጡ ላይ 
ይህን ታሳቢ ቢያደርግ  የተሻለ ውጤታማ እንሆናለን 
ሲሉ ተናግረዋል፡፡

ተማሪዎች እንደሚሉት ሦስት ዓመት ሙሉ 
ከትምህርት ተነጥሎ መቆየት እጅግ ከባድ ነው፡፡ በተለይ 
በጦርነትና በችግር ውስጥ ማለፍ አዳጋች ያደርገዋል፡፡ 
በዚህም ምክንያት የተፈታኞች ቁጥር እንደቀነሰና አሁን 
የሚፈተኑትም መጀመሪያ አካባቢ የአእምሮ ዝግጅት 
ለማድረግ  እየተቸገሩ እንደነበር ይናገራሉ፡፡

ይሁን እንጂ በተፈጠረው የሰላም ሁኔታና 
በተደረገላቸው የሥነ ልቦና  እገዛ  በመነቃቃት  ወደ 
ተሻለ ሁኔታ እንደደረሱና ትምህርታቸውንም በተስፋ 
እየተከታተሉ እንደሚገኙ ገልጸዋል፡፡

የትምህርት ቤቱ ጊዜያዊ ተወካይ ርዕሰ መምህር 
ፀጋዬ ገብረመድህን በበኩላቸው፤ማጠቃለያ ፈተናው 
መስከረም 29/2016 ዓ.ም እንደሚሰጥ በመግለፅ 
የማጠናከሪያ ትምህርቱ ላለፉት ሦስት  ወራት ሲሰጥ 
እንደቆየ ገልፀዋል፡፡

በክልሉ አጠቃላይ የ12 ክፍል ተፈታኞች 11 ሺ ገደማ 
እንደሆኑ የክልሉ ትምህርት ቢሮ መረጃ ያመላክታል። 
ፈተናውን የሚወስዱ ተማሪዎችም በአራቱም 
ዩኒቨርሲቲዎች የማካካሻ ትምህርት በመውሰድ ላይ 
እንደሚገኙም ይታወቃል፡፡



አዲስ ዘመን   ቅዳሜ መስከረም 19 ቀን 2016 ዓ.ም

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

ገጽ 4

ዜና

ፊንፊኔና መስከረም 27 በቢሾፍቱ ሆራ አርሰዴ ይከበራል።
ኢሬቻ  የኦሮሞ ሕዝብ ከሌሎች ወንድም ሕዝቦች ጋር 

በመሆን ከሚያከብራቸው በዓላት መካከል  አንዱ ነው ያሉት 
አባ ገዳ ጎበና፤ የዘንድሮውን ኢሬቻ ከሲዳማ፣ ከቤኒሻንጉል፣ 
ከአማራ፣ ከሱማሌ፣ ከአፋር፣ ከትግራይና ከሌሎች ወንድም 
ሕዝቦች ጋር በጋራ እናከብረዋለን ሲሉ ተናግረዋል። 

የአርሲ ሲርኮ መንዶ አባ ገዳ አሊይ መሐመድ ሱሩር 
በበኩላቸው እንደገለጹት፤ ኢሬቻ የኦሮሞ ሕዝብ ውበቱን 
የሚያሳይበት፣ ፈጣሪን የሚያመሰግንበት የእርቅ፣ የሠላምና 
የአንድነት በዓል በመሆኑ በመተሳሰብ ስሜት ይከበራል፡፡

ኢሬቻ ብሔር ብሔረሰቦችን የሚያስተሳስርና በበዓሉ 
መሳተፍ የሚፈልጉትን ሁሉ የሚጋብዝ በዓል ነው ያሉት አባ 
አሊይ፤ ተሳታፊዎች ባህላዊ ልብሳቸውን በመልበስ ከኦሮሞ 
ሕዝብ ጋር በመሆን እንዲያከብሩ ጥሪ አስተላልፈዋል፡፡

ኢሬቻ የኦሮሞ ሕዝብ በአንድ ቦታ የሚገናኝበት 
ባህላዊ ሥርዓት መሆኑን ጠቁመው፤ ክረምቱን አሳልፎ ወደ 
መስከረም ያሸጋገረውን ፈጣሪ ለማመስገን የሚወጣበት 
በዓል ነው ብለዋል፡፡ 

በዓሉ በኦሮሞ ሕዝብ ሥርዓት መሠረት በገዳ አባቶች 

እንዲሁም በመልካ አባቶች በመመራት የሚከበር መሆኑን 
ገልጸው፤ አባቶች፣ ቄሮዎችና ቀሬዎች ተከባብረውና አረንጓዴ 
ሳር ይዘው ከፖለቲካ ተቃርኖ በጸዳ መንፈስ የሚያከብሩት 
በዓል መሆኑን አስገንዝበዋል፡፡

የኦሮሞ አባ ገዳዎች ኅብረት አባል አባ ገዳ ወርቅነህ 
ተሬሳ በበኩላቸው፤ ኢሬቻ የኦሮሞ ሕዝብ ሥርዓቱን 
ባህሉንና ዕሴቱን በጠበቀ መልኩ በዓመት የሚገናኝበት በዓል 
በመሆኑ ከወንድምና እህቶቹ ጋር በመተሳሰብ ያከብረዋል 
ሲሉ ተናግረዋል። 

ኦሮሞ ኢሬቻን ለማክበር ከመውጣቱ አስቀድሞ 
ሠላምና ዕርቅን ከቤተሰቡና ከጎረቤቱ ይጀምራል ያሉት አባ 
ገዳ ወርቅነህ፤ ላለፈው ነገር ይቅርታን በማድረግ ለሚመጣው 
ተስፋን በመሰነቅ በዓሉን ያከብራል ብለዋል። 

ኦሮሞ አቃፊ፣ አዋቂና የአብሮነት እሴት ያለው ሕዝብ 
መሆኑን ጠቅሰው፤ በዓሉ የትኛውንም እምነት የማይጋፋ፣ 
ጾታን፣ ማንነትን ጨምሮ በብሔርና በፖለቲካ አመለካከት 
የማይለይበት መሆኑን ተናግረዋል፡፡ 

በዓሉን ለመታደም የሚመጡ ሁሉ ባህላዊ ልብሳቸውን 
በመልበስ፣ የገዳ ምልክታቸውን በመያዝ በፍቅር፣ 
በአንድነትና በሠላም ማክበር ይገባቸዋል ሲሉ ገልጸዋል፡፡   

«ኢሬቻን ከሌሎች...

ላይ ያገኘነው አሜሪካዊው ቱሪስት ራይ ፊሸር 
እንደገለጸው፤ ኢትዮጵያ ሲመጣ የመጀመሪያው ሲሆን 
ባየው ነገርም  ተደስቷል፡፡

«ይህን ልዩ የሆነ በዓል ለመላው ዓለም በማስተዋወቅ 
ቱሪስቶችን መሳብ እንደሚገባ የገለጸው ራይ ፊሸር፤ 
በተለይ የመስቀል ደመራ በዓል አስደሳችና አብሮነትን 
የሚያበረታታ መሆኑን ተናግሯል፡፡ ባየው ነገር 
በመደሰቱ በቀጣይ ወደ ኢትዮጵያ በመምጣት በዓላትን 
እንደሚያከብርም ተናግሯል፡፡ 

በተዘዋወርኩበት ቦታ በሙሉ የሰዎች አቀባበልና  
የሰዎች የአኗኗር ዘይቤ ልዩና አስደሳች ነው ያለው ቱሪስቱ፤ 
የበዓሉ ዝግጅት፣ የአለባበስ ሥነ ሥርዓቱና ሃይማኖታዊ 
ክዋኔዎቹ ልዩ መሆናቸውን ተናግሯል፡፡

በኢትዮጵያ ገጠሩ ክፍል ተዘዋውሮ የተለያዩ የብሔር 
ብሔረሰቦችን አለባበስ በማየቱ መደሰቱን የገለጸው 
ቱሪስቱ፤ ለመስቀል በዓል ወደ አዲስ አበባ መመለሱንም 
ተናግሯል፡፡ 

ሰዎች በጋራ ተመሳሳይ አልባሳትን መልበሳቸው 
በዓሉን ልዩ እንደሚያደርገው የተናገረው ቱሪስቱ፤  
በኢትዮጵያ ቆይታው በኦሞ ሸለቆ የተመለከተው  
የወጣቶች የበሬ ዝላይ፣ የጋብቻ ሥነሥርዓትና የተለያዩ 
ባህላዊ ክዋኔዎች አስደሳች መሆናቸውን ጠቁሟል፡፡ 
ኢትዮጵያ በአስደናቂ ባህሎችና በዓላት የተሞላች ሀገር 
መሆኗን ታዝቤያለሁም ብሏል፡፡

ፈረንሣያዊ ቱሪስት ራፋኤል ሎሬንዞ በበኩሉ፤ 
የመስቀል ደመራ በዓልን ለመጀመሪያ ጊዜ እንዳየው 
በመግለጽ፤ በተለይ የአለባበስና ሃይማኖታዊ 
ሥነሥርዓቶችን በመከታተሉ ልዩ ስሜት እንደፈጠረበትም 
ጠቁሟል፡፡ 

«በፈረንሣይ ሃይማኖታዊ በዓላት አሉ፤ ነገር ግን እንደ 
ኢትዮጵያ በስፋቱና  በተመሳሳይ ቦታ ብዛት ያለው ሕዝብ 

«የመስቀል ደመራ በዓል...

በአንድ ቦታ አይገኝም፡፡ በዓሉ አንድነትን፣ የሰዎችን 
መተባበር፣ መከባበርና አብሮነትን የሚያንጸባርቅ ነው» 
ሲልም ትዝብቱን  ገልጿል፡፡

እዚህ ያለው የመስቀል በዓል ከሌላው ዓለም የተለየ 
ነው ያለው ራፋኤል፤ ተመሳሳይ የአለባበስ ሥርዓትን 
ተላብሶ በአንድነት መከበሩ ልዩ ስሜት ይሰጣል፤ በየትም 
የዓለም ክፍል እንዲህ ዓይነት የተለየ በዓል አላየሁም 
ሲልም ምስክርነቱን ሰጥቷል፡፡

ይህንን ልዩ የበዓል አከባበር በፎቶና በቪዲዮ 
ለቤተሰቦቹና ለጓደኞቹ በማሳየት በሚቀጥለው አመት 
ወደ ኢትዮጵያ መጥተው በበዓሉ እንዲታደሙ 
እንደሚያደርግም ተናግሯል፡፡

ከሀንጋሪ የመጣው ወጣት ታማስ ቀለመን በበኩሉ 
በዓሉ ልዩ መሆኑን ጠቁሞ፣  ሃይማኖታዊ መዝሙርና 
ሽብሸባው ልዩና ሁሉም ሊያውቀውና ሊጎበኘው 
የሚገባው ነው፤ ኢትዮጵያም በሚገባ ማስተዋወቅ አለባት 
ብሏል፡፡

 ኢትዮጵያን ብቻ ሳይሆን የአፍሪካ አህጉርንም 
ለመጀመሪያ ጊዜ በመጎብኘቱ ደስተኛ መሆኑንም 
በመጥቀስ፤ በኢትዮጵያ ባህልና የበዓል አከባበር ልዩ ባህሪ 
ስላየሁ ደስተኛ ነኝ ሲልም ተናግሯል፡፡

የመስቀል በዓልን ከማክበሬ በፊት በጉጂና በአፋር 
ክልል የተለያዩ ቦታዎች ተዘዋውሬ በጎበኘሁበት ወቅት 
ያየሁት ሁሉ አጠቃላይ ኢትዮጵያ አስደናቂ ሀገር 
ናት እንድል አድርጎኛል ያለው ጎብኚው፤ ወደ ሀገሬ 
እንደተመለስኩ ይህን በአንድነት የሚከበር ደማቅ ባህል 
ለቤተሰቦቼና   ለሀገሬ አስተዋውቃለሁ ሲልም ተናግሯል።

የመስቀል ደመራ በዓል በአዲስ አበባ መስቀል 
አደባባይ ፕሬዚዳንት ሳህለወርቅ ዘውዴና ሌሎች ከፍተኛ 
የመንግሥት የሥራ ኃላፊዎች እንዲሁም በርካታ የእምነቱ 
ተከታዮች በተገኙበት ባለፈው ረቡዕ መከበሩ ይታወሳል።

በመሆን የጥገና ሥራ እየተሠራ ይገኛል፡፡
የክልሉን ቱሪዝም ለማነቃቃትም ከግል ተቋማት ጋር 

ሥራዎችን የመሥራት ሂደት መኖሩን ያመላከቱት ሚኒስትር 
ዴኤታው፤ ለዘርፉ ተዋንያን ሥልጠናዎች የመስጠትና ጥናት 
የማድረግ ሥራዎች ተሠርተዋል፤ ተግባራቱም  ተጠናክረው 
ይቀጥላሉ ሲሉ አቶ ስለሺ ገልጸዋል፡፡

የክልሉን የቱሪዝም ዘርፍ ለማገገም በሚደረገው ሥራ 
ከአጎራባች የአማራና አፋር ክልሎች ጋር በቅንጅት ተሳስሮ 
ለመሥራት ጥረቶች እየተደረጉ ስለመሆኑም ሚኒስትር 
ዴኤታው አሳውቀዋል፡፡

በሌላ በኩል የአክሱም ኤርፖርት አልቆ ሥራ 
እንዲጀምር በመንግሥት ደረጃ ኃላፊነት ተወስዶ እየተሠራ 
መሆኑን ጠቁመው፤ እስከዚያው ድረስ ጎብኚዎች መቀሌና 
ሽረ ኤርፖርቶችን በመጠቀም አክሱምን እንዲጎበኙ ጥሪ 
አቅርበዋል፡፡

በትግራይ ክልል ከዚህ ቀደም የነበረውን ያህል 
ብቻ ሳይሆን ከነበረውም የሚሻል የቱሪዝም መነቃቃት 

የአፄ ዮሐንስ ቤተመንግሥትን...
እንዲፈጠር በማለም ሥራዎች ስለመከወናቸው  የተናገሩት 
ሚኒስትር ዴኤታው፤ ከዚህ ቀደም በመቀሌ ከተማ 
ከአምስት መቶ በላይ ባለድርሻ አካላት የተሳተፉበት ንቅናቄ 
ስለመደረጉም አስታውሰዋል፡፡

አቶ ስለሺ፤ በክልሉ የተጎዱ ቅርሶች ምን ያህል 
እንደሆኑና የጉዳት መጠናቸውን ምን ያህል ነው የሚለውን 
በማስጠናት  ያለውን የመሠረተልማት ችግርም በሚመለከት 
በሂደት ሥራዎችን የመሥራት ጅማሮች አሉ ብለዋል፡፡

በቀጣይ ሳምንት የቱሪዝም ማኅበረሰቡ አክሱምን 
እንዲጎበኝ የሚያስችሉ ሥራዎች እየተሠሩ ነው ያሉት 
ሚኒስትር ዴኤታው፤ ከግብረሰናይ ድርጅቶችና የክልሉ 
ኃላፊዎች ጋር በመሆንም እንቅስቃሴ ተደርጓል ሲሉ 
ገልጸዋል፡፡

በቱሪዝም ላይ ህልውናቸው የተመሠረተ ዜጎች 
መኖራቸውን ታሳቢ በማድረግ በዘርፉ ያሉትን ተግባራት 
የማስተዋወቅና የመጎብኘት ኃላፊነትን ሁሉም ማኅበረሰብ 
ሊወስደው እንደሚገባም አቶ ስለሺ አሳስበዋል፡፡

ግርማቸው ጋሻው

ኮንታ፡- በደቡብ ምዕራብ ክልል ኮንታ ዞን በኦሞ ወንዝ 
ላይ እየተካሄደ የሚገኘው የኮይሻ ኃይድሮ ኤሌክትሪክ ኃይል 
ግድብ  ግንባታ ፕሮጀክት 61 በመቶ መድረሱ ተገለጸ።  
ግድቡ ሙሉ ለሙሉ ሲጠናቀቅ በዓመት 1800 ሜጋ ዋት 
እንደሚያመነጭም ተገልጿል፡፡

ሰሞኑን ከተለያዩ ሚዲያዎች የተውጣጡ ጋዜጠኞች 
ግድቡን ሲጎበኙ የፕሮጀክቱ ምክትል ሥራ አስኪያጅ ኢንጂነር 
ዓባይነህ ጌትነት እደገለጹት፤ በአሁኑ ወቅት የፕሮጀክቱ 
የሲቪል ሥራ 52 በመቶ፣ የግድቡ አርማታ ሙሌት 30 በመቶ፣ 
ማስተንፈሻው 13 በመቶ የደረሰ ሲሆን ኤሌክትሮሜካኒካል 
ሥራው ደግሞ በጥናት ላይ ይገኛል፡፡

ፕሮጀክቱ የእውቀት ሽግግር እንዲፈጠር ከፍተኛ 
አስተዋጽኦ ማበርከቱን የጠቀሱት ኢንጂነር ዓባይነህ፤ 
የፕሮጀክቱ  ግንባታ ለአምስት ሺህ ሰዎች ቋሚና ጊዜያዊ 
የሥራ ዕድል ፈጥሯል ነው ያሉት:: 

የወንዙ የፍሰት አቅጣጫ እንዲቀይር ከተደረገ በኋላ 
የግንባታ ሥራው መጀመሩን እና ያለማቋረጥ   ለ24 ሰዓታት 
እየተከናወነ መሆኑን ያነሱት ኃላፊው፤ አሁን ላይ የግድቡ 
ሥራ 61 ፐርሰንት ደርሷል ብለዋል::

የመንግሥት ኮሙኒኬሽን አገልግሎት ሚኒስትር ዴኤታ 
ሰላማዊት ካሳ በበኩላቸው እንደገለጹት፤ ይህ ፕሮጀክት 
ከአረንጓዴ ልማት  ጋር የተጣመረ ነው:: 

በፕሮጀክቱ ዙሪያ የሚገኘው የአረንጓዴ ልማት ሥራ 
በጠቅላይ ሚኒስትሩ አነሳሽነት እየተካሄደ ያለው የጨበራ 
ጩርጩራ ፓርክ አካልና በመላ ሀገሪቱ  ከሚገነቡት ሦስቱ 
ዋና ዋና የቱሪዝም መስህብ ፕሮጀክቶች አንዱ ነው ብለዋል። 

ይህ ፕሮጀክት ለሀገሪቱ የቱሪዝም ዘርፍ ሌላ መስህብ 
ስፍራ ይጨምራል ያሉት ሚኒስትር ዴኤታዋ፤ በዚህ ግድብ 
የሚፈጠረው አርቴፊሻል ሐይቅ አስደናቂ እይታ ይፈጥራል 
ብለዋል፡፡ ስለዚህ ፕሮጀክቱ በቱሪዝም ልማትና እንቅስቃሴ 
እንዲሁም በተፈጥሮ አካባቢ ጥበቃ ረገድ የሚኖረው አበርክቶ 

ጸጋዬ ጥላሁን 

አዲስ አበባ፡- ኢትዮጵያ በተባበሩት መንግሥታት 
የፀጥታው ምክር ቤት አፍሪካ ቋሚ መቀመጫ ሊኖራት 
ይገባል የሚለውን ጥያቄ ስትደግፍ በምን ሁኔታ ይሰጥ 
የሚለው ላይ ጥንቃቄ ማድረግ እንደሚያስፈልግ 
አምባሳደር ጥሩነህ ዜና አሳሰቡ፡፡ 

አምባሳደር ጥሩነህ ዜና በተለይ ለኢትዮጵያ ፕሬስ 
ድርጅት እንደገለፁት፤ ኢትዮጵያ ለአፍሪካ ቋሚ 
መቀመጫ ይሰጥ ብላ ስትደግፍ በምን ሁኔታ ይሰጥ 
የሚለው ላይ ጥንቃቄ ማድረግ አለባት፡፡ የቋሚ መቀመጫ 
አባልነት ለአፍሪካ ይሰጥ ከማለታችን በፊት ለአንዱ ሀገር 
እንዳይሰጥና ሌሎቹ በግርግር ዘለው እንዳይገቡ ማጣራት 
እና ጥንቃቄ ማድረግ ያስፈልጋል ብለዋል፡፡ 

ለሀገራችን ብቸኛው አማራጭ አፍሪካ ተለዋጭ 
መቀመጫ በአፍሪካ ኅብረት በኩል እንዲኖራት መሥራት 
ነው፡፡ ለአፍረካ ኅብረት ተሰጥቶት በኅብረቱ ሕግ መሠረት 
መጠቀም ለኢትዮጵያ አዋጪ መንገድ ነው፡፡ ነገር ግን 
ከኢትዮጵያ በተቃራኒ የቆሙ ሀገራት በፀጥታው ምክር 
ቤት ቋሚ አባል ሆነው በአፍሪካ ቢመረጡ ኢትዮጵያን 
ትልቅ ኪሳራ ውስጥ የሚያስገባ ነው፡፡ 

«አፍሪካ ጠንካራ አህጉር ሆናለች::  እሷን ለመጠቀም 
ሁሉም መረባረብ ጀምሯል፡፡ አፍሪካውያን እና ሌሎቹ 
ምዕራቡን ዓለም ለመወዳደር ሲሉ ጠንካራ ተቋማትን 
እየገነቡ ናቸው፡፡»

ምዕራባውያን ይሄን ተገንዝበው አፍሪካን ወደ 
ራሳቸው ማድረግ ስለሚፈልጉ አፍሪካ ቋሚ መቀመጫ 
አባልነት ለማግኘት አጋጣሚውን በትክክል መጠቀም 
ያስፈልጋታል፡፡ በሌላ በኩል እያደገ ያለው አማራጭና 
የተማረ የሰው ኃይል፣ እያደገ ያለው ኢኮኖሚ፣ ነፃ የንግድ 
ቀጣናዎች እና በሌሎች ምክንያቶች አፍሪካ መቀመጫውን 
እንድታገኝ ይረዳታል ሲሉ ተናግረዋል፡፡        

አፍሪካ በተባበሩት መንግሥታት የፀጥታው ምክር 
ቤት ቋሚ መቀመጫ ውጤታማነት  አፍሪካ በአንድ 
ድምፅ እንድትነገር ማድረግ ቁልፍ መሣሪያ ነው ብለዋል 
አምባሳደር ጥሩነህ፡፡ 

በዚህ በኩል ኢትዮጵያ ሰላሟን በማስጠበቅ እና 

«ኢትዮጵያ አፍሪካ ቋሚ መቀመጫ ሊኖራት ይገባል 
የሚለውን ጥያቄ ስትደግፍ ጥንቃቄ ማድረግ አለባት»

    -አምባሳደር ጥሩነህ ዜና

የሕዝቦቿን አንድነት በማጠናከር ትልቅ ሚና መጫወት 
አለባት፡፡ ኢትዮጵያ ተደጋጋሚ ጥያቄዎችን በየመድረኩ 
በተከታታይ በማንሳት ግንባር ቀደም መሆን ያስፈልጋታል 
ሲሉ አስረድተዋል፡፡   

በፊት አፍሪካ በተባበሩት መንግሥታት በፀጥታው 
ምክር ቤት በቋሚ አባልነት እንግባ ሲባል በሁለት 
የሚከፈል ኃይል ነበር የሚሉት አምባሳደሩ ጥሩነህ፤ 
ግብፅ፣ ደቡብ አፍሪካ፣ ናይጀሪያ እና ሌሎች ራሳቸውን 
ለማስቀደም ከእኛ መካከል አቅም ያለው፣ ዴሞክራሲን 
የሚተገብር እና የሚመጥን ሀገር ተመርጦ ይግባ ይላሉ 
ብለዋል፡፡

የኢትዮጵያ አቋም ለአፍሪካ አንድ ወይም ሁለት ቋሚ 
አባልነት ተለዋጭ መቀመጫ እንዲሰጥ እና እንድንጠቀም 
የሚል ነበር፡፡ በተለይ ግብፅ «ብመረጥ የዐረብ ሀገራትን 
እና አፍሪካን እወክላለሁ» እንዲሁም በኢኮኖሚ ጠንካራ 
ሀገር ነኝ በሚል ቋሚ መቀመጫውን ለማግኘት ጥረት 
ታደርግ ነበር ብለዋል፡፡ 

በሌላ በኩል በተለያዩ የአፍሪካ ሀገራት ውስጥ 
እየተደረገ ያለው መፈንቅለ መንግሥት ለውጤታማነቱ 
እንቅፋት ሊሆን እንደሚችል እና የአፍሪካን አህጉር ገፅታ 
እንደሚያጠለሽ አምባሳር ጥሩነህ ጠቁመዋል፡፡ 

ሰፊ ነው ብለዋል።
ሚኒስትር ዴኤታዋ እንደገለጹት፤ አሁን ከተደረገው 

ማሻሻያ በፊት ሜጋ ፕሮጀክቶቻችን ትልቅ ችግር ውስጥ ነበሩ። 
በዚህም የተነሳ በኢኮኖሚው ዘርፍ ብዙ ማሻሻያዎች  ሲደረጉ 
ቆይቷል። አንዱ ትኩረት የነዚህን ግዙፍ ፕሮጀክቶች አስተዳደር 
ማሻሻል ነው። ለዚህም በዓባይ ግድብና በሌሎች ፕሮጀክቶች 
ላይ የተሠሩት ሥራዎች በምሳሌነት የሚጠቀሱ ናቸው። 

ሀገራዊ ሪፎርሙ የእነዚህን ፕሮጀክቶች  የአስተዳደር 
አቅም በማሳደግ ላይ ያተኮረ ነው ያሉት ሚኒስትር ዴኤታዋ፤ 
አሁን ተሃድሶው ከተጀመረ በጥቂት አመታት ውስጥ ጥሩ 
አፈፃፀም እያሳየ መምጣቱን ተናግረዋል::

ግድቡ የ1800 ሜጋ ዋት ወደ ብሔራዊ የኃይል 
ቋት ይጨምራል ያሉት ሚኒስቴር ዴኤታዋ፤ ፕሮጀክቱ 
የኅብረተሰቡን የኃይል ፍላጎት ከማሟላት በዘለለ የሀገሪቱን 
ኢኮኖሚና የኢንቨስትመንት እንቅስቃሴ ያሳድጋል ብለዋል::

መንግሥት በሀገራችን ብቻ ሳይሆን በጎረቤቶቻችን እና 
በዓለም አቀፍ ደረጃ አረንጓዴ ዐሻራን ለማስተዋወቅ ከፍተኛ 
ትኩረት ሰጥቶ እየሠራ መሆኑን አስረድተው፤ ይህ ፕሮጀክት 
ከተፈጥሮ ሀብት ልማትና ክብካቤ ጋር ያለውን  ተዛምዶ በግልፅ 
ያሳያል ሲሉም አብራርተዋል። 

ይህ አካባቢ ግድቡ ከጀርባው በሚፈጥረው ሃይቅ ምክንያት 
ወደ ተፈጥሯዊ መስህብነት ሲሸጋገር ለቱሪዝም ልማት ያለው 
ፋይዳ ከፍተኛ ነው ያሉት ሚኒስትር ዴኤታዋ፤ በውስጡ ብዙ 
የዱር እንስሳት ማለትም ዝሆኖች፣ አንበሶች፣ ብርቅዬ ወፎች 
እንዲሁም እፅዋት መኖራቸውንና ይህም በማኅበረሰቡ ውስጥ 
የተፈጥሮ ጥበቃ ጽንሰ-ሀሳብን እንደሚጨምር ገልጸዋል።

ኅብረተሰቡ በፕሮጀክቱ ውስጥ እንዲካተት መደረጉ 
ሌላው ገጽታ  መሆኑን ጠቁመው፤ በርካታ የአካባቢው 
ነዋሪዎች  በፕሮጀክቱ ውስጥ በመቀጠር  ተጠቃሚ እየሆኑ 
ነው። በዚህ ፕሮጀክት ምክንያት ከ50 ኪ.ሜ በላይ መንገድ 
ተገንብቶ በወንዙ ተለያይቶ ለነበረው ኅብረተሰብ በኢኮኖሚና 
ማኅበራዊ ትስስሩ እንዲጠናከር ሆኗል ብለዋል።

የኮይሻ ኃይድሮ ኤሌክትሪክ ማመንጫ ፕሮጀክት 
አፈጻጸም 61 በመቶ ደርሷል

- ግድቡ ሲጠናቀቅ በዓመት 1800 ሜጋ ዋት ኃይል  ያመነጫል



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

ዳንኤል ዘነበ 

ኢትዮጵያ ለዓለም ቅርስነት ከአበረከተቻቸው ዘርፈ 
ብዙ ሀብቶቿ መካከል የመስቀል ደመራ በዓል አከባበር 
አንዱ ነው። ይሄ በዓል መሠረቱን የክርስትና እምነት 
አውድ ሥር ያድርግ እንጂ በእሴትና ሀብትነቱ ግን የመላው 
ኢትዮጵያውያን፣ አልፎም የዓለም ሕዝቦች ነው። በመሆኑም 
የመስቀል በዓል እንደ ኢትዮጵያ ከፍ ብለን ከምንገለጽባቸው 
የብዙ እሴቶቻችን መካከል አንዱ ሆኖ እናገኘዋለን፡፡ በዚሁ 
እሴት  ልክ ከፍ ብሎ ማክበር  እንደሚያስፈልግ ሲናገሩ 
ብዙዎች ይደመጣሉ። 

የመስቀል በዓል፣ ከሃይማኖታዊ ይዘቱ ባሻገር የሀገር 
እድገትን ከማምጣት አኳያ የማይተካ ሚና አለው። 
ምክንያቱም በዓሉ የዓለምን ሕዝብ ቀልብና ልብ ገዢ ሆኗል። 
እናም እርሱን ለመታደም በሚመጡበት ጊዜ ሀገርን በገቢ 
ደረጃ ይደጉማል፡፡ ይህ ከመሆኑ ጋር ተያይዞም የአዲስ አበባ 
ባህል፣ ኪነጥበብና ቱሪዝም ቢሮ ‹‹ፍቅር፣ ሰላም፣ አንድነት- 
የክብረ በዓላት በረከት›› በሚል መሪ ሃሳብ የመስቀል 
ደመራ በዓል አከባበር ዙሪያ መስከረም 14 ቀን 2016 ዓ.ም  
ሲምፖዚየም አካሂዶ ነበር። በዚህ መድረክ ላይ የመስቀል 
ደመራ በዓል ከሃይማኖታዊ በዓልነቱ ባሻገር ለሀገር አንድነት 
የሚያበረክተው ሚና ትልቅ በመሆኑ ሊጠበቅ እንደሚገባ 
በአጽንኦት የተነሳ መሆኑ ሃሳቡን የበለጠ ገዥ ያደርገዋል። 

በመድረኩ በአዲስ አበባ ባህል፣ ኪነጥበብና ቱሪዝም 
ቢሮ የኪነጥበብ ዘርፍ ምክትል ቢሮ ኃላፊ አቶ ሰርጸ 
ፍሬስብሃት በሲምፖዚየሙ ላይ እንደተናገሩት፤ የመስቀል 
ደመራ ከፍ ያለ እይታና እውቅና ለሀገራችን ያመጣ 
ከመሆኑም በተጨማሪ አሁን ላይ የዓለም ሀብት የሆነ 
ቅርስ ነው። ስለዚህም እንዴት እንጠብቀው፣ እንዴት 

የመስቀል ደመራ በዓል ከሃይማኖታዊ በዓልነቱ ባሻገር ለሀገር እድገት

ሐሰተኛው ጉዳይ አስፈጻሚ

ገጽ10
የው

ስጥ
 ገጾ

ች

የቅዳሜ መጽሔት
አገልግል

ገጽ 18

6ገጽ

-አቶ አሽኔ አስቲኒ

እናስተዋውቀው፣ ካስተዋወቅነው በኋላስ ሀገራችን ከዚህ 
ቅርስ በምን መልኩ ተጠቃሚ መሆን ትችላለች የሚለው 
የሁሉም ዜጋ የቤት ሥራ ሊሆን ይገባል፡፡ 

የመስቀል ደመራ በዓል ከሃይማኖታዊ በዓልነቱ ባሻገር 
ለሀገር አንድነት ያለውን ሚና በተረዳ መልኩ ማክበር 
እንደሚያስፈልግ ያመላከቱት አቶ ሰርጸ፤ የአደባባይ ክብረ 
በዓል የሆነው የመስቀል ደመራ በዓል የአብሮነትና አንድነት 
ማሳያ በመሆኑ ኢትዮጵያውያን አንድነትን የሚያጠናክሩበት 
ነው። ስለዚህም በዓሉ አስተምህሮቱን በጠበቀ መልኩ 
እንዲከበር በማድረግና ማኅበራዊ መስተጋበሩን በማጠናከር 
መከበር ይኖርበታል ሲሉ ይመክራሉ። 

የመስቀል ደመራ በዓል ኢትዮጵያውያንን በዓለም 
ያስተዋወቀ መሆኑን አያይዘው ያነሱት ምክትል ቢሮ ኃላፊው፤ 
የማይዳሰሱ ባህላዊ ቅርሶች ልክ እንደሌሎች ቅርሶች ገጽታቸው 
ሲለወጥ ስለማይታወቁ ተጠብቀው እንዲሄዱ ቢሮው ከቅርብ 
ዓመታት ወዲህ በትኩረት እየሠራ እንደሆነ ነው ያስታወቁት፡፡

ያቀረቡት በኢትዮጵያ ኦርቶዶክስ ቤተክርስቲያን ስብከተ 
ወንጌልና ሐዋርያዊ ተልዕኮ መምሪያ ዋና ኃላፊ መላከ 
ሰላም ቆሞስ ቃለጽድቅ ሙሉጌታ (ዶክተር) እንደገለጹት፤ 
የመስቀል ደመራ በዓል በአደባባይ በሚከበርበት ጊዜ 
ሃይማኖታዊ እሴቱ እንዳይደበዝዝ ቤተክርስቲያን በእጅጉ 
እየለፋችበት ትገኛለች። ለዚህም ከመንግሥት ጋር 
የሚሠራው ሥራ እጅግ የሚያስገርም ነው። በቀጣይም 
በዓሉን ለትውልድ ለማስተላለፍ ከቅርስና ጥበቃ ተቋም ጋር 
የሚሠሩ ሥራዎች ይኖራሉ።

የመስቀል ደመራ በዓል በኦርቶዶክስ እምነት ተከታዮች 
ዘንድ በስፋት ቢከበርም እንደቅርስ የዓለም ሀብት ሆኖ 
እውቅና ካገኘ በኋላ የሃይማኖት፣ የብሔር እንዲሁም 
የቋንቋ ድንበር የለውም ያሉት አቅራቢው፤ ስለዚህ አባቶች 
ጠብቀው ያስተላለፉትን ይህን ቅርስ ሁሉም ማኅበረሰብ 
ሀብቱን በማወቅ፣ በመጠበቅና በመንከባከብ ለትውልድ 
የማስተላለፍ ኃላፊነት ያለበት መሆኑንም ነው ያስታወቁት። 

በመጨረሻም አንድ ቅርስ በቅርስነቱ እንዲቀጥል 
በዘመናት ውስጥ የሚቆይና የሚሻገር ታሪካዊ ዳራ 
እንደሚያስፈልገው የገለጹት የቱሪዝም ጉዳዮች አማካሪ አቶ 
አማረ እማኙ ሲሆኑ፤ አንድ ቅርስ የዓለም ሀብት ሆኖ እውቅና 
ካገኘ በኋላ የሃይማኖት፤ የብሔር፤ የቋንቋ ድንበር የለውም። 
ስለዚህም አባቶች ጠብቀው ያስተላለፉትን የመስቀል ደመራ 
ቅርስም ሁሉም ማኅበረሰብ ሀብቱን በማወቅ፥ በመጠበቅና 
በመንከባከብ ለትውልድ የማስተላለፍ ኃላፊነት እንዳለበት 
ያስረዳሉ። ሀገራዊና ዓለም አቀፋዊ ቅርስነቱን የመጠበቅ፤ 
የማስተዋወቅና የማስተላለፍ ሚና ከሁሉም የሚጠበቅ 
መሆኑን ይናገራሉ፡፡  ስለ ቅርሶች አስፈላጊነት ለሁሉም 
ማኅበረሰብ ሰፊ የግንዛቤ ማስጨበጥ ሥራ መሥራትም 
እንደሚገባ ነው ያስገነዘቡት፡፡

«ኢትዮጵያ ውስጥ ዘረኝነትን እና 
ብሔርተኝነትን አቀላቅሎ 

የማየት ችግር ይስተዋላል»

«መስቀል ደመራ ትርጉሙ ትልቅ የሆነና፤ በማኅበራዊ፣ 
በኢኮኖሚ እንዲሁም በቱሪዝም ዘርፉ ትልቅ እምርታ 
የሚያስገኝ በመሆኑ ይህን ቅርስ ሃይማኖታዊ እሴቱን 
እንደጠበቀ ከትውልድ ወደ ትውልድ እንዲተላለፍ ሁሉም 
ሊረባረብ ይገባል» ያሉት ደግሞ የአዲስ አበባ ሃይማኖት 
ተቋማት ጉባኤ ዋና ፀሐፊ መጋቢ ታምራት አበጋዝ ናቸው። 
የመስቀል ደመራ በዓል በ2006 ዓ.ም በዩኔስኮ እንደተመዘገበ  
ይታወቃል። ቅርሱን የመጠበቅ ኃላፊነት የኦርቶዶክስ 
ቤተክርስቲያን ብቻ ሳይሆን የሁሉም እንደሆነ ነው 
ያመላከቱት።

ዋና ጸሐፊው፤ የቅርስና ጥበቃ ተቋም ቅርሱ ላይ ምርምር 
እና ጥናቶች በማድረግ ለትውልዱ የማስተላለፍ ሥራ ሊሠራ 
ይገባል። የመስቀል ደመራ በዓል ከሃይማኖታዊ በዓልነቱ 
ባሻገር ለሀገር አንድነት የሚያበረክተው አስተዋጽኦ ትልቅ 
በመሆኑ ሁላችንም ልንጠብቀው ይገባልም ይላሉ።

በመድረኩ ስለ መስቀል ደመራ በዓል ጥናታዊ ጽሑፍ 

ፎ
ቶ

: ገ
ባቦ

 ገ
ብ

ሬ

በጣሳ ችርቻሮ ተጀምሮ ለዓለም 
ገበያ የበቃው የቡና ንግድ

ወቅታዊ እና ቃለ ምልልሶች

ወደ ገጽ 7 ዞሯል

አዲስ ዘመን፦ የፓን አፍሪካ ፓርላማ 
የኢትዮጵያ ተወካይ  ሆነው እንደማገልገልዎ  
የፓርላማ ዋና ዓላማና  ሥራ ምንድን ነው 
ከሚለው እንጀምር?

አቶ አሽኔ ፦  የፓን አፍሪካ ፓርላማ አባላት 
ከየሀገራቱ የተመረጡ አምስት አምስት ሰዎች ሲሆኑ 
የሚመርጣቸውም የየአገራቸው ፓርላማ ነው።  
እነዚህ ሰዎች ጉባዔ ከመመሥረት ጀምሮ ፕሬዝደንትና 
ምክትል ፕሬዝደንታቸውን ይመርጣሉ።  የሽግግር 
ሂደት ስላለውም ጉባዔው ያንን ተከትሎ በመሄድ 
የአፍሪካ ጉዳዮችን  ዋና አጀንዳው አድርጎ ያያል። 

በሌላ በኩልም ፓርላማው የአፍሪካ ድምጽ 
ለመሆን የተቋቋመ እንደመሆኑ ዋና ሥራውም  
አፍሪካን ማስተሳሰር ነው።   ፓርላማውም የአፍሪካ 
አንድነት ድርጅት ሕግ አውጪ አካልም በመሆን 
የሚያገለግል ነው።  በዚህም እቅድ በጀት የሚያጸድቅ 
አፍሪካ ህብረት የሚሠራቸውን ሥራዎች አጀንዳ 
የሚቀርጽም ነው። 

አዲስ ዘመን፦ኢትዮጵያ ውስጥ ያለው 
ዘረኝነት ሳይሆን ብሔርን መሠረት ያደረገ 
የፖለቲካ ሽኩቻ ነው ሲሉ ይደመጣሉና ይህ 
እንደው ምን ማለት ይሆን?

አቶ አሽኔ፦ አሁን ላይ ኢትዮጵያ ውስጥ ያለው 
ዘረኝነት ሳይሆን ብሔርን ማዕከል ያደረገ የፖለቲካ 
ሽኩቻ ነው።  ኢትዮጵያ ውስጥ የሚታየው ብሔርና 
ሰፈርን ሽፋን ያደረገ የፖለቲካ ሽኩቻ መሆኑን ማወቅ 
ይገባል ። ኢትዮጵያ ውስጥ ዘረኝነትን (Racism) 
እና ብሔርተኝነትን (Ethnicity) አቀላቅሎ የማየት 
ችግር ይስተዋላል ።  ነገር ግን  ሁለቱ ጉዳዮች ፈጽሞ 
የተለያዩ ቢሆኑም  በእኛ ደረጃ እየታየ ያለው ችግር 
አብዛኞቻችን ፖለቲከኛውም ሌላውም ሌላውም 
አንድ ሃሳብ  ሲያዝ ጠለቅቆ ሳይመረምሩ እንዳለ 

ብዙ ነው።  በመሆኑም ብሔር በትርጉሙ አንድ ቋንቋ 
ባህልና የራሱ ማንነት ያለው ማህበረሰብ መጠሪያ 
ነው።   በመሆኑም ኢትዮጵያ ውስጥ እየተቀነቀነ ያለው 
ዘረኝነት ልንለው አንችልም፤ ይልቁንም ተንሰራፍቶ 
ያለው ብሔርተኝነት ነው።  በሌላ በኩልም እኛ 
እንደምናስበው ሀገራችን ውስጥ እየተቀነቀነ ያለው 
ነገር ዘረኝነት ቢሆን ኖሮ አንዱ ብሔር ከሌላው ጋር 
አይጋባም፤ አይዋለድም፤ አብሮ አይኖርም ፤ አንድ 
መስሥሪያ ቤትም አይሠራም ነበር።  ምክንያቱ ደግሞ 
የዘረኝነት ጉዳይ እኛ እንደምናስበው ቀለል ያለ 
ባለመሆኑ። 

አዲስ ዘመን፦ ኢትዮጵያ ውስጥ  ሰዎች 
በዘራቸው ምክንያት ጥቃት እየደረሰባቸው 
አይደለም ?

አቶ አሽኔ፦ በዘረኝነት ምክንያት ጥቃት ደረሰብኝ 
የሚሉ ሃሳቦች እንደሚቀነቀኑ ይታወቃል። ይሁንና 
በዘሬ ምክንያት ጥቃት ደረሰብኝ የሚሉ ሰዎች በብሔር 
ምክንያት አሊያም በሃይማኖትና በጎሳ የተነሳ በተቧደኑ 
ሰዎች ችግር የደረሰባቸው ናቸው።  ይህ የሚያሳየው 
ሀገራችን ውስጥ ዘረኝነት ሳይሆን ብሔርን ማዕከል 
ያደረገ ሽኩቻ መኖሩን ነው። ዘረኝነት ። አንተ ጥቁር 
ነህ፤ አንተ ነጭ ነህ።  በሚል አሊያም እንደናዚዎች 

የእኛ ደም ከሌላው የተለየ በሚል እራስን የበላይ 
ለማድረግና ሌላውን ለማግለል የሚደረግ ጥፋት ነው። 

ዘረኞች በአፓርታይድ ጊዜም ሆነ በተለያዩ 
ዓለማት በተነሱበት ወቅት እነሱ የሚጠቀሙበት 
የሃይማኖት ተቋም አሊያም የገበያ ስፍራቸው ውስጥ 
ሌላው እንዲገባ አይፈቅዱም ነበር። ብሔርተኝነት 
በአንጻሩ የፖለቲካ ፍላጎቴ አልተሟላም የሚል አካል 
ሃይማኖትን፣ ጎጠኝነትን፣ ቋንቋን ምክንያት በማድረግና 
ቡድን በመፍጠር ዓላማውን ለማሳካት የሚመርጠው 
አካሄድ ነው። ኢትዮጵያ ውስጥም ብሔርን መነሻ 
አድርጎ የሚቀነቀኑ የፖለቲካ ፍላጎቶች አሉ፤ 
እነዚህ ፍላጎቶች አንድ ወገንን መደበቂያ በማድረግ 
የሚፈጸሙ መሆናቸውን መረዳት ያስፈልጋል። 

አዳዲስ ፓርቲዎች ሲመሰረቱ እንኳን ብሔርን 
መሠረት አድርገው ነው፤ ይህ የሚሆነው ፖለቲከኞች 
በቀላሉ የሕዝብን ቀልብ ለመግዛት የሚመቻቸው 
ማንነትን ወይም ብሔርን መሠረት አድርገው 
በሚሰራጩ መረጃዎች መሆኑን በማወቃቸው የተነሳ 
ነው። በመሆኑም ችግሩ ከታወቀ ለመፍትሄው 
ብሔርተኝነትን መሠረት ያደረገውን ችግር ለመቀነስ 

መውሰድ ይታያል።  ይህ መሆኑ ደግሞ አንድ ሰው 
አንድን ሃሳብ አነስቶ ስለተናገረ ብቻ ያንን ተከትሎ 
ማስተጋባት ይስተዋላል።  ከስር መሠረቱ መመርመር 
ላይ ከባድ ክፍተት አለ።  ይህ መሆኑ ደግሞ አሁን 
የገባንበት  ችግር ውስጥ እየጨመረን ነው። 

በሌላ በኩልም በእኛ ሀገር  ዘረኝነትና 
ብሔርተኝነት በጣም ግራ የሚያጋቡ ሃሳቦች ሆነዋል፤ 
ዘረኝነት ምንድነው? የሚለው ነገር በአግባቡ 
ያልተጠና ከመሆኑም በላይ ሃሳቡን መሠረት 
ተደርጎም ለማህበረሰቡ ግልጽ የሚያደርጉ ሰዎች 
የሉም።  በመሆኑም ይህ ሁኔታ ሰዎች የተለያዩ 
ችግሮች ሲደርስባቸው በዘሬ ተጠቃሁ ፤ በዘሬ  የተነሳ 
ተገደልኩ ፤ ተገለልኩ የሚሉ ሃሳቦችን ያንጸባርቃሉ ።  
እነዚህ ግን እውነት ሳይሆኑ በፖለቲካ ቁማር የተቀቡ 
ሃሳቦች መሆናቸውን መረዳት ያስፈልጋል። 

እነዚህን ሃሳቦች ግን በትኩረት ማየትን ይጠይቃል፤ 
ለምሳሌ ዘረኝነት ምንድን ነው? የሚለውን ብናይ፤ 
ዘረኝነት አሁን ላይ ቃሉ ፓለቲካዊ ቀለም ስለተቀባና 
የሆነ አንድ ነገር ጋር ስለተያያዘ  ትንታኔው ብዙ 
ነው።  ዘረኝነት ከዘር ጋር በተገናኘ የሚመጣ ሃሳብ 
ከመሆኑም በላይ በአሁኑ ወቅት ሃሳቡ በአብዛኛው 
የህብረተሰብ ክፍል አካባቢ እየተቀነቀነ ያለ  ሃሳብ 
ነው።  ምንጩ ከአውሮፓውያኑ ሆኖ ሳለ እነሱም 
ይሉት የነበረው አንዳንድ ዘሮች ከሌሎች የተለዩ 
ናቸው በማለት የአንድን ማህበረሰብ የፊትና የዓይን 
ቀለምን መነሻ የሚያደርግ ቀጥሎም ወደጄኔቲክ 
በመግባትና በመለያየት የአንዳንድ ዘር ከሌላው ዘር 
የተሻለ ነው የሚል ሃሳብ ያንጸባርቁ ነበር።  እነሱ 
ግን እንደዚህ ያደርጉ የነበረው የነጭን የበላይነት 
ለማሳየትና ጥቁሮችን ለመጫን ነበር። 

 በተመሳሳይ ብሔርተኝነትም ፖለቲካዊ ቃል ሆኖ 
ቃሉ ራሱ ሲጠራ የተፈረጀበት ነገር ትዝ የሚለው ሰው 

አቶ አሽኔ አስቲን ተወልደው ያደጉት  ጋምቤላ ክልል መዣንግ ዞን ሚንጌሺ ወረዳ ሶኔይ ቀበሌ ሲሆን 
በወቅቱ አካባቢው ላይ ትምህርት ቤት ስላልነበረ  እድሜያቸው ለመማር ቢደርስም ትምህርትን ያገኙት  ካደጉ 
በኋላ ነበር።  ካደጉ በኋም አካባቢው ላይ ጄይን አንደኛ ደረጃ ትምህትርት ቤት በመከፈቱ የአንደኛ ደረጃ 
ትምህርታቸውን ተምረው አምስተኛ ክፍል ደረሱ።  ስድስተኛ ክፍልን ለመማር ከአካባቢያቸውና ከቤተሰባቸው 
ራቅ ብለው መሄድ ነበረባቸውና ጉደር ወረዳ ሜጢ ከተማ በመሄድ የስድስተኛ ክፍል ትምህርታቸውን  የጀመሩ 
ቢሆንም ከተማው ላይ አስጠግቶ ሊያስተምራቸው የሚችል ዘመድ ስላልነበራቸው በቀን 30 ኪሎ ሜትር 
እየተጓዙ  ትምህርታቸውን ተከታትለዋል። 

በወቅቱ መንግሥት በትምህርት ወደኋላ የቀሩ ክልሎችን ለመደገፍ በአዲስ አበባ ከተማ   የጎልማሶች 
አዳሪ ትምህርት ቤት እንዲከፈት አድርጎ የነበረ በመሆኑና አቶ አሽኔ በትምህርታቸው ጎበዝ ስለነበሩ በዚህ 
አዳሪ ትምህርት ቤት የመማር እድልን አገኙ። 

አዳሪ ትምህርት ቤቱ ላይም ከአፋር ፤ቤኒሻንጉል፤ ጋምቤላ ከመጡ ጎበዝ ተማሪዎች ጋር በመሆን 
ከስድስተኛ ክፍል ትምህርታቸውን ቀጠሉ።  12 ክፍል ደርሰውም ብሔራዊ ፈተና ከተፈተኑ በኋላ ጥሩ 
ውጤት በማምጣታቸው አዲስ አበባ ዩኒቨርሲቲ ተመድበው በሥነ ልሳን ትምህርት ዘርፍ የመጀመሪያ 
ዲግሪያቸውን አገኙ።  

የመጀመሪያ ዲግሪያቸውን በጥሩ ውጤት ማጠናቀቃቸውንም ተከትሎ  ረዳት መምህር (አሲስታንት 
ሌክቸረር ) በመሆን  በዩኒቨርሲቲው አገለገሉ ፤ በመቀጠልም ወደክልላቸው በመሄድ የትምህርት ቢሮ 
ምክትል ሃላፊ በመሆን   ሰሩ።    በመቀጠልም የንግድ ኢንዱስትሪና ትራንስፖርት ሃላፊ ፣ የክልሉ 
አፈጉባኤ፣ የድርጅት ጽህፈት ቤት ሃላፊ  በመሆን አገልግለዋል።  በድጋሚም የክልሉ የትምህርት ቢሮ 
ሃላፊ በመሆን ተሹመው ሠርተዋል።  

ኋላም የሁለተኛ ዲግሪያቸውን ለመማር አዲስ አበባ ዩኒቨርሲቲ ተመልሰው ገብተዋል።   ከስራቸውና 
ከትምህርታቸው ጎን ለጎንም ለክልላቸው ልማት ለህዝቡ ተጠቃሚነት ብዙ የሠሩ ሲሆን  አግባብ ያልሆኑ 
አስተዳደራዊ ሥራዎች ሲያጋጥማቸው መንግሥትን ይሞግቱም ነበር።  ለውጡ ከመጣ በኋላ ሁሉም 
ፓርቲዎች አንድ ሲሆኑ አቶ አሽኔም  አዲስ አበባ የፓርቲ ጽህፈት ቤት የሱፐርቪዝን ጥናትና ምርምር ዘርፍ 
ምክትል ሃላፊ ሆነው ተሾሙ።  

ከዛም በምርጫ ወቅት  ክልልቸውን ወክለው በመሳተፍ  የህዝብ ተወካዮች ምክር ቤትን ተቀላቀሉ።   
በምክር ቤቱም የአማካሪዎች ኮሚቴ አባል  በመሆንና  ሀገራቸውን እንዲወክሉ በምክር ቤቱ ተመርጠውም  
የፓን አፍሪካ ፓርላማ  አባልና የሳይንስና ቴክኖሎጂ ቋሚ ኮሚቴ ጸሀፊም  ናቸው።  እኛም በተለይም ወቅታዊ 
በሆነው ሀገራዊ ጉዳዮቻችን ላይ  አቶ አሽኔ አስቲኒን የዘመን እንግዳ አድርገናቸዋል።  መልካም ንባብ። 

እፀገነት አክሊሉ  

-  አቶ አሽኔ አስቲን

ሰዎች የተለያዩ ችግሮች ሲደርስባቸው በዘሬ 

ተጠቃሁ ፤ በዘሬ  የተነሳ ተገደልኩ፤ 

ተገለልኩ የሚሉ ሃሳቦችን ያንጸባርቃሉ።  

እነዚህ ግን እውነት ሳይሆኑ በፖለቲካ ቁማር የተቀቡ 

ሃሳቦች መሆናቸውን መረዳት ያስፈልጋል 

«ኢትዮጵያ ውስጥ ዘረኝነትን  እና 
ብሔርተኝነትን  አቀላቅሎ የማየት 

ችግር ይስተዋላል» 



ገጽ 7አዲስ ዘመን  ቅዳሜ መስከረም 19  ቀን 2016 ዓ.ም

የዘመን እንግዳ 
ወቅታዊ እና ቃለ ምልልሶች

ከ6ኛው ገጽ የዞረ

ምን መሠራት አለበት በሚለው ጉዳይ ላይ ትኩረት 
መደረግ አለበት። 

በአንጻሩ ኢትዮጵያ ውስጥ እየታየ ያለው ነገር 
የፖለቲካ ጉዳይ ነው።  ይህም ማለት በተለይም በ19 
ኛ ክፍለ ዘመን ዘመናዊው የኢትዮጵያ የአስተዳደር 
ሥርዓት ሲመሠረት ጀምሮ የኢትዮጵያን ብዝሃነት 
የመቀበልና ያለመቀበል ችግር ነው።  በተለይም  
ቀደም ባሉት መንግሥታት የአካታችነት ችግር ነበር።  
አስተዳደሩም ወደአንድ መስመር ያጋደለ በመሆኑ 
በወቅቱ ብዙ ችግሮችን ፈጥሯል።   እየቆየም ሲሄድ 
በተለይም አካታችነት ላይ በሚፈጠሩ ክፍተቶች 
ምክንያት የመደብ ትግል ነው የተጀመረው፤  ይህም 
ሲባል በሥልጣን ላይ ያለው አካል ራሱን ብቻ ይዞ 
ሌላውን ጭሰኛ በማድረግ ይገለጽ ስለነበር ትግሉም 
በእነዚህ መካከል ነበር። 

ከ1966 ዓ.ም አብዮት በኋላ ሌሎች ፍላጎቶች 
መጡ፤ እነዚህም የብሔር ጥያቄዎች ናቸው።  እነ ኦነግ 
ሕወሓትና ሌሎችም ይህንን ጉዳየ ማቀንቀን ጀመሩ ፤ 
እነዚህም ቡድኖች እንደ ብሔር ታሪካዊ ጭቆና አለብን 
ብለው ተነሱ፤ ከዛ ጊዜ ጀምሮ ፓርቲዎች በብሔር 
መደራጀት ጀመሩ፤ እንደዚህ እያሉም ደርግ ሥልጣኑን 
ተቆጣጠረ፤ በኋላም ደርግ ሥልጣኑን በሀይል ሲለቅ 
የመጣው አደረጃጀት በብሔር የተደራጀ ነበር።  
በመሆኑም እሱ ደርግን ለማስወገድ አንድ ብሔር ሆኖ 
ስለመጣ ሥልጣን ከያዘ በኋላም በተመሳሳይ ሌሎችን 
ማደራጀት እንዲደራጁም መፍቀድ ነበረበትና ይህንን 
የተጠቀሙም ሁሉም በራሱ ቋንቋና ብሔር ፓርቲ ሆኖ 
መመሥረት ጀመረ።  

ይህ መሆኑ ደግሞ መፍትሄ ሳይሆን የመጣው  
ብሔርን መሠረት ተደርገው የሚቀነቀኑ የጥቅም 
ፍላጎቶች ናቸው የመጡት።  በመሆኑም አንድ 
የፖለቲካ ፓርቲ ሲመጣ የህዝብን ስሜት አገኛለሁ 
ብሎ ከሚራመድባቸው መንገዶች አንዱ ብሔርን 
መያዝ ሆነ። 

አሁንም በየአካባቢው እያየናቸውና እየሰማናቸው 
ያሉ ችግሮች ዘርን ማዕከል ያደረጉ ናቸው ይባላል 
፤ ይመስላሉም።  ነገር ግን እንደዛ አይደለም።  ዛሬ 
ችግሩን የዘር አስመስለው የሚንቀሳቀሱ አካላት ነገ 
የሚፈልጉት ነገር ሲሟላላቸው ዘር ይሉት የነበረውን 
ነገር ሲተውት እናያለን። 

በመሆኑም አሁን ላይ ሀገራችን ላይ ያለው ችግር 
ዘርን መሠረት ያደረገ ሳይሆን ዘር የሚለውን ነገር 
እንደመጠቀሚያ የመውሰድ አዝማሚያ ነው።  ይህንን 
ደግሞ የፖለቲካ ፓርቲዎች ፣  የራሳቸውን ጥቅም 
የሚያስቀድሙ ግለሰቦች ይጠቀሙበታል። 

እንደው ይህ የዘር ጉዳይ  አሁን አሁን 
እስከሚያስገርም ድረስ በሰው ውስጥ የተዛባ ትርጓሜ 
ስለተሰጠው ለሥራ ቅጥር ያመለከተ ሰው እንኳን 
ማሟላት የሚገባውን የመጨረሻ መስፈርት ሳያሟላ 
ቢወድቅ በዘሬ በብሔሬ ምክንያት ነው ፈተና ማለፍ 
ያልቻልኩት በማለት ቅሬታውን የሚያሰማበት 
ሁኔታ እየተስተዋለ ነው።  በጠቅላላው ግን ብሔርና 
ዘርን እንደ ፖለቲካ አጀንዳ ማስፈጸሚያ መሣሪያነት 
መጠቀም እየተለመደ መጥቷል እንጂ እንደ ሀገር 
ዘረኝነት የሚባለው ነገር የለም።  በሚባለው ልክ 
ቢኖር ኖሮ ሰዎች እርስ በእርሳችን እንጨራረስ ነበር። 

አዲስ ዘመን ፦ ስለዚህ በሀገራችን 
ላይ ዘረኝነት የሚባለው ነገር የለም ማለት 
እንችላለን?

አቶ አሽኔ ፦ በሀገራችን ላይ የሌለውን ችግር 
አምጥተን ለመሰቃየት መፈለጋችን በራሱ አስገራሚ 
ነው።   ምክንያቱም ዘረኝነት የእኛ ጉዳይ አይደለም፤ 
በሌላ በኩል ደግሞ ሁላችንም ልንረዳ የሚገባን ነገር 
የተወለድንበት ብሔር ወይንም ደግሞ እንደሚባለው 
ዘር የእኛ ፍላጎት ሳይሆን የተፈጥሮ ሕግ ያስገደደችን 
ነው፤ ማንም ስለፈለገ ኢትዮጵያዊ አልያም አሜሪካዊ 
ሆኖ ሊወለድ አይችልም፤ ይህንን ጠንቅቆ መረዳት 

ይገባል። 
በመሆኑም ከችግራችን ልንወጣ የምንችለው 

ፈልገን መርጠን ያልተወለድንበትን ብሔርና ዘር 
መሰዳደቢያ እንዲሁም የችግር ምንጭ ከማድረግ 
ይልቅ በመከባበርና በአብሮነት በመኖር  መቀጠሉ 
እንደ ሀገርም እንደ ህዝብም ብዙ ርቀት መሄድ 
እንችላለን። 

አዲስ ዘመን ፦ አንዳንድ ሰዎች ይህ ብሔርና 
ዘር የሚባለው ነገር የችግራችን ሁሉ ምንጭ 
በመሆኑ በተለይም ብሔር ብሎ ነገር በመታወቂያ 
ላይ እንኳን እንዳይገለጽ ይታገድ የሚሉ 
አሉና እንደው ይህ ምን ያህል መፍትሔ ሊሆን 
ይችላል?

አቶ አሽኔ፦ አዎ አንዳንዶች እንደዚህ አይነት 
አስተሳሰብ ያራምዳሉ፤ ነገር ግን ሁሉም ነገር ወጥ 
ይሁን ብሎ መነሳት በራሱ ሌላ ችግር ነው፤ ብሔር 
የሚባለው ነገር በሕግ ይታገድ እንደሚሉት ዓይነት 
ርምጃ መውሰድ ኢትዮጵያ ውስጥ አይሰራም።  
ከዛ ይልቅ ግን ተፈጥሯዊ ማንነታችን አክብረንና 
ተከባብረን መኖሩ ነው የተሻለው አማራጭ።  

ለመፍትሄውም ብሔርተኝነትን ማዕከል አድርገው 
የሚመጡ የፖለቲካ ሽኩቻዎችን ማስቀረትና 
በብሔር ላይ ተመርኩዘው የሚመጡ የአካታችነት 
ጥያቄዎችን መመለስ የሚያስችሉ የሕግ ማዕቀፎችን 
በስፋት መጠቀም ይገባል። የብሔር ማንነቶችና 
የቋንቋ ልዩነቶች ያሉና ወደፊትም የሚኖሩ ናቸው ፤ 
ስለዚህ አካታችነትን በተለያዩ መስኮች ላይ ማስፋት 
ያስፈልጋል። በተለይ የወል አገልግሎት መስጫ 
ተቋማት ውስጥ የብሔር ጥያቄ በማንሳት አሊያም 
የማንነትና የቋንቋ ሁኔታን በማንሳት ለሚመጡ ሰዎች 
የሚስተናገዱባቸውን የሕግ ማዕቀፎች ከወዲሁ 
በማዘጋጀት አካታችነትን ማጎልበት ይገባል ። 
አንዳንዶች ዘረኝነት ነው አካታች እንዳንሆን ያደረገን፤ 
ችግራችን እሱ ነው ይላሉ። ነገር ግን ኢትዮጵያ ውስጥ 
ያለው ዋነኛ ችግር  በዘረኝነት ስም ወይም በሰፈር ስም 
የሚቀነቀን የፖለቲካ ሽኩቻ ነው። 

አዲስ ዘመን፦ ይህ መከባበር እንዲመጣስ 
ከማን ምን ይጠበቃል ይላሉ?

አቶ አሽኔ ፦  ትልቁ ነገር የሃሳብ አመንጪዎች 
ለነገሩ ትኩረት ሰጥተው መሥራት ይጠበቅባቸዋል።  

በዚህም ፖለቲከኞች፤ የሃይማኖት አባቶች፤ ምሁራን 
፤ሲቪክ ማህበረሰብና ህዝቡ የሚያመነጩትን ሃሳብ 
ገንቢ በሆነ መልኩ  ማድረግ ይጠበቅባቸዋል። 

በሌላ በኩል በሁሉም የእምነት ተቋማቶቻችን 
ላይ የመከባበርና የመቻቻል እሴታችን ትልቅ ሥራ 
ሊሰራበት የሚገባ ነው።  ሌላው ፖለቲከኞች ምን 
ጊዜም ከአንደበታቸው የሚያወጡት ቃል ገንቢም 
አፍራሽም ሊሆን ስለሚችል  መጠንቀቅ ይገባቸዋል።  

በመሆኑም እንደ አገር ፓርቲ ስንመሠርት ራሱ ነጻ 
አውጪ ንቅናቄ እያልን ታርጋ የምንሰጥ ፖለተከኞች 
መቆጠብ አለበን፤ አሁን ነጻ የሚወጣም ሆነ 
የሚነቃነቅ ማንነት ላይ አይደለም ያለነው፤ ከዛ ይልቅ 
ግን ከብሔርና ዘር ውጪ አስበን ሀገራችንን የጋራችን 
መሆኗን ተረድተን በዛ ማዕቀፍ ውስጥ የሚያስኬዳትና 
ለችግሮቿ መፍትሔ የሚሆን ሃሳብ ማመንጨት 
መቻል  አለብን። 

ነገር ግን ብሔሬን ነጻ አወጣለሁ ተብሎ 
የሚመሠረት የፖለቲካ ፓርቲ አስገራሚ ከመሆኑም 
በላይ ከማንስ ነው ነጻ የሚያወጣው የሚለውም ራሱን 
የቻለ ጥያቄ ነው።  በመሆኑም ከዚህ በኋላ ያለው 
የኢትዮጵያ ፖለቲካል ሥርዓት ለብሔር አደረጃጀት 
የሚመች አይደለም።  በብሔር ተደራጅቶ የሚመጣ 
የፖለቲካ ፓርቲም በፍጹም አሸናፊ ሊሆን አይችልም።  

እዚህ ላይ ግን ልብ ሊባል የሚገባው ነገር 
ኢትዮጵያ ውስጥ የብሔር አደረጃጀት አያስፈልግም 
ሲባል ብሔሮች ተደፈጥጠው አንድ ይሆናሉ ማለት 
ሳይሆን የራሳቸውን ቋንቋ ይጠቀማሉ ፤ ይሠራሉ፤ 
ነገር ግን ፓርቲዎቻችን።  ሁሉን ያቀፉ የሁሉንም ሃሳብ 
የሚቀበሉና እንደ ሀገር አሻጋሪ ሃሳቦችን የሚያፈልቁ 
ሊሆኑ ይገባል። 

አዲስ ዘመን ፦ በመጨረሻ ማስተላለፍ 
የሚፈልጉት ሃሳብ ካለ? 

አቶ አሽኔ፦ ብሔርና ዘር ላይ ትኩረትን አደርጎ 
መኖር  ከጥቅሙ  ይልቅ  ጉዳቱ  ነው የሚያመዝነው፤ 
ምክንያቱም ሀገር የምትለማውና የምተቀጥለው  
የተለያዩ የሀገሪቱ ዜጎች በሚያዋጡት ሃሳብ እና 
በሚያደርጉት  ተሳትፎ  ነው።  

አሁን ያለንበት የፖለቲካ ሁኔታም ይህ የተዛቡ 
ነገሮች ያመጡት ውጤት በመሆኑ እንደ ከዚህ ቀደሙ 
ሁሉ እርስ በእርሳችን ተከባብረንና አንዱ አንዱን 

«ኢትዮጵያ ውስጥ ያለው ዘረኝነት...

ተቀብሎ የሚኖርበት ሁኔታ ሊፈጠር ይገባል፤  ይህ 
እንዲሆን ፖለቲከኞች ትልቅ ድርሻ ሊወጡም 
ይገባል። 

ህዝብና ህዝብ ዘሬ ፤ብሔሬ ሳይባባል ለዘመናት 
አብሮ የኖረ ፣ የነገደ ፣  የሠራ ፣ የተጋባ ፣ የደገሰ፣ 
የበላ፤፣ የጠጣ  ፣ የተዋለደ አሁንም ድረስ አብሮ 
ተቻችሎ እየኖረ ያለ  ነው፤ ነገር ግን ፖለቲከኞች 
ለራሳቸው ጥቅም ሲሉ ከእውነት የራቀ ነገርን 
በመፍጠር ህዝቡን ወዳልተገባ መንገድ እየመሩት 
ነው።  ደጋግሜ እንደነገርኩሽ አሁን ለሀገራችን 
የሚያስፈልጋት ሁሉን አካታች የሆነ ሥርዓት ነው 
፤ ይህ ሲባል ደግሞ ብሔረሰቦች ይጠፋሉ አህዳዊ 
ይሆናሉ ማለት እንዳልሆነም  በደንብ ሊሰመርበት 
ይገባል፤ በዚህ ውስጥ ደግሞ የህዝቦች ደህንነትና 
ሰላም የተጠበቀ ፍትሃዊ ተጠቃሚዎች የሚሆኑበት 
አግባብም እየተፈጠረ ይሄዳል ማለት ነው። 

እንደ ሀገር ገና ያልመለስናቸው በርካታ 
የመልማት ጥያቄዎች ቢኖሩም ፖለቲከኞች በተለያየ 
ጊዜ በሚያቀብሉን አጀንዳ እየተጠለፍን የልማትን 
ጉዳይ ችላ ያልነው ይመስላል።  በመሆኑ በሁሉም 
አካባቢዎች የሚነሱ የልማት ጥያቄዎች አግባብነት 
ያለው ምላሽን ሊያገኝ ይገባል።  እንደውም ሰዎች 
ወይም ህዝቦች የልማት ጥያቄያቸው በተመለሰ 
መጠን ብሎም መሠረታዊ ፍላጎቶቻቸው ከተሟሉ 
እነዚህ ፖለቲከኞች የሚያቀብሏቸውንም አጀንዳዎች 
ማራገቡ ላይ ፍቃደኛ አይሆኑም ፤ አሁን ግን ፍላጎት 
ባልተሟላበት ሁኔታ ህዝቡ ብሔርህ፤ ዘርህ ተነካብህ  
ሲባል ሆ ብሎ ይነሳል።  

እስከ አሁን በሀገራችን ላይ በትንሽ ደረጃም 
ይሁን በትልቅ ደረጃ የተነሱ ያለመግባባቶች ላይ 
ጥናት ቢደረግ የችግሮቹ ሁሉ ምንጭ ብሔር ወይም 
ዘር ሳይሆን የተጠቃሚነትና የመልማት ጥያቄዎች  
ናቸው፤ እነዚህን ችግሮች ደግሞ ፖለቲከኞች በደንብ 
ስለሚመቻቸው ይጠቀሙበታል። 

አዲስ ዘመን፦ ስለነበረን ቆይታ በጣም 
አመሰግናለሁ። 

አቶ አሽኔ ፦ እኔም አመሰግናለሁ። 

በጠቅላላው ግን ብሔርና 

ዘርን እንደ ፖለቲካ 

አጀንዳ ማስፈጸሚያ 

መሣሪያነት መጠቀም 

እየተለመደ መጥቷል እንጂ 

እንደ ሀገር ዘረኝነት የሚባለው 

ነገር የለም።  በሚባለው 

ልክ ቢኖር ኖሮ ሰዎች እርስ 

በእርሳችን እንጨራረስ ነበር

ማህደረ ጤና  
ማህበራዊ

መልካም ሥራ አፈወርቅ

 ትንሹ  ብርሀን … 
ሁለት ልጆችን  በፍቅር   የሚያሳድጉት   ባልና ሚስት   

ትዳራቸው  ደስታና በረከት  የሞላበት  ነው።  አሁን   
ደግሞ ከአስር ዓመት በኋላ  ወይዘሮዋ   ሶስተኛውን  ልጅ  
አርግዘዋል።    ይህ እውነት   ለጥንዶቹ    የተለየ   ስሜት   
ፈጥሮ  የልጃቸውን   የመወለድ  ቀን  በጉጉት    እየጠበቁ   
ነው።  ከህጻኑ መምጣት ጋር  ቤቱ ተሰርቶ አልቋል።  
አሮጌው  በአዲስ  ተተክቷል። 

እነሆ ! ቀኑ ደረሰ።    በናፍቆት  ሲጠበቅ   የቆየው   
እንግዳም   በጊዜው   ዕውን ሆነ።   አሁን   እናት ልጇን   
ወልዳ  ስማለች።   አባወራው   የአዲሱ   ጨቅላ የምስራች   
ውስጣቸውን     በሀሴት   ሞልቷል።   ይህ  ህፃን    ለቤቱ  
ሌላ     ድምቀት ሆኖ ቤተሰቡን  ተቀላቀለ።    ‹‹የእንኳን 
ማርያም  ማረችሽ›› ወግ የወዳጅ  ዘመዱ ጉብኝት    
ሲጎርፍ   ሰነበተ። 

ቀናቶች  መቆጠር ይዘዋል።  አራሷም  ህጻኑም  
እየበረቱ ነው።   ትንሽዬው   ማቲዎስ፣ ለስላሳ  እግሮቹን   
እያፈራገጠ  ይጫወታል።   የሚያምሩ  ዓይኖቹ 
ያሳሳሉ።     የአንገቱ  ስር  ሽታ፣  የከናፍሮቹ   መዓዛ፣ 
ልዩ ነው።  እሱ ለቤቱ ደማቅ ብርሀን ነው።    ዓይኖቹ  
ሲጨፈኑ  ዕንቅልፉ  አይታመንም።  ሲነሳ  ደግሞ  መልሶ   
እንዳይተኛ  የሚሳሱለት  ሆኗል። 

ደስተኛው ማቲዎስ  በቤተሰቡ  መሀል  በፍቅር 
እያደገ ነው።  ሁሉም  በጉጉት እያየ ይሳሳለታል።  አንደኛ  
ዓመቱ  በድምቀት  ከተከበረ በኋላ  በእግሩ  እየሄደ መሮጥ  
ጀምሯል።  በየሰበቡ፣  ይስቃል፣ በደስታ ይቦርቃል።   
ዕንባና  ሳቁ  ለመላው ቤተሰብ  ናፍቆት  እየሆነ ነው።   
‹‹እማማ፣ አባባ  ይሏቸው  ቃላቶች   በኮልታፋ   አንደበቱ        
ውብ  ናቸው።   በየቀኑ  ‹‹አፌ ቁርጥ  ይባልልህ››  ሲባል  
እጅ፣  ጉንጮቹ    ሲሳም    ይውላል።    

አሁን  ማቲዎስ የሁለተኛ  ዓመቱን የልደት   ሻማ  
ለኩሷል።  እንዲህ በሆኑ ጥቂት ጊዚያት በኋላ ግን  
አዲስ ዓመል ይታዩበት ያዙ።  በየምክንያቱ መነጫነጭ፣ 
ማልቀስና ማኩረፍ  ልምዱ ሆነ።   የባህሪው  ለውጥ  
የገባቸው ወላጆቹ   በብዙ  ተጨነቁ።  ማቲዎስ  ገና 
ህጻን ነው።  በወጉ  ‹‹እንዲህ ሆኛለሁ››    ሲል   ችግሩን  
አይገልጽም።  ለቀናት  ባህርይውን   እያጤኑት     ቆዩ።  

ድንገቴው ስብራት… 
ከቀናት በአንዱ ሆስፒታል  የደረሱት ወላጆች  ደሙን 

አስመርምረው የሚባሉትን ጠበቁ።   በወቅቱ   ከእጃቸው 
የገባው  የማቲዎስ  የምርመራ ውጤት አስደንጋጭ  
ነበር።  በደሙ   ካንሰር   ስለመኖሩ  ያመለክታል።  እናት 
አምሳለ በየነ  የሰሙትን ማመን ተሳናቸው።  ይህ ህመም  
በትንሹ  ማቲዎስ  ቀርቶ  በሌሎችም  ይከሰታል ብለው  
የሚቀበሉት አልሆነም። 

በግርምታና በድንጋጤ የከረመው  ቤተሰብ ለህጻኑ  
መፍትሄ ለመሻት  ሩጫውን ጀመረ።   በውጣ ውረድ      
የተሞሉ   ፈታኝ  የጭንቅ  ቀናት  አንድ ሁለት ብለው 
ተቀጠሩ።   ለመዳን  የሚታገለው ትንሹ  ልጅ  ለሁለት  
ወራት በሆስፒታል  ቆይቶ ከቤት  ተመለሰ።  ጊዜው  
የአዲስ ዓመት ጅማሬ   ዕለተ ዕንቁጣጣሽ ነበር።   መላው 
ቤተሰብ  አዲሱን ዘመን  በተስፋ   ተቀብሎ   ዓይኑን 
በማቲዎስ  ላይ አሳረፈ። 

ማቲ ከነበረው ማንነት ተለውጧል።  ያሳለፈው 
ህክምና  ከባድ  የሚባል ነው።  ጸጉሩ፣ ሰውነቱ 
እንደቀድሞው  አይደለም።  ውሎ አድሮ ግን ድንቡሽቡሽ 
መልኩ ተመለሰ፣ ደስታ፣ ፈገግታው ደምቆ  ታየ።  አባቱ  
አቶ ወንዱና  እናቱ ወይዘሮ አምሳለ ስለልጃቸው ታላቅ   
ተስፋን  ይዘዋል።  ሀኪሞቹ ‹‹ድኗል›› ካሏቸው ወዲህ  
ፈጣሪን  በእጅጉ  እያመሰገኑ ነው። ቀሪ ህክምናው  ለሁለት 
ዓመታት በምልልስ  የሚቆይ ይሆናል።  እንደተባለው  
ሆኖ ማቲዎስ  ቆይታውን በወጉ  አጠናቀቀ።  ሌላው  
ተስፋ  ፈነጠቀ።   ከዚህ  በኋላ እንደ  እኩዮቹ ደብተር 
ይዞ  ትምህርት ቤት  ይገባል።  ቀለም  ቆጥሮ  ዕውቀት 
ይገበያል። 

ማቲዎስ የአራተኛ  ዓመቱን  ኬክ  እንደቆረሰ  
በድንገት  ጤናው ተቃወሰ።  ህመሙ እንዳገረሸ የገባቸው 
ወላጆቹ  በድንጋጤ  ተሯሯጡ።  መፍትሄ  ወዳሉትም  
ፈጠኑ።  እናት  አባት ስለ ትንሹ  ልጅ መትረፍ ብዙ 
ሆኑ።  ቤታቸውን ለመሸጥ  ለደለላ አሳዩ። 

 በዚህ  መሀል  አሜሪካን   አገር የሚገኘው  የሜሪ 

ላንድ  ናሽናል ካንሰር ኢንስቲትዩት  ሊቀበላቸው  
ይሁንታውን  ሰጠ።  የውጭ አገሩ  ሂደት በታሰበው 
ፍጥነት ተሳካ።  ከዚያ  በፊት ግን ሌሎች ህክምናዎች 
መቅደም ነበረባቸው። እነሱን እየወሰደ መቆየት  
እንዳለበት ተወሰነ። አሁን ማቲዎስ ለቦንማሮ 
ህክምናው ‹‹ኬሞቴራፒ›› እየወሰደ ነው። በወቅቱ በአፍ   
በአፍንጫው የበዛ  ደም ይፈሰዋል።  

ይህ  ጊዜ  አምጣ ለወለደች  እናት፣ የልጁን  ነገ 
ለሚያልም   አባት በእጅጉ  ከባድ ነበር።  አቶ  ወንዱ 
የትንሹ  ልጅ ስቃይ   ካቅማቸው  በላይ ቢሆን ራሳቸውን 
ለማጥፋት እስከማሰብ ደርሰዋል።  በኋላ ግን በቅርብ   
ሰዎች እገዛ  ተረጋጉ፤ መለስ ብለውም ብዙ አሰቡ። 

መስከረም 13 ቀን 1996 ዓ.ም
ይህ ቀን ለትንሹ ማቲዎስ እጅግ  ከባድ ሆኖ  

ነበር።  መድሀኒት መቋቋም የተሳነው የልጅነት  አካሉ  
እየደከመ ነው።  ስቃዩ  በርትቷል፣ ውስጡ ተሸንፏል።  
ዓይኖቹን  በተሰፋ የሚያዩ  ቤተሰቦች  አሁንም ትንፋሹን   
ያዳምጣሉ።  እሱ ቢደክም፣ ቢዝልም   ለመኖር   ትግል  
ይዟል።      

ደቂቃዎች እየቆጠሩ ነው። ጊዜው ገፍቷል፣ 
ጨለማው በርትቷል፣ ጭንቀቱ አይሏል።  ምሽት  ሁለት 
ሰዓት ላይ ግን   ሁሉ  ነገር  አበቃ።  የማቲ  ትንፋሽ  
ተቋርጦ  የአካሉ ሙቀት  ቀዘቀዘ።   ተስፋ ላይቀጠል   
ተቆረጠ።  ትንሹ ብርሀን ዳግም ላይታይ ጨለማ ሆነ።   
‹‹ደህና ሁን ትንሹ ማቲዎስ፣ አንተ  የጎጆው  ድምቀት፣ 
አንተ የእኛ ብርሀን  ደህና ሁን…›› መላው  ቤተሰብ፣ 
በእንባ እየታጠበ  ተሰናበተው። 

ማግስቱን የትንሹ ማቲዎስ ስርዓተ ቀብር ነበር።  
በቦሌ ቅዱስ ሚካኤል  ቤተክርስቲያን።  ሀዘኑ ለእናት 
አባት  እጅግ  ከባድና   መራር ነው።  ትንሹን ብላቴና 
ለመሸኘት ስፍራው የተገኙ ሁሉ በዕንባ ይራጫሉ።  
በዚህ መሀል አንድ ጎልማሳ ወደ አውደ ምህረቱ ብቅ 
አለ።  ሀዘን ያጠላበት  ገጽታው ዕንባ ሲያጥበው መዋሉ  
ያስታውቃል።  

ይህ ሰው የማቲዎስ አባት አቶ ወንዱ በቀለ ነው።  
ሁኔታውን ላየ ለራሱ ቃል የገባ ይመስላል።  ሀዘኑን  
ቻል፣ ዕንባውን ዋጥ አድርጎ  ሲቃ  በያዘው አንደበት  
ንግግር  ጀመረ። ‹‹ እኔ ልጄ ማቲዎስን  አጥቻለሁ፣ ሌሎች 
ማቲዎሶችን ለማትረፍ  ግን እሰራለሁ›› ይህ ብርቱ    ቃል  
ዕለቱን  በብዙሀን  ጆሮ ደረሰ።  ሀሳብ  ዕቅዱ   የገባቸው   
ሁሉ   የተግባሩን    ዕውን   መሆን  ጠበቁ። 

ጠንካራው ድልድይ…  
እነሆ  ፈታኞቹ  የሀዘን  ቀናት  አለፉ።  የትንሹ  

ብላቴና  ትዝታዎች   ከቤተሰቡ  መሀል ነው።  ውሎ  
አድሮ  ግን  በሀዘን    መብሰልሰሉ  ተገቢ   አለመሆኑ  
ታመነበት።  አሁን   አባወራው  ስለሌሎች   ህጻናት  ቃል  
የገባው  ሀሳብ  ሊተገበር ግድ  ይላል።  ማቲዎስ ቢያልፍም 

በድርጅቱ ፕሮጀክት የማህጸን ጫፍና የጡት ካንሰር 
ህሙማን እየታገዙ ነው።  ተላላፊ  ባልሆኑ በሽታዎች 
ላይ ያለው ተሳትፎም በተለያዩ ተግባራት  ይገለፃል።   
ማህበሩ  ለመጀመሪያ ጊዜ  በጥቁር አንበሳ ሆስፒታል  
ለሳንባ ካንሰር  የኬሞ  ህክምና ግብአቶችን  በማሟላት   
የራሱን  ጡብ ማስቀመጥ ችሏል።  በዚህ እንቅስቃሴው   
ዓላማውን  የሚያግዙ    የዓለም  አቀፍ ድርጅቶች   ከጎኑ  
ናቸው። 

በሀገራችን ለካንሰር  ያጋልጣሉ ተብለው የሚታሰቡ 
የፋብሪካ ምግብ አመራረቶች  ላይ ትኩረት መስጠት 
የማህበሩ  ተቀዳሚ ዓላማ ነው። በሀገር አቀፍ ደረጃ 
ካንሰርን ለመከላከል በሚደረገው ሂደት በተለያዩ 
ክልሎች  የካንሰር ህሙማን ማዕከላት ተቋቁመዋል።  
ለህፃናት ካንሰር የሚያገለግል  የሬዲዮ ቴራፒ መሳሪያ 
ከአሜሪካን አገር በማስመጣት ለጤና ሚኒስቴር 
ለማስረከበብ ተችሏል። 

በአሁኑ  ጊዜ ማህበሩ ከ1400 በላይ አባላቶችን ይዞ 
ይንቀሳቀሳል።    በድርጅቱ 152 የካንሰር ህሙማንና 
ቤተሰቦቻቸው ይታገዛሉ።   የዚህ  ድርጅት ዋንኛ 
ዓላማ  የህፃናት  ካንሰር   ቢሆንም በተያያዥ ጉዳዮችም  
ይንቀሳቀሳል። 

  የብዙሀን እስትንፋስ 
ስለማቲ  ቤተሰቦቹ  ሲያስቡ  ስለሌሎች     ሲባል   

በፈጣሪ   የተመረጠ  ብላቴና አድርገው ይስሉታል።   
የማቲዎስ የምድር ላይ ቆይታ እጅግ አጭር  የሚባል  
ነበር።   ዛሬ በህይወት  ባይኖርም  በእሱ  ሞት ግን  
የበርካታ ማቲዎሶች   እስትንፋስ  ተቀጥሏል።  የብዙ  
ህጻናት  ተስፋ   ለምልሟል።  ይህ   እውነታ    ደግሞ  
በተለያዩ  አጋጣሚዎች  በማሳያ   ተመስክሯል። 

በአንድ ወቅት አቶ  ወንዱ አሜሪካን  አገር ይጓዛሉ።   
የመሄዳቸው  ዋና  ምክንያት በካንሰር  ላይ   ስላበረከቱት    
ታላቅ   አስተዋፅኦ  ለመሸለም ነበር።  ጊዜው ደርሶ 
ከመድረክ ሲወጡ ግን ዕለቱ ትዝ፣  ትውስ አላቸው።   
ለካንስ እየተሸለሙ፣ እየተደነቁ   ያለው   ማቲዎስ    
በሞተበት ቀን   ኖሯል። 

  ይህ  ሲታወቅ በአዳራሹ   የነበሩ ሁሉ በዕንባ 
ታጠቡ።  እሳቸው  ግን የትንሹ ብላቴና የአደራ  መንፈስ 
አብሯቸው መሆኑን  አውቀው ውሰጣቸው  ለዳግም 
ብርታት ተዘጋጀ።   የማቲዎስ ወንዱ የኢትዮጵያ  ካንሰር 
ሶሳይቲ የበርካታ ብሔራዊና ዓለም  አቀፍ ሽልማቶች 
ባለቤት ነው።  ወደፊት በሚኖረው እንቅስቃሴም  
ካንሰርን  መከላከል በሚያስችሉ  ተግባራት ላይ 
ተቀናጅቶ  የመስራት   ዕቅድን  ነድፏል። 

ያልደበዘዙ ትዝታዎች …
ድፍን አርባ ዓመታትን በአንድ  ጎጆ ያሳለፉት  

ጥንዶች በተለይ  ገሚሱን  የትዳር ዘመን ለበጎ  ተግባራት 
ሲተረጉሙት ኖረዋል።   ይህ ይሆን ዘንድ ብላቴናው  
ማቲዎስ  ከእነሱ መፈጠር ነበረበት።  ጥንዶቹ   ሁሌም  
እንደሚሉት እሱ ለነገሮች  ሁሉ  ምክንያት ሆኖ የማያልፍ  
በጎነት   ሊከወንበት   ግድ ብሏል።  አሁን  በቤታቸው   
ማቲዎስ   ከነትዝታው  ህያው ሆኖ    ቀጥሏል።   ዛሬ  
የልጅነት ለዛው፣ ጣፋጭ አንደበቱ፣  የሳቅ ለቅሶው  ቅላፄ  
ከነሱ ጋር ነው። 

ሮጦ ባደገበት፣ ዘሎ በተጫወተበት፣ ሳሎን የእግሮቹ  
ዳና ርቆ አልሄደም።  ባቀፋቸው አሻንጉሊቶች፣ መልካም  
መዓዛው ላይለቅ ታትሟል።  ኳሱ፣ ብስክሌቱ፣ ህመሙን  
ያዘናጉት  መጫዎቻዎቹ  ጋደም እስከሚልበት   አልጋው 
በክብር ተቀምጠዋል።  እነዚህ   እውነታዎች  አይረሴውን  
ብላቴና  ህያው  አድርገውት   ይኖራሉ።                                                     

ወርቃማው መስከረም 
የማቲዎስ ወንዱ ካንሰር አሶሴሽን ላለፉት ሀያ 

ዓመታት የህጻናት ካንሰርን መሰረት በማድረግ ሲንቀሳቀስ  
የቆየ መንግስታዊ ያልሆነ  ተቋም ነው።  ማህበሩ ተላላፊ 
ያልሆኑ    በሽታዎችን    አስቀድሞ መከላከል እንዲቻል 
ፕሮጀክቶች   በመንደፍ  ይንቀሳቀሳል።  የመስከረም ወር 
የህጻናት  ካንሰር ህሙማን ወር  ነው።    ይህን   ወር 
ብዙዎች ‹‹ወርቃማው መስከረም››  ሲሉ ይጠሩታል። 

እነሆ ማቲዎስ ወንዱ ካረፈ መስከረም 13 ቀን 1996 
ዓ.ም ድፍን ሀያ ዓመት ሞላው።  ብላቴናው  ወደዚህች  
ምድር ሲመጣ   በምክንያት ሆነና ህይወቱ   ካለፈ በኋላ 
በስሙ የተተገበሩ  በጎነቶች  የብዙሀንን ነፍስ  ይታደጉ 
ይዘዋል።  ይህ እውነት ሲታሰብ ደግሞ   ብላቴናው  
ማቲዎስ   ዛሬም  ህያው   ሆኖ  የመቀጠሉ ትርጉም ደምቆ  
ይታያል። 

የእሱ ስቃይ  በሌላ ትውልድ መደገም  የለበትም የሚለው 
ሀሳብ ሚዛን ደፍቶ  እንቅስቃሴው  ተጀምሯል።  

የዚህ ሀሳብ  ጥንስስም በማቲዎስ   የመታሰቢያ  
መቃብር  ላይ   እንዲህ  ዕውን ሆነ።  ‹‹ከምወዳችሁ 
ውድ ቤተሰቦቼ በተሻለ  በፈጣሪዬ  እጅ ስለሆንኩ 
እስከምንገናኝ ለኔ አታስቡ፣ እንግዲህ ለንስሀ የሚገባ ፍሬ 
አድርጉ›› ይህ ቃል ውሰጠትን ገዝቶ ለተግባር አነሳሳ።  
በማቲዎስ ሞት ሌሎች  ይድኑ  ዘንድ ምክንያት ሆኖም  
ፍሬውን ዘራ። 

አቶ ወንዱ ልጃቸው በታመመ ጊዜ የሌሎች  
ካንሰር ታማሚ  ህጻናትን ስቃይ አስተውለዋል።  ይህ 
እውነት ደግሞ  ስለ ማቲዎስ በማልቀስ ብቻ እርካታ 
አልሰጣቸውም።    አሻራው   ደምቆ   ማንነቱ  እንደ   
ጠንካራ   ድልድይ   እንዲያሻግር  ትግል ጀመሩ  
ተሳካላቸው። 

በወቅቱ አቶ ወንዱ የትንቧሆ ድርጅት  አስተዳዳሪ 
ነበሩ።    ስለማቲዎስ  ህያውነት    በታሰበ  ጊዜ  ከእራሱ  
ኪስ የተገኘች አንዲት ብር ከእርሾው ታክላለች።   በአስራ 
አንድ ሰዎች  ማህበሩ  ሲቋቋም  መኖሪያ ቤታቸው  
ቢሯቸው  ጭምር ነበር።  

በወቅቱ  እሳቸውን  ጨምሮ  ባለቤታቸው  
ያለአንዳች  ደሞዝ     ለዓመታት  የማህበሩን  ህልውናውን  
አስቀጥለዋል።    ኋላ  ላይ  ማዕከላቸው   የዓለም  ካንሰር  
ድርጅት  አባል  ሆነ።   ይህን   ተከትሎም   የፀረ -ትንቧሆ  
ዘመቻን  ማካሄድ  ጀመሩ። 

ለካንሰር ህመም  ሰበብ   ከሚሆኑት መሀል  ትንቧሆ  
በዋናነት  ይጠቀሳል።  አቶ ወንዱ  ደግሞ  በኃላፊነት    
የትንቧሆ   ድርጅትን ይመራሉ።   የተቀጠሩበት  ስራ   
ከያዙት   ዓላማ ጋር  በግልጽ   ይጋጫል።  በአንዱ 
ላይ መወሰን ነበረባቸው።    እሳቸው   ግን  ወደያዙት  
መንገድ  ለማድላት አፍታ አልዘገዩም።  ቃል  የገቡለትን  
ዓላማ  ለመጠበቅ   ስራቸውን  ለቀው  ወጡ።  

ውሎ  አድሮ  የማቲዎስ  ወንዱ  የኢትዮጵያ  የካንሰር  
አሶሴሽን  በሁለት እግሩ  ቆሞ ተራመደ።    የካንሰርና   
ተያያዥ  ጉዳዮች   አትኩሮቱ  ሆነ።    የሀገር ውስጥና  
የውጭ አገራት  ድርጅቶችን  በመመስረትና   መሳተፍም    
ዕውቅናን  አተረፈ።  በተለይ   የህጻናት  ካንሰርን    
‹‹ጉዳዬ›› ነው  ያለው ይህ ማህበር ማቲዎስ  ያለፈበትን  
የስቃይ  መንገድ  ላለመድገም  ሞትና  ጉዳትን  ለመቀነስ  
አበክሮ መስራት ዓላማው  ነው።  

በሀገራችን የመጠጥና  የሲጋራ ማስታወቂያዎች  
እንዳይቀጥሉ በማድረግ በኩል ታላቁን ሚና  
ተጫውቷል። ማህበሩ በአፍሪካ አገራት ጭምር 
ጥብቅ ቁጥጥር እንዲኖር  ጥረቱ ከፍተኛ ነው።  በዚህ  
እንቅስቃሴ  አቶ  ወንዱ ከአፍሪካ ምርጥ ስድስቶች    
አንዱ    በመሆን   ሽልማት አግኝተዋል።  

ማቲዎስ- ህያው ብላቴና  

ህፃን ማቲዎስ ወንዱ፣

«ከምወዳችሁ ውድ 
ቤተሰቦቼ በተሻለ  
በፈጣሪዬ  እጅ 
ስለሆንኩ እስከምንገናኝ 
ለኔ አታስቡ፣ እንግዲህ 
ለንስሀ የሚገባ ፍሬ 
አድርጉ›› ይህ ቃል 
ውሰጠትን ገዝቶ 
ለተግባር አነሳሳ 

ነፃ ሃሳብ
አዲስ ዘመን    ቅዳሜ መስከረም  19  ቀን 2016 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት 

መርተዋል። ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው 

በሚሠራጩ የተለያዩ የኅትመት ውጤቶች ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 

12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

ዙሪያ ገብ የበዓላት ወግ፤
   እኛ ብቻ ሳንሆን በርካታ የዓለም ሀገራት እንደ 
ባህላቸው፣ እንደ ታሪክና ወጋቸው በየዓመቱ እየዘመሩ 
የሚቀበሏቸው፣ እያደመቁ የሚያከብሯቸው፣ እየደገሱ 
የሚደሰቱባቸውና ክብረ በዓላቱ ሲጠናቀቁም “የዓመት 
ሰው ይበለን!” እየተባባሉ ተመራርቀው የሚሸኛኙባቸው 
በርካታ በዓላት እንዳሏቸው ይታወቃል። 
     በዓላቱ በአብዛኛው በይዘታቸው ከተፈጥሮ ክስተት 
ጋር የተያያዙ፣ ከመንፈሳዊ ይዘቶች ጋር የተጣመሩ፣ 
የድንገቴ ባህል ሆነው የጸደቁ፣ በፖለቲካ ይሁንታ 
የተመረጡ፣ ከነጻነት ቀን ጋር የተቆራኙ ወዘተ. ተብለው 
ሊገለጹ ይችላሉ።   ባህር ማዶ በመሻገር የባዕዳኑን 
የበዓላት ይዘትና የጥንት አመጣጥ ታሪካቸውን በፈርጅ 
በፈርጁ ለመዘርዘር የዚህ ጽሑፍ ዋና ዓላማ ስላይደለ 
የምናልፈው በደምሳሳውና እውነታውን በማስታወስ 
ብቻ ይሆናል።  ይዘርዘሩ ቢባልስ የማንን ሀገር ጠቅሰን 
የማንን ልንተው እንችላለን? “የማይዘልቅ ቤት፤ በበዓል 
ስፌት” እንዳይሆንብን በመስጋት በራሳችን ጉዳይ ላይ 
ብቻ ማተኮሩን መርጠናል። 
   የእኛን መልከ ብዙ ባህልና በዓላት የምናሞግሰውና 
ልዩ ክብር እየሰጠን የምንዘክራቸው “ለራስ ሲቆርሱ…” 
የሚለው ሀገራዊ ብሂል ተጽእኖ ስለሚያሳድርብን ብቻ 
አይደለም።  በርግጥም በዓላቶቻችን በአግባቡ ቢጠኑና፣ 
ከየትና እንዴት እንደመጡ ታሪካቸው በጥልቀት 
ቢፈተሽና ሥረ-መሠረታቸው ቢመረመር ከሙገሳም 
ያለፈ ክብር ሊያሰጣቸው እንደሚችል መግለጹ ከግነት 
የሚያስቆጥር አይሆንም።  
   ይህ ጸሐፊ በባህል ጉዳይ ላይ ጥናት እንዳደረገ አንድ 
ዜጋ፣ ከፍ ሲልም በሀገር ውስጥና በውጭ ምሁራን 
የተጠኑ በርካታ የምርምር ሥራዎችን ዋቢ በማቆምና 
ዩኔስኮም ጭምር አክብሮ የዓለም ቅርስ ያደረጋቸውን 
ብሔራዊ በዓላቶቻችንን በማስታወስ ብቻ “ለእኛዎቹ 
መንፈሳዊ ሀብቶቻችን” አፍ ሞልተን ተገቢውን ክብርና 
አክብሮት እየሰጠን አጉልተን ብናዳንቅ ሊያሳፍረንም 
ሆነ ሊያሸማቅቀን አይገባም ባይ ነን። 
   በግርድፍ ዳሰሳ ስለ በዓላት ምንነትና ይዘት 
ስንናገር አንዳንድ መሠረታዊ ጉዳዮችን ሳናስታውስ 
ማለፉ ተገቢ አይሆንም።  ሀገራዊና ሕዝባዊ በዓላት 
መልካቸውም ሆነ ዓይነታቸው የትየለሌ ይሉት 
ብጤ ነው።  ከመሠረታዊው የኅብረተሰብ አስኳል 
ከቤተሰብ እንኳን ብንነሳ እያንዳንዱ በደም ዝምድና 
የተሳሰረ የግለሰቦች ስብስብ ቤተሰብ የእኔ የሚላቸውና 
ከዓመት ዓመት የሚያከብራቸውና የሚዘክራቸው 
የራሱ በዓላት ይኖሩታል።  ለምሳሌ፡- የቤተሰቡ አባላት 
የልደት ቀናት፣ የጋብቻ በዓላት፣ አልፎም ተርፎ የሙት 
ዓመት በዓላትም ሳይቀሩ በበርካታ ቤተሰቦች ዘንድ 
ልዩ ትኩረት ተሰጥቷቸው “በፈኩ ሻማዎችና በደማቅ 
ድግሶች” እየታጀቡ ይከበራሉ።  በበዓላቱ መከበርም 
የቤተሰቡ አባላት ደስታና ፍስሃ ደመቅ ብሎ ሊፈካ 
ይችላል። 
    ከቤተሰብ ከፍ ሲልም በአንድ አካባቢ  ወይንም 
የተለየ ታሪካዊ ትስስር ያላቸው ማሕበረሰቦች (Com-
munities) “የእኔ/የእኛ ብቻ” የሚሏቸው በርካታ 
ዓመታዊ ክብረ በዓላትን ያከብራሉ።  እነዚህ በዓላት 
አንድም ሃይማኖታዊ አለያም ታሪካዊ ወይንም 

ፖለቲካዊ ይዘቶች ያላቸው ሊሆኑ ይችላሉ።  በአንዳንድ 
ሀገራትም የመመሰጋገኛ፣ የመሞጋገሻና በአንድ ጉዳይ 
ከዓመቱ ቀናት አንድ ዕለት ተመድቦላቸው የሚከበሩና 
የሚታዋሱ በዓላትም በብዛት  መኖራቸው አይዘነጋም። 
    ከማሕበረሰብ ከፍ ሲልም በሀገር (Societal) ደረጃ 
በብሔራዊ በዓልነት በየሀገሩ የሚከበሩ ሃይማኖታዊ/
መንፈሳዊ፣ ታሪካዊና ፖለቲካዊ በዓላት ቁጥራቸውም 
ሆነ ዓይነታቸው እጅግ ብዙ የሚሰኙ ናቸው።  በሀገራችን 
አውድም ካሌንደር ዝግ አድርጎ የሚከበሩት ብሔራዊ 
በዓላቶቻችን እንኳን በቁጥር 13 ያህል ይደርሳሉ።  
በሃይማኖታዊ ቀኖና ዶግማ ውሳኔና በአንድ አካባቢ 
በሚኖሩ ሕዝቦች ይሁንታ የተቸራቸው እጅግ በርካታ 
በዓላትን እናስታውስ ብንል የዓይነታቸውን ብዛትና 
የአከባበራቸውን ባህል ዘርዝሮ ለመጨረስ መሞከር 
የዚህን ውሱን አምድ ፈተና ላይ መጣል ይሆናል። 
    ብሔራዊ ተሰኝተው በየካሌንደራችን ላይ በጉልህ 
ተጽፈው ከምናገኛቸው ሀገራዊ አውደ ዓመቶች መካከል 
ጳጉሚትን አክለን በ13 ከመደብናቸው ወራት መካከል 
ሁለቱን እንጥቀስ እንኳን ብንል መስከረምና ሚያዝያ 
ወራት ብቻ በርከት ያሉ በዓላቶቻችንን በመሸከም 
ቀዳሚዎች እንደሆኑ ማስተዋል ይቻላል።  በ2016 
ዓ.ም የመስከረም ወር ብቻ መንግሥታዊ ተቋማት 
ተዘግተው፣ ሠራተኞች ከመደበኛ ሥራቸው አርፈው 

በብሔራዊ ደረጃ የምናከብራቸው በዓላት አሥራ ሦስት 
ሲሆኑ፤ በመስከረም ወር ሦስት፣ በሚያዝያ ወር አምስት 
ያህል ብሔራዊ በዓላት ይኖሩናል። 
    በተለይ በመስከረም ወራት የምናከብራቸው በዓላት 
ከአዲስ ዓመት ጋር ስለሚቆራኙ እንኳን ሰው የሚባለው 
ሰብዓዊ ፍጡር ቀርቶ ተፈጥሮ ራሷ ራሷን በአበቦች 
ስለምትሸልም ወሩ ልዩ ውበት እንደሚጎናጸፍ ለማንም 
ተመልካች ግልጽ ነው።  በመስከረም ወር የሚከበሩት 
በዓላት የሚደምቁት በፈንጠዝያና በመገባበዝ ብቻ 
ሳይሆን በብሩህ ተስፋ ጭምር ለምልመው ነው።  
ይህንን እውነታ ለማረጋገጥ የሀገሬን ገበሬ እንጉርጉሮ 
ማዳመጡ ብቻ ዋቢ ሆኖ ሊቆጠር ይችላል። 

"በመስከረም ደረሰልኝ ገብሴ፣
በጥቅምት እላለሁ ጥቂት፣
በኅዳር እላለሁ ዳር ዳር፣
በትሣሥ እጅንፉ ድረስ።"

ይህንን የገበሬውን እንጉርጉሮ እንተንትነው ብንል እጅግ 
ጠጣር የሆኑ የፍልስፍና ሃሳቦችን ልንመዝ እንችላለን።  
የመስከረም ነፋስ የገበሬውን አዝመራ ከወዲያ ወዲህ 
እያዘናፈለ ሰብሉን በደስታ “ሲያስፈነጥዝ” አራሹ ወገኔ 
ምን ስሜት ሊሰማው እንደሚችል ለመገመት አርሱን 
መሆን ግድ ይሏል።  “ደረሰልን ገብሴ” የሚወክለው 
ጠቅላላውን የአዝመራ ዓይነት መሆኑንም ማስታወሱ 
ተገቢ ይሆናል። 
   “በጥቅምት እላለሁ ጥቂት”፡- ገበሬው፣ ቤተሰቦቹና 
ሠፈርተኛው ካሸተው አዝመራ ላይ በጥሬውም 
በእንኩቶውም እየቀማመሱ ፈጣሪያቸውን ሲያወድሱና 
ተፈጥሮን ሲባርኩ ማስተዋል በተመልካችና አድማጩ 
ዘንድ ምን ዓይነት ስሜት ሊያሳድር እንደሚችል 
በቄያቸው ተገኝቶ ምስክር መሆን ይቻላል።  
    “በኅዳር እላለሁ ዳር ዳር” የሚለው አገላለጽም የራሱ 
የሆነ ትልቅ ምሥጢር አለው።  አዝመራው ለጎተራ 
ሊበቃ የተቃረበበት ወቅት መሆኑ እንደተጠበቀ ሆኖ 
መቼም ከገበሬውም ጓዳ ቢሆን አልፎ አልፎ ማእዱ 
መጉደሉ ስለማይቀር ከአጨዳ በፊት በኅዳር ወር 
ከደረሰው አዝመራ ላይ የገበሬው ሚስት “ጊዜያዊ 
ችግርን ለመቋቋም” ከማሳው ላይ ያዘረዘረውን በረከት 
እየሸመጠጠችና እየቆንጠረች በእፍኟም ሆኖ በወፍጮ 
የቤተሰቧን የዕለት ምግብ ማዘጋጀት የተለመደ ክስተት 
ነው።  ስለዚህም ነው በኅዳር ወር “ዳር ዳር” ተብሎ 
የተገለጸው። 
   የታኅሣሥ ወር አዝመራው እየተበራየ ወደ ጎተራ 
የሚገባበት “የድል ወር” ነው።  ከእነ ብሂሉም 
“የክረምትን ውሃ ጥምና የትሣሥን ርሃብ ለእናትም 
ቢሆን አይገባትም” የሚባለው ስለዚሁ ነው።  
በክረምት የሰማይ ጠል ቀን ከሌት ስለሚዥጎደጎድ 
“ውሃ ጠማኝ” ብሎ የሚያማርር ሰው ጅልም ድኩምም 
ነው።  በታኅሣሥም እንዲሁ አዝመራው በየደጃፉ ወይ 
ተከምሮ ወይ እየተወቃ አለያም ወደ ጎተራ እየተጓጓዘ 
ስለሚሆን ርሃብ የጠናበት ሰው ወደ አንዱ ደግ ገበሬ 
ቤት ጎራ ብሎ “ጉርሻ” ቢጠይቅ ማንም ፊት የሚነሳው 
የለም።  “እስከ ጅንፉ” የተባለውም “እስኪጠገብ” 
የሚለውን አገላለጽ ይወክላል።  “ጅንፉ” በዱላ ጫፍ 
ላይ የሚገኝ “ድቡልቡል” የተፈጥሮ አካል ወይንም 
የብረት ተቀጥላ ነው።  “ጥጋብ እስከ አንገት” እንዲሉ። 

   በጥርና በየካቲት የሚውሉ አውዳመቶች በነፃነትና 
በተዝናኖት የደመቁ ናቸው።  በተለይም በገጠሩ 
የሀገሪቱ ክፍል ገበሬው አዝመራውን ወደ ጎተራው 
ከቶ ስለሚያጠናቅቅና ማሳውም ቢሆን ለጥቂት ወራት 
ከመተራስ ስለሚያርፍ እንስሳት ያለ ከልካይ በፈለጉበት 
ቦታ እየዋሉ የሚቦርቁበት፤ የእረኝነት የሥራ መደብ 
የተሰጣቸው ልጆችም አርነት ወጥተው እረፍታቸውን 
የሚያጣጥሙበት ጊዜ ነው።  ጥርና የካቲት ሌላው 
መለያቸው በርከት ያሉ ጎጆ ወጪዎች ጉልቻቸውን 
የሚጎልቱባቸው ወራት መሆናቸው ነው።  ስለምን 
ቢሉ እህሉ ስለሚረክስ፣ ወዳጅ ዘመድም ከግብርናው 
የሚያርፍባቸው ወራት መሆናቸው በምክንያትነት 
ይጠቀሳል። 
   በአንዳንድ የሀገሪቱ ክፍል “መንፈሳዊ ድባብ” 
ጠንከር ብሎ የሚጫናቸውና የበልግ ወራት በመባል 
የሚታወቁት የመጋቢትና የሚያዝያ ወራትም በራሳቸው 
ዐውድ የሚነገርላቸው በርካታ ማስታወሻዎች አላቸው።  
ግንቦትና ሰኔም እንዲሁ የክረምቱ መቃረቢያ ወራት 
ስለሆኑ አርሶ አደሩ ወገናችን ለቀጣዩ የመከር ጊዜው 
ራሱን የሚያዘጋጅበት ወቅት ስለሆነ እያንዳንዱን ቀን 
የሚጠቀምበት በስስትና እንዳይባክኑበት እየተጠነቀቀ 
ጭምር ነው። 
   ሀገራዊ አውዳዓመቶቻችን የረቀቀና የመጠቀ ምሥጢር 
አላቸው የምንለው “በከንቱ ውዳሴ” ራሳችንን ለመደለል 
ብቻ ሳይሆን በርግጥም እውነት ስለሆነ ነው።  ስለ 
በዓላቱና ወራቱ ደግ ደጉን በመተረክና በማንቆለጳጰስ 
ብቻ በቡራኬ ቃል ይህንን ጽሑፍ አንደመድምም።  
የክርስትናና የእስልምና እምነቶች በአንድ ቀን 
ተጣምረው መስቀልና መውሊድን በጋራ ያከበርንበትን 
የትናንቱን ዕለት መለስ ብለን ስናስታውስ የሚቆጩንና 
የሚያስተክዙን ብዙ ሀገራዊ ችግሮች በዙሪያችን 
መኖራቸውን ባናስታውስ መልካም አይሆኑም። 
   ከዘጠና ከመቶ በላይ የሀገሪቱ ምእመናን የሚከተሏቸው 
እነዚህ የሚሊዮኖች የጋራ እምነቶች በተከበሩበት 
ዕለት ኢትዮጵያችን የዋለችው ፊቷ ፈክቶና ደስታ 
አርብቦባት አልነበረም።  እንዲያውም ፊቷ ገርጥቶና 
ተክዛ ነበር ብንልም ያስኬደናል።  የወትሮው የ“እንኳን 
አደረሰህ/ሽ!” ልባዊ የደስታ መግለጫ “ወግ ስለሆነ” 
ቀርቷል ለማለት ባያስደፍርም በአንዳንድ የሀገሪቱ 
አካባቢ ባለው ግጭትና ነውጥ ምክንያት በዓላቶቻችን 
ምልዑ ነበሩ ብንል ፈጣሪ፣ ህሊናችንም ሆነ በችግር ላይ 
ያሉት ወገኖቻችን ይታዘቡን ይመስለናል። 
   ኢትዮጵያ እንደዚህ ወቅት ፊቷ ገርጥቶና መከራዋ 
በዝቶ አውዳመቶቿን በትካዜ ያሳለፈችባቸው ዓመታት 
አልነበሩም ብሎ መደምደም ባይቻልም የዚህ ወቅት 
ችግሯ ግን በእጅጉ የገዘፈ ይመስላል።  በየቦታው ባሉ 
ግጭቶች ምክንያት ሞት ነግሦ ፍጥረትን እያረገፈ 
መሆኑን ስናስተውል “ምን ነካን! አዚም ያደረገብንስ 
ማነው?” እያል ለመጠየቅ መገደዳችን አይቀርም። 

   “እንኳን አደረሰህ/ሽ!” እየተባበልን በዓላቶቻችንን 
በፈካ ፊት፣ ለቸርነት በተዘረጉ እጆች ከማክበርና 
ከመከባበር ይልቅ “ይዋጣላን!” እያሉ በመፎከር አሸናፊ 
ለመሆን ራስን እልኸኛ ማድረግ ለግላችን እፍረት 
በዓለም ማሕበረሰብም ዘንድ ትዝብትን “ከማዝመር” 
የዘለለ ምንም ፋይዳ ሊኖረው አይችልም። 

የሀገሬ መልከ ብዙ በዓላት

ብሔራዊ ተሰኝተው 
በየካሌንደራችን ላይ 
በጉልህ ተጽፈው 

ከምናገኛቸው ሀገራዊ አውደ 
ዓመቶች መካከል ጳጉሚትን አክለን 
በ13 ከመደብናቸው ወራት መካከል 
ሁለቱን እንጥቀስ እንኳን ብንል 
መስከረምና ሚያዝያ ወራት ብቻ 
በርከት ያሉ በዓላቶቻችንን በመሸከም 
ቀዳሚዎች እንደሆኑ ማስተዋል 
ይቻላል  



 አዲስ ዘመን   ቅዳሜ መስከረም 19 ቀን 2016 ዓ.ም

ተናጋሪው ዶሴ
ፖለቲካና ወቅታዊ

ጠቅላይ አቃቤ ህግ የሰው እና የሰነድ 
ማስረጃዎችን አያይዞ ጫላ ባይሳ ላይ ክስ 
መስርቷል።  የፌዴራል የመጀመሪያ ደረጃ ፍርድ 
ቤት በመዝገብ ቁጥር 295007 ሲያከራክር ከቆየ 
በኋላ፡ በሕዳር 16 ቀን 2015 ዓ.ም በዋለው ችሎት 
ፍርድ ቤቱ ጫላ ባይሳ ላይ አራት ዓመት ፅኑ እስራት 
እና 2 ሺህ ብር ቀጥቶታል። 

በዚህ ውሳኔ ላይ ይግባኝ በመጠየቁ፤ ከግንቦት 
2013 ዓ.ም ጀምሮ ተከሳሽ ጫላ ባይሳ በእስር ላይ 
የቆየ ቢሆንም፤ በተከሰሰበት ወንጀል የፌዴራል 
ከፍተኛ ደረጃ ፍርድ ቤት የልደታ 1ኛ ምድብ 
ይግባኙን ተከትሎ በሚያዚያ 30 ቀን 2015 
ዓ.ም በዋለው ችሎት የሰባት ዓመት ፅኑ እስራት 
ይፈፀምበት ሲል ውሳኔውን አስተላልፏል።  

ውሳኔ

ምሕረት ሞገስ 

ጫላ ባይሳ ይባላል።  በ1982 ዓ.ም በኦሮሚያ 
ክልል ምዕራብ ሸዋ ዞን፣ አቡና ግንደበረት ወረዳ ገርቢ 
ጎሌ ቀበሌ ልዩ ቦታው ገርቢ በተባለ አካባቢ ተወለደ።  
እናቱ ወይዘሮ ቀበኖ መርጋም ሆኑ አባቱ አቶ ባይሳ 
ዱፋ ሕልማቸው ልጃቸው ትልቅ ደረጃ ላይ ይደርሳል 
የሚል ነበር።  

በዛው አካባቢ ከአንደኛ ክፍል እስከ አስረኛ ክፍል 
ትምህርቱን ተከታትሎ፤ በ1999 ዓ.ም  አጠናቋል።  
በ2000 ዓ.ም የአስራ አንደኛ ክፍል ትምህርቱን 
ከተከታተለ በኋላ፤ በ2001 ዓ.ም ወደ አስራ ሁለተኛ 
ክፍል ተሸጋግሮ መማር ሲጀምር የጉጂ ዞን ጤና ፅህፈት 
ቤት ያወጣውን የሥራ ማስታወቂያ ተመለከተ። 

ከ2002 ዓ.ም እስከ 2004 ዓ.ም በነርስ ሞያ 
ትምህርቱን ተከታትሎ ሲጨርስ፤ ቦረና ዞን ሂዱሎላ 
ወረዳ ጤና ጣቢያ ተመድቦ በሞያው የአካባቢውን 
ሕዝብ ማገልገል ጀመረ።   በዛው በጤና ጣቢያው 
ለሁለት ዓመት ሲያገለግል ከቆየ በኋላ፤ በ2006 ዓ.ም 
በገዛ ፍቃዱ ሥራውን ለቆ ወደ አዲስ አበባ ገባ።  
አዲስ አበባ ሪፍት ቫሊ ዩኒቨርሲቲ ገብቶ በዲግሪ 
ደረጃ ለመመረቅ ከ2006 እስከ 2008 ዓ.ም ቢማርም 
ሳያጠናቅቅ አቋረጠ።  

ጫላ ራሱ በሰጠው የምስክርነት ቃል ላይ 
የሕይወት ታሪኩን ሲዘረዝር፤ በወቅቱ በቄሮ 
እንቅስቃሴ ውስጥ ገብቶ መሳተፍ ሲጀምር ትምህርቱን 
አቋርጧል።  በኋላ በ2011 ዓ.ም ወደ ዩኒቨርሲቲው 
ገብቶ ያቋረጠውን ትምህርት አጠናቋል።  

ደህንነት ነኝ በሚል ስም ማታለል
በ2011 ዓ.ም ትምህርቱን ሲያጠናቅቅ ጫላ አዲስ 

ሃሳብ አመነጨ።  የደህንነት ሰው እንደሆነ እና ብዙ 
ሰዎችን እንደውም በትልልቅ የኃላፊነት ደረጃ ያሉ 
ሥመ ጥር ሰዎችን እየጠቀሰ፤ አንዳንዴ ደህንነት 
እንደሆነ ሌላ ጊዜ ደግሞ የኦሮሚያ ክልል ፍርድ ቤት 
ዳኛ መሆኑን ሌላ ጊዜ ደግሞ አቃቤ ሕግ መሆኑን 
እየገለፀ ማታለል ጀመረ።  

በ2011 ዓ.ም የካ ክፍለ ከተማ ወረዳ 08 ልዩ ቦታው 
ዘፍመሽ ግራንድ ሞል ተብሎ በሚጠራው አካባቢ ጫላ 
አቶ ብርሃኑ ዳኛቸውን ያገኛቸዋል።  ባይተዋወቁም 
ለአንዳንድ ነገር እንተዋወቅ እና እንደዋወል በማለት 
ስልክ ቁጥር ይቀያየራሉ።  ጫላ ወጥመዱ ስር 
ካስገባቸው በኋላ ሁለት ቀን አሳልፎ ይደውልላቸዋል።  
በአካል ቢገናኙ ሊጠቃቀሙ እንደሚችሉ አሳምኖ 
ይቀጥራቸዋል።  ሲገናኙ የደህንነት አባል መሆኑን 
ቢሮውም የዋናው ደህንነት ቢሮ መሆኑን በመጥቀስ 
አሳሳች መታወቂያ ያሳያቸዋል።  

ጫላ አቶ ብርሃኑ እምነት እንዲያድርባቸው 
ማድረግ ቻለ።  በሥራው ምክንያት ለገጣፎ 500 
ካሬ ሜትር ቦታ እንደተሠጠው አስመስሎ ተናገረ።  
እርሳቸው ካገዙት 250 ካሬ ሜትሩን እንደሚሰጣቸው 
ገለፀ።  ነገር ግን ካርታ እንዳልተሠጠው እና ለካርታ 
ማሠሪያ 3ሺህ 400 ብር ብቻ ጠየቃቸው።  አቶ ብርሃኑ 
በኤ ቲ ኤም ገንዘቡን አውጥተው ሰጡት።  ከሳምንት 
በኋላ እንገናኝ በማለት በድጋሚ ደወለላቸው።  

ጫላ በድጋሚ ለአቶ ብርሃኑ፤ ታማኝ መሆኑን 
በሚያስመስል መልኩ የኦሮሚያ መሬት አስተዳደር 
ኃላፊ ዶክተር ሚልኪሳ አዳማ ስብሰባ ላይ 
መሆናቸውን በመጥቀስ፤ 250 ካሬውን ሕጋዊ አድርጎ 
ለማስፈፀም በአቶ መስፍን ጌታቸው ስም በኢትዮጵያ 
ንግድ ባንክ 24 ሺህ ብር እንዲያስገቡ ይነግራቸዋል።  

አቶ ብርሃኑ የተነገራቸውን ቃል ተስፋ አድርገው 
ገንዘቡን ገቢ አደረጉ።  ነገር ግን ከዛ በኋላ በፍፁም 
ጫላን ማግኘት አልቻሉም።  ገንዘቡን ገቢ ያደረጉበትን 
የባንክ ሒሳብ ቁጥር፤ የገንዘቡን መጠን፤ አታላዩ 
ግለሰብ ማን እንደሆነ፤ በምን መልኩ እንዳታለላቸው 

ዘርዝረው ለፖሊስ ጣቢያ አመለከቱ።  
ጫላ ማታለሉን አላቆመም፤ በድጋሚ በመጋቢት 

16 ቀን 2013 ዓ.ም ከቀኑ አምስት ሰዓት አካባቢ አራዳ 
ክፍለ ከተማ ወረዳ 05 በአራዳ ክፍለ ከተማ መሬት 
ማኔጅመንት ጉዳይ ለማስፈፀም ይመላለሱ የነበሩ አቶ 
ዮሴፍ ማሞ የተሰኙ ሰውን ተዋወቀ።  

ጫላ ልክ አቶ ብርሃኑ ላይ የፈፀመውን ተመሳሳይ 
ድርጊት አቶ ዮሴፍ ላይም ፈፀመ።  የአቶ ዮሴፍን ለየት 
የሚያደርገው ለማታለል የሞከረው መሬት አሰጣለሁ 
ወይም እሰጣለሁ በሚል መልኩ ሳይሆን፤ የደህንነት 
አባል በመሆኔ ጉዳይህን አስፈፅምልሃለሁ የሚል 
ነበር።  ግለሰቡን በተለያየ ጊዜ ገንዘብ በመጠየቅ ጫላ 
ከአቶ ዮሴፍ ላይ በአጠቃላይ 94ሺህ ብር የተቀበለ 
መሆኑን ለማወቅ ተችሏል።  

ጫላ በድጋሚ ቀኑና ወሩ ባልታወቀ እና በውል 

የጀመረው ፖሊስ ለብሔራዊ መረጃ እና ደህንነት 
አገልግሎት ማስረጃ ጠየቀ።  ጫላ ባይሳ በአዲስ አበባ 
ከተማ በተለያዩ ክፍለ ከተሞች እየተንቀሳቀሰ የመስሪያ 
ቤቱ ባልደረባ እንደሆነ በመንገር በአዲስ አበባ እና 
በኦሮሚያ ክልል ውስጥ መሬት አሰጣችኋላሁ፤ 
ለጉዳይ ማስፈፀሚያ የሚውል ገንዘብ ስጡኝ በማለት 
የተቀበላቸው እና መሬቱን ባለመስጠቱ ወደ ሕግ 
ለመሔድ ሲንቀሳቀሱ የሸኔ ቡድንን በገንዘብ እና 
በቁሳቁስ ይደግፋሉ ብዬ አሳስራችኋላሁ ማለቱን 
ፖሊስ በደረሰው መረጃ መሠረት ምርመራውን እያጣራ 
እንደሚገኝ እና የተጀመረውን ምርመራ ለማጠናቀቅ 
ይረዳ ዘንድ ግለሰቡ የብሔራዊ መረጃ እና ደህንነት 
አገልግሎት አባል መሆን አለመሆኑን በተመለከተ 
አጣርቶ መልሱ በአስቸኳይ እንዲሰጠው የአዲስ አበባ 
ፖሊስ የወንጀል ምርመራ ክፍል ለብሔራዊ መረጃ እና 
ደህንነት አገልግሎት ማስረጃ ጠየቀ።  

የደህንነት አገልግሎቱም ግለሰቡ የያዘው እና 
አቅርቦ የነበረው መታወቂያ ሐሰተኛ መሆኑን ጫላ 
አባል አለመሆኑን ጠቅሶ ለቀረበለት ጥያቄ ምለሽ ሰጠ።  
ፖሊስ ሶስት የሠው ምስክሮችን ቃል በማስረጃው ላይ 
ዘርዝሮ እና ተከሳሽ ጫላ፤ ብሔራዊ መረጃ እና ደህንነት 
አገልግሎት አባል አለመሆኑን በተመለከተ የተሰጠውን 
ምላሽ አካቶ እንዲሁም በኢትዮጵያ ንግድ ባንክ የገባ 
የሒሳብ ደረሰኝን ጨምሮ ለአቃቤ ሕግ አቀረበ።       

የጫላ የእምነት ክህደት ቃል
በተደጋጋሚ ክስ የሚቀርብበት መሆኑን የፌዴራል 

ፖሊስ ኮሚሽን ወንጀል ምርመራ ቢሮ ተጠርጥረሃል 
በሚል በ2010 ዓ.ም አስሮት ወደ ማረሚያ ቤት 
ከወሰደው በኋላ ከፍተኛው ፍርድ ቤት በነፃ 
እንዳሰናበተው በምስክርነት ቃሉ ላይ ጠቅሷል። 

 ከወይዘሮ ደራርቱ ጫልቺሳ ጋር ትዳር መስርቶ 
ከአሜሪካን ከቤተሰቦቹ ገንዘብ እየተላከለት እንደሚኖር 
አመልክቶ፤ ከከፍተኛ የመንግስት ኃላፊዎች ጋር 
ግንኙነት እንዳለህ በማስመሰል ሰዎችን አታለሃል 
በሚል ክስ ቢመሠረትበትም የፌዴራል ከፍተኛው 
ፍርድ ቤት ቦሌ ምድብ ችሎት ቀርቦ በ10ሺህ ብር ዋስ 
እንደተለቀቀም በእምነት ክህደት ቃሉ ላይ ሠፍሯል።                  

    ጥቅምት 12 ቀን 2013 ዓ.ም አራዳ ክፍለ ከተማ 
ወረዳ 6 ስድስት ኪሎ ያሬድ ሙዚቃ ትምህርት ቤት 
አካባቢም የማታለል ወንጀል ፈፅመሃል መባሉ፤ ፍፁም 
ውሸት እንደሆነ እና በአራዳም ሆነ በየካ እንዲሁም 
በቂርቆስ ክፍለ ከተሞች በአቶ ዳኛቸው ብርሃኑ፣ በአቶ 
ወንድሙ ደበላ እና በአቶ ዮሴፍ ማሞ ላይ የማታለል 
ወንጀል አለመፈፀሙን እና ሰዎቹን በምንም መልኩ 
እንደማያውቃቸው ገልፆ ቃሉን ሠጥቷል።  

ባልተገለፀ ጊዜ በ2013 ዓ.ም ቂርቆስ ክፍለ ከተማ ወረዳ 
01 ልዩ ቦታው ኦሎምፒያ ፒኤል ሲ ትሬዲንግ ተብሎ 
በሚጠራው አካባቢ በአቶ አሸናፊ ሃብቴ ልብስ እና 
ጫማ መሸጫ ሱቅ ተገኘ።  የሱቁ ባለቤት ከሰራተኛው 
ጋር ሲያወራ ጫላ ጣልቃ በመግባት የኦሮሚያ ጠቅላይ 
አቃቤ ሕግ መሆኑን ከመንግስት ጋር የቀረበ ግንኙነት 
እንዳለው ገልፆ፤ ማንኛውም ችግር ቢያጋጥማቸው 
እርሱ የሚፈታላቸው መሆኑን አስረዳ። 

ችግር ፈቺ ነኝ ባዩ ጫላ በማንኛውም ጊዜ 
እረዳችኋለሁ በማለት በተለያዩ ጊዜያት ከፍተኛ ዋጋ 
የሚያወጡ ሙሉ ልብሶችን፣ የተለያዩ ጫማዎችን፣ 
ቀበቶ እና ከረቫትን ጨምሮ በአጠቃላይ ዋጋቸው 48 
ሺህ ብር ሊያወጡ የሚችሉ አልባሳትን በነፃ ከሱቅ 
እያታለለ ወሰደ።  

በጥር 2013 ዓ.ም በተጨማሪ በቂርቆስ ክፍለ 
ከተማ ወረዳ 01 ልዩ ቦታው ኤቢሲ ትሬዲንግ አካባቢ 
ባለው ቶኩማ ምግብ ቤት ተገኝቶ በተመሳሳይ መልኩ 
አቶ ወንድሙ ደበላ ከሚባሉ ሰው ጋር ይተዋወቃል።  
እንደተለመደው ትውውቁን በማጠናከር የኦሮሚያ 
ጠቅላይ ፍርድ ቤት ዳኛ እንደሆነ አስመስሎ በመቅረብ፤ 
ለአቶ ወንድሙ ‹‹ዳያስፖራ እንደሆንክ ጠቅሼ መሬት 
በህጋዊ መንገድ አሰጥሃለሁ፤ አንተ ደግሞ ለመሬቱ ካሳ 
የሚሆን ገንዘብ ትከፍላለህ። ›› በማለት አቶ ወንድሙ 
ደበላ እንዲያምኑት አደረገ።  

አቶ ወንድሙ መሬቱን አገኛለሁ ብለው በመጓጓት 
መጀመሪያ በኢትዮጵያ ንግድ ባንክ በአቶ ጫላ የባንክ 
ሒሳብ ቁጥር 60 ሺህ ብር አስገባ።  በመቀጠል 
ለትራንስፖርት እና ለአንዳንድ ጉዳይ ለማስፈፀም 
በሚል 10 ሺህ ብር ሰጠ።  በኋላም ተጨማሪ 20 ሺህ 
ብር እንዲሰጥ በመጠየቁ የተባለውን ገንዘብ አቀበለ።  
በመጨረሻ ግን የተገባለት ቃል ውሃ በላው።  ጭራሽ 
አቶ ጫላም ተሠወረ።  አቶ ወንድሙ የቶኩማ ምግብ 
ቤት ባለቤትን ጠየቀ።  የሆቴል ቤቱ ባለቤት ጫላ 
የሆቴሉ ደንበኛ ከመሆን እና የኦሮሚያ ክልል ጠቅላይ 
ፍርድ ቤት አቃቤ ሕግ ነኝ ሲል ከመስማት ውጪ 
ምንም የሚያውቁት ነገር እንደሌለ ተናገሩ።       

ጫላ እጠነቁላለሁ በማለት ረሃብ እና በሽታ 
እንዳይመጣባችሁ ይህንን አድርጉ፤ ያንን ፈፅሙ እያለ 
ሲያታልል ነበር የሚል ተደራራቢ የማታለል ወንጀል 
ፈፅሟል የተባለ ሲሆን፤ ግለሰቡ አታላይ ነው መባሉን 
ተከትሎ ፖሊስ አሳዶ በመያዝ ምርመራ ጀመረ።  

የፖሊስ ምርመራ
የሰው እና የሰነድ ማስረጃ ለማደራጀት ምርመራ 

ሐሰተኛው ጉዳይ አስፈጻሚ

የብሔራዊ መረጃ እና 
ደህንነት አገልግሎት 
አባል መሆን 

አለመሆኑን በተመለከተ 
አጣርቶ መልሱ በአስቸኳይ 
እንዲሰጠው የአዲስ አበባ 
ፖሊስ የወንጀል ምርመራ 
ክፍል ለብሔራዊ መረጃ 
እና ደህንነት አገልግሎት 
ማስረጃ ጠየቀ  



ማረፊያ/ ትዝብት  
መዝናኛ

ዓለም አቀፍ 

ዋለልኝ አየለ

ጥሎብኝ ሚዲያ መከታተል በጣም እወዳለሁ።  
ከልጅነቴ ጀምሮ ሬዲዮ ተለይቶኝ አያውቅም፤ አሁን 
ደግሞ ዘመኑ ያመጣቸውን የማህበራዊ መገናኛ 
ዘዴዎችና ቴሌቭዥን እከታተላለሁ።  ይህን የምለው 
የኔን ታሪክ ለመናገር ሳይሆን ሚዲያ ለመከታተል 
የተገደድኩበትን ልማድ ለመናገር ነው፤ በዚህም 
ምክንያት ብዙ ፕሮግራሞችን እያቀያየርኩ አያለሁ።  

በተለይ የበዓል ሰሞን ገና ከማስተዋወቂያው 
ጀምሬ ነው የተጠቀሰበትን ሰዓት በጉጉት የምጠብቅ፤ 
እንዲያውም አንዳንድ ጊዜ በተመሳሳይ ሰዓት ይሆኑና 
ይደራረቡብኛል።  እኔ የምመርጠው የቴሌቭዥን 
ቻናል ሳይሆን የፕሮግራም ይዘት ነው።  በሁለት 
የቴሌቭዥን ጣቢያዎች ሁለት የወደድኳቸው 
ፕሮግራሞች በተመሳሳይ ሰዓት ከሆኑብኝ የአንደኛውን 
አይቼ የአንደኛውን ደግሞ የሚደገምበትን መጠበቅ 
ነው፤ ወይም በዩትዩብ ገጻቸው ላይ እስከሚጫን 
መጠበቅ ነው።  የበዓል ቀን የወደድኩትን ፕሮግራም 
ለማየት ብየ የተጠራሁበት ቤት እንደማልሄድ ብናገር 
የሚያምን ይኖር ይሆን?

ጥሪው ጋ ብሄድ የምሄድበት ቤት የቴሌቭዥን 
ፕሮግራሙን በጽሞና መከታተል ስለማልችል 
ወይም እኔ የምፈልገው ቻናል ላይ አድርጉልኝ ማለት 
ስለማልችል ነው የማልሄደው።  የሚያዝናናም ሆነ 
የሚያስተምር ብቻዬን ነው ማየት የምፈልግ፤ ይህ 
የእኔ የግል ልማድ ስለሆነ ልክ ላይሆን ይችላል። 

በዚህ ሚዲያ የመከታተል ልማዴ ውስጥ ግን 
የተቸገርኩት ነገር ቢኖር እንደ ብዙ ጓደኞቼ ንቆ 
መተው አለመቻሌ ነው።  ‹‹አሁንም ቴሌቭዥን 
ታያለህ?›› የሚሉኝ ብዙ ናቸው።  አንድ የቴሌቭዥን 
ፕሮግራም ጠቅሼ ‹‹ለምን እንዲህ ይደረጋል?›› ብየ 
ትዝብቴን ሳጋራ ‹‹ለምን ታያለህ?›› የሚል መልስ 

ነው የሚሰጠኝ።  የሚያሳዝነው ነገር ይህን የሚሉት 
ራሳቸው የፕሮግራም አዘጋጆች ጭምር ናቸው።  
ስለፕሮግራሞቻቸው ከአድናቆት ውጭ የሆነ የግሳጼ 
አስተያየት ሲሰጣቸው ‹‹ለምን ታየዋለህ?›› የሚሉ 
አሉ።  የሀገራችንን ሚዲያዎች ሕፀፅ ማስተካከል 
የሚቻለው ችግሩን በመንገር እንጂ ባለማየት 
አይደለም!

 የበዓል ሰሞን በተለይም በቴሌቭዥን ፕሮግራሞች 
ላይ የሚበዛው ከጣቢያው ይልቅ በተባባሪ አዘጋጆች 
የሚዘጋጁ ፕሮግራሞች ናቸው።  እነዚህ ፕሮግራሞች 
የሚዘጋጁት በብዛት በታዋቂ ሰዎች ነው።  ሰዎቹ 
ታዋቂ ስለሆኑ ስፖንሰር ያገኛሉ።  የስፖንሰር 
አድራጊዎች መስፈርት ደግሞ ከፕሮግራሙ ጥራት 
ይልቅ የስፖንሰር ጠያቂዎቹ ታዋቂነት ይመስላል።  
እዚህ ግባ የሚባል ምንም ፍሬ ነገር ሳይታይ አንድ 
ሰዓት ወይም ሁለት ሰዓት ሙሉ ይባክናል።  ይህን 
ስል ግን ከቅርብ ጊዜ ወዲህ አንዳንድ ፕሮግራሞች 
ላይ መሻሻሎች መኖራቸውን ሳልክድ ነው።  

ከበዓል ፕሮግራሞች ሁሉ ሁሌ የሚገርመኝ ግን 
አድማጭና ተመልካችን የሚያጭበረብሩበት መንገድ 
ነው።  በተባባሪ አዘጋጆች የሚዘጋጁ ፕሮግራሞች 
ከበዓሉ ከረጅም ቀናት (ምናልባትም ሳምንታትና 
ወራት) በፊት የሚቀረጹ ናቸው።  የሚተላለፉት ግን 
የበዓሉ ዕለት ነው።  በበዓሉ ዕለት በሚተላለፈው 
ፕሮግራም የሚያወሩት ስለባህሎቻችን አኩሪነት 
ነው።  በበዓል ቀን ስለሚደረጉ ነገሮችና እነዚያ 
ነገሮች የሚደረጉት የበዓል ቀን ብቻ መሆኑን በኩራት 
ይናገራሉ።  እነርሱ ግን ያደረጉት ከበዓሉ ከብዙ ቀን 
በፊት ነው።  

ለምሳሌ፤ ስለመስቀል የሚያወሩ ከሆነ በ 
16 ደመራ እንደሚደመር፤ በ 16 ለምን መብራት 
እንደሚበራ ያብራራሉ።  ከዚያም ደመራ እንደምር 
ብለው ወደተዘጋጀው ደመራ ችቦ እያበሩ ይሄዳሉ።  

ያ ፕሮግራም የቀጥታ ሥርጭት አይደለም።  በተባባሪ 
አዘጋጆች ከቀናት በፊት የተቀረጸ ነው።  ይሄ ትወና 
ነው።  ከዚህ ይልቅ በ16 ደመራ እንደሚደመር፣ 
በ17 መስቀል መሆኑን እየጠቀሱ ስለመስቀልና 
ደመራ ሙያዊ ማብራሪያ መስጠት ወይም አዝናኝ 
ፕሮግራሞችን ማቅረብ ይሻል ነበር።  የደመራ ሥነ 
ሥርዓቱን ራሱ ጣቢያው በቀጥታ ሥርጭት ያሳያል፤ 
ከዚያ በኋላ የተቀረጸውን ያሳያል።  

ይህ ችግር የለውም እንበል።  እንደ ፋሲካ 
ባሉ በዓላት ደግሞ ከተፈቀደው ቀን ውጭ እርድ 
የሚፈጸምባቸው ፕሮግራሞች ይታያሉ።  አሁንም 
ያ ፕሮግራም የቀጥታ ሥርጭት እንዳልሆነ ይታወቅ! 
የፋሲካ በዓል የኦርቶዶክስ አማኞች ሁለት ወር የሁዳዴ 
ጾም ጾመው የሚፈስኩበት ነው።  ፕሮግራሞቹ 
የተሚዘጋጁትም ይህንን በዓል ምክንያት በማድረግ 
ነው።  ስለዚህ የዚህ በዓል ባለቤት የሆነውን ሕዝብ 
ባህልና ሃይማኖታዊ ሕግጋት መጠበቅ አለበት ማለት 
ነው። 

እንደ ግለሰብ አንድ የኦርቶዶክስ አማኝ በጾም 
ወቅት ሥጋ ሊበላ ይችላል፤ ሊያርድ ይችላል።  ይህ 
ግን እንደ ግለሰብ ነው።  በዓሉ የሚከበረው በእምነቱ 
ተከታይ ስለሆነ የእምነቱ ተከታዮችን ባህልና 
ሃይማኖታዊ ሕግጋት ማሳየት አለበት።  በኦርቶዶክስ 
አማኞች በሁዳዴ ጾም ውስጥ አይታረድም።  ለፋሲካ 
በዓል ፕሮግራም ቀርጸው የሚያስተላልፉ አካላት ግን 
የሚያርዱት በሁዳዴ ጾም ውስጥ ነው ማለት ነው።  
መቼም ቅዳሜ ሌሊት ከ9፡00 በኋላ ቀርጸው ለጠዋት 
አደረሱት ሊባል አይችልም።  

አንዳንዱ ደግሞ ልብ ብለው ከሰሙት ፈገግታን 
ያጭራል።  ከሳምንት በፊት በተቀረጸ ፕሮግራም 
‹‹የዛሬውን በዓል እንዴት አየኸው?›› እየተባባሉ 
ያወራሉ።  ጠያቂውም መላሹም ስለበዓሉ ድምቀት፣ 
በየመንገዱ ስላለው ድባብ ያወራሉ።  አያደርገውና 

በበዓሉ ዕለት እንደታሰበው ባይሆንስ? እርግጥ ነው 
በዓላት ገና ከሳምንት ጀምሮ ድባባቸው ያምራል።  
የዕለቱን መናገር ግን በጣም የተጋነነ ትወና ይሆናል።  

እንዳልኩት ይሄ ነገር በስፋት የሚታየው በተባባሪ 
አዘጋጆች ነው።  ይህን የሚያደርጉት ደግሞ እንደ 
ጣቢያው በፈለጉት ጊዜ የመቅረጽ ሙሉ ግብዓትና 
ቦታ ላይኖራቸው ስለሚችል ነው።  ምናልባትም 
በግለሰቦች አቅም የሚሠራ ስለሚሆን ነው።  ጣቢያው 
በዓሉ አንድ ቀን ወይም ሁለት ቀን ብቻ ሲቀረው 
ሊቀርጽ ይችላል።  በዕለቱም በጋዜጠኞች የዕለቱን 
ሁነት መናገር ስለሚችል ነው።  

ሌላው የበዓል ሰሞን የፕሮግራሞች ማድመቂያ 
ደግሞ የምርትና አገልግሎቶች ማስታወቂያ ነው።  
እነዚህ የበዓል ሰሞን ማስታወቂያዎች የሚታጀቡት 
በበዓል ሰሞን ዘፈኖች ዜማ ነው።  እዚህ ላይ ታዲያ 
የምንታዘበው በተለይም የሕዝብ የሆኑት የሥነ 
ቃል ግጥሞች ይቀየራሉ።  በእርግጥ የሚቀየሩት 
አዝናኝ ለማድረግ ሲባል ነው።  ዳሩ ግን አሁን ላይ 
ያለው ትውልድ ምናልባትም ትክክለኛው ይሄኛው 
(በማስታወቂያ የተነገረው) ሊመስለው ይችላል።  
ይህ ሆነ ማለት ትውፊቱ ተዛባ ማለት ነው።  የሕዝብ 
የሥነ ጽሑፍ ሀብት በአንድ ተቋም ፍላጎት ተቀየረ 
ማለት ነው።  ከዚህ ይልቅ ትክክለኛውን የሕዝብ 
ዜማ አስታውሰው ከዚያ በኋላ የራሳቸውን ተቋም 
ማስተዋወቅ ይሻል ነበር።  

በዚህ ሁሉ ውስጥ ግን በአዝናኝነትም ሆነ 
በአስተማሪነት በጣም ተወዳጅ ፕሮግራሞች 
መኖራቸውን ሳልዘነጋ ነው።  በተለይም ከቅርብ 
ጊዜ ወዲህ የተጀመሩ የኪነ ጥበብ ሥራዎች ብዙ 
መነቃቃት እንደፈጠሩ በቅርቡ አድናቆታችንን 
አስነብበናል።  እንደዚያ አይነቶቹ እንዲቀጥሉ፣ 
በተመልካች ዘንድ የተሰለቹት ደግሞ እንዲስተካከሉ 
አዘጋጆች አስተያየቶችን ልብ ሊሉ ይገባል! 

በጋዜጣው ሪፖርተር

በስዊድን የወሮበላ ቡድኖች የሚያደርሱት ጥቃት 
እየጨመረ መሄዱን ተከትሎ የሀገሪቱ ጠቅላይ ሚኒስትር 
ከጦር አዛዣቸው ጋር ለመነጋገር ወሰኑ። 

ምክክራቸውም የጦር ኃይሉ እነዚህን ጥቃቶች ለመቀነስ 
እንዴት ሊያግዝ ይችላል በሚለው ላይ ያተኩራል ተብሎ 
ይጠበቃል።

 በጠቅላይ ሚኒስትሩና በጦር ኃይሉ መሪ ምክክሩ ላይ 
የፖሊስ አዛዡም የሚሳተፉ ሲሆን የጦር ኃይሉ ምን አይነት 
ተሳትፎ ሊኖር ይችላል በሚለው ጉዳይ ላይ ይመክራሉ።

በስዊድን ዋና ከተማ ስቶኮልም ለ12 ሰዓታት በዘለቀ 
የወሮበሎች ጥቃት ሁለት ሰዎች የተገደሉ ሲሆን ከስቶኮልም 
ሰሜናዊ አቅጣጫ በሚገኝ ሌላ ከተማ ላይ 25 ዓመት ሴት 
ቤት ውስጥ ሳለች በደረሰ ፍንዳታ ተገድላለች። በዚህ 
ምክንያት ነው ጠቅላይ ሚኒስትሩ የጦር አዛዣቸውን 
የጠሩት።

 ጠቅላይ ሚኒስትር ኡልፍ ክርስትሮሺን ። ወሮበሎቹን 
አድነን እንይዛቸዋለን። እናሸንፋቸዋለን።  ሲሉም 

በጋዜጣው ሪፖርተር

ሰሜን ኮሪያ የኒውክሌር ልማቷን ለመጠበቅ የሕገ-መ ሰሜን ኮሪያ የኒውክሌር 
ልማቷን ለመጠበቅ የሕገ-መንግሥት ማሻሻያ ማድረጓን የሀገሪቱ መገናኛ ብዙኋን 
ዘግበዋል። ሰሜን ኮሪያ "በአሜሪካ ተንኳሽነት"  ምክንያት የሕገ-መንግሥት 
ማሻሻያ ማድረጓን አስታውቃለች።

የሀገሪቱ መሪዎች "የአሜሪካን ተንኳሽነት"  ለመከላከል የኒውክሌር 
መሣሪያዎችን በፍጥነት ለማምረት ቃል መግባታቸውን መሠረታቸውን 
ፒዮንግያንግ ያደረጉ መገናኛ ብዙሃን በስፋት ዘግበዋል።

ሕግ የማውጣት ሥልጣን ያለው የሀገሪቱ ከፍተኛ ህዝባዊ ጉባኤ 
"የፒዮንግያንግን የመኖር ዋስትና ለመጠበቅና ጦርነትን ለመከላከል"  ሲል 
ማሻሻያውን በሙሉ ድምጽ አጽድቋል ተብሏል።

የሀገሪቱ መሪ ኪም ጆንግ ኡን በጉባኤው ተገኝተው "የሰሜን ኮሪያ የኒውክሌር 
ኃይል ግንባታ ፖሊሲ መሠረታዊ ሕግ ሆኖ ቋሚ እንዲሆን ተደርጓል" ማንም ሰው 
በምንም ነገር እንዲሽረው አይፈቀድም።  ብለዋል።

ኪም አክለውም "የኒውክሌር ጦር መሣሪያዎችን በከፍተኛ ደረጃ ለማሳደግ 
እና የኒውክሌር ጥቃትን ለማስፋፋት እንዲሁም በተለያዩ አገልግሎቶች ውስጥ 
ለማሰማራት በሚደረገው ጥረት ወደፊት መግፋት አስፈላጊ ነው"  ሲሉ 
አሳስበዋል።

የአሜሪካ የጦር ልምምዶችና በቀጣናው የሚደረግ ስልታዊ አጋርነት ከፍተኛ 
ትንኮሳ ነው ማለታቸውንም ቢቢሲ የአገሪቷን መገናኛ ብዙኋንን ዋቢ አድርጎ 
ዘግቧል።

የፒዮንግያንግ ጎረቤቶች ደቡብ ኮሪያና ጃፓን የሕገ-መንግሥት ማሻሻያውን 
የደህንነት ስጋት ነው ያሉ ሲሆን፤ ዓለም አቀፉ ማህበረሰብም ይህን መታገስ 

በስዊድን የወሮበላ ቡድኖች ጥቃት በመጨመሩ ጠቅላይ ሚኒስትሩ ከጦር መሪዎች ጋር ሊመክሩ ነው

ሰሜን ኮሪያ የኒውክሌር ልማቷን ለመጠበቅ የሕገ-መንግሥት ማሻሻያ አደረገች

ተደምጠዋል።
የጦር ኃይሎች አዛዡ ማይክል ባይዴን በበኩላቸው 

ለአንድ የስዊድን ጋዜጣ በሰጡት አስተያየት ጦራቸው 
ፖሊስ እያደረገ ያለውን ጥረት ለመደገፍ እየተዘጋጀ 
እንደሆነ ገልጸዋል።

ሆኖም የጦር ኃይሉ ፖሊስን ለመርዳት ምን አይነት 
ተሳትፎ እንደሚያደርግ አልታወቀም። ቀደም ብሎ የተደረጉ 
ንግግሮች ግን ወታደሮች የተወሰነ የፖሊስን ተግባር 
እንዲያከናውኑና ወታደራዊ ቁሶቹን ወንጀል ለመከላከል 
እንደሚውሉ አመላክተዋል።

ሆኖም ሊወሰድ የታቀደ ርምጃ የችግሩን መሠረታዊ 
ምክንያት ከመፍታት ይልቅ ምልክቶቹ ላይ ያነጣጠረ ነው 
በሚል የተቹትም አሉ።

በስዊድን የፈረንጆቹ አዲስ ዓመት ከገባ ወዲህ እስካሁን 
12 ሰዎች በወሮበላ ቡድኖች ጥቃት የተገደሉ ሲሆን 
ከአውሮፓውያኑ 2019 ወዲህ ከፍ ያለ ቁጥር የተመዘገበበት 
ነው።

የሰሞኑን ጥቃት በተመለከተ የስዊድን መገናኛ ብዙሃን 
ባሰራጩት ዘገባ ፎክስትሮት የተባለ የወሮበላ ቡድን 
የተሳተፈበት ነው ብለዋል። የዚህ ወሮበላ ቡድን አባላት 

የለበትም ሲሉ አቋማቸውን ተናግረዋል።
    ፒዮንግያንግ የመኖር ዋስትናን ለመጠበቅና ጦርነትን ለመከላከል የሕገመንግሥት 

ማሻሻያ ርምጃውን መውሰዷን አስታውቃለች።

የትወና የበዓል ፕሮግራሞች

እርስ በእርሳቸው ግጭት ውስጥ ግብተው ሁለት ተቀናቃኝ 
ቡድን ሆነዋል።

ጠቅላይ ሚኒስትር ክርስትሮሺን ስዊድን እንዲህ ያለ 
ነገር ገጥሟት አያውቅም ያሉ ሲሆን ። ሌላ የአውሮፓ ሀገር 
ይህንን የመሰለ ሁኔታ አላስተናገደም።  ሲሉም ገልጸዋል። 

ከስቶኮልም በስተሜን አቅጣጫ 80 ኪሎ ሜትር ርቀት 
ላይ በምትገኘው ፉሌሮ ከተማ በደረሰው ፍንዳታ አንድ 
ከወሮበላ ቡድን ጋር ግንኙነት አለው የተባለ ሰው ጎረቤት 
የሆነችን ሴት ገድሏል። ሟቿ ። እጅግ በተለመደው ከምሽት 
እንቅስቃሴ በኋላ የተኛች ቢሆንም መልሳ እንዳትነቃ 
ሆናለች።  ብለዋል ጠቅላይ ሚኒስትሩ።

ከጥቂት ሰዓታት በኋላ ደግሞ በሌላ ቦታ በ20ዎቹ 
እድሜ የሚገኝ ወጣት በተከፈተበት ተኩስ ተገድሏል። 
በሌላ ክስተት ደግሞ የ 18 ዓመት ወጣት በስቶኮልም 
ስፖርት ማዘውተሪያ አቅራቢያ የተገደለ ሲሆን ሥፍራው 
በሰዎች የተሞላ እንደነበር መገናኛ ብዙሃን ዘግበዋል።

ባለፈው ዓመት ከ60 በላይ ሰዎች በስዊድን 
በተከፈተባቸው ተኩስ የተገደሉ ሲሆን እስካሁን ታይቶ 
የማይታወቅ ቁጥር ሆኖ ተመዝግቧል። 

       መጋቢ አዕምሮ
ማህበራዊ

ግርማ መንግሥቴ

የአደባባይ በዓላት አይነታቸው ብዙ ነው። መንፈሳዊ 
የሆኑ እንዳሉ ሁሉ፣ ዓለማዊ የሆኑም ሞልተዋል፤ 
ልዩነታቸው የሚታወቀው ሚዛን ላይ ሲቀመጡ ብቻ ነው።

በዓለማችን ላይ አገራት “ያደጉ" (የበለፀጉ) እና 
“በማደግ ላይ ያሉ" (በቅርብ ጊዜ ውስጥ እየተለወጠ 
ከመምጣቱ በፊት “ኋላ ቀር" ነበር የሚባሉት፤ በተለይ 
አፍሪካን ከ“ኋላ ቀር"ም ባለፈ “ጨለማይቱ አህጉር" (ዘ 
ብላክ ኮንቲኔንት) ሁሉ ይሏት እንደ ነበር ራሳቸው የፃፏቸው 
ታሪኮች ይናገራሉ) በሚሉ ምድቦች ስር ይወድቃሉ፤ 
ቢያንስ እስካሁን ያለው አፈራረጅ ይህ ነው። 

ይህ አፈራረጅ የራሱ የሆኑና ስር የሰደዱ አጨቃጫቂ 
ጉዳዮች ያሉትና እጅግም ሊያነጋግር የሚችል ቢሆንም፣ 
የዛሬ አነሳሳችን ግን ሰሞኑን በደማቁ የተከበሩትን 
የአደባባይ በዓላት (ሮብ (መውሊድ) እና ሐሙስ 
(መስቀል)፤ እንዲሁም በሚቀጥሉት ቀናት የሚከበረውን 
እሬቻ የተንተራሰ ሲሆን፣ ከመንፈሳዊ አንድምታና 
ፋይዳቸው፣ ማህበረ-ባህላዊ እሴትነታቸው፤ እንዲሁም 
ድባብና ድምቀታቸው ባለፈ በአገር፣ አህጉርና ዓለም አቀፍ 
መድረኮች ላይ እያጎናፀፉን ያሉትን ወግ ማእረጋት መዳሰስ 
በመሆኑ በዚሁ ላይ አተኩረን ሀሳብ እንለዋወጣለን።

እንደ መታደል ሆኖ እነዚያ “ኋላ ቀር"፣ “ጭለማ" 
የተባሉት አገርና አህጉራት በአደባባይ በዓላት የበለፀጉ 
ሲሆኑ፤ እንደ አለመታደል ሆኖ “የበለፀጉ"፣ “የተመነደጉ" 
- - - የተባሉት አገርና አህጉራት ግን ከዚህ ተቃራኒ በሆነ 
መልኩ በአደባባባይ በዓላት የደኸዩ ናቸው።

“ጭለማ"ዎቹ አገራትና አህጉራት በመንፈሳዊ ሀብት 
(የአደባባይ በዓላት መንፈሳዊ ሀብት ናቸው) “የበለፀጉ" 
ሲሆኑ፤ አደጉ የተባሉቱ ከቁሳዊ ሀብት የዘለለ መንፈሳዊ 
ሀብቶችን ሊጎናፀፉ አልተቻላቸውም። “ለምን?" ከተባለ፣ 
መልሱ “ይታደሉታል እንጂ አይታገሉትም" ነው ሊሆን 
የሚችለው።

እርግጥ ነው፣ “የበለፀጉ" የተባሉቱ ካላደጉቱ በተሻለ 
የቁሳዊ ሀብት ባለቤቶች ናቸው፤ በተቃራኒው “ጭለማ"ዎቹ 
አገራትና አህጉራት በቁሳዊ ሀብት የደቀቁ ናቸው (“በገዛ 
እጃቸው ነው" የሚሉ መኖራቸው እንዳለ ሆኖ)። በተፈጥሮ 
ሀብት የደለቡ፣ የፈጣሪን ፀጋ የተላበሱቱ እነዚሁ “ኋላ ቀር" 
የተባሉቱ ሆነው ሳለ፣ በቁሳዊ ሀብት የደቀቁትም እነሱ 
መሆናቸው “ለሰሚ ግራ" የመሆኑን ጉዳይ ከራሳቸው 
በስተቀር ማንም ሊፈታው አይችልምና ወደ አደባባይ 
በዓላቶቻችን እንመለስ።

የአደባባይ በዓላት የሕዝብ በዓላት ናቸው። የአደባባይ 
በዓላት የጋራ እሴቶች ናቸው። የአደባባይ በዓላት የጋራ 
መድረኮች ናቸው። የአደባባይ በዓላት በጋራ የሚከበሩ 
በዓላት ናቸው። በኢትዮጵያ ሁኔታ፣ የአደባባይ በዓላት 
ኃይማኖታዊ መሰረት ያላቸው እንደ መሆናቸው መጠን 
ሲበዛ መንፈሳዊ ናቸው። ቱባ እሴት ናቸው። ከስርዓተ 
አከባበራቸው ጀምሮ በጥብቅ ዲስፕሊን ተጀምረው በዛው 
ጥብቅ ዲስፕሊን የሚጠናቀቁ ናቸው። የአደባባይ በዓላት 
ከ“የቤት ውስጥ በዓላት" (ፋሲካ፣ ገና፣ - - -) የተለዩ ሲሆን፣ 
ይህ ልዩነታቸውም እንደየ ስያሜያቸው የተለያየ፣ እንደየ 
ባህርያቸው የሚስተናገዱ እንዲሆኑ አድርጓቸዋል።

የዚህ ጽሑፍ አቢይ ተግባር ሰሞኑን የተከበሩትን 

ሁለት ታላላቅ የአደባባይ በዓላት ውሎና የአከባበር 
ሁኔታቸውን ማብራራት ሳይሆን፣ እነዚህ ሁለቱና ሌሎችም 
(ጨምበላላ፣ ጊፋታ ወዘተ) ተደማምረው የአገራችንን ገፅታ 
ከመገንባትና ዓለም አቀፍ እውቅናን ከማስገኘት አኳያ 
የተጫወቱትን ሚና መግለፅ ነው።

ከላይ ለመጥቀስ እንደ ሞከርነው፣ ያደጉቱ አገራት 
በአደባባይ በዓላት ሳይሆን በኮሚቴ በተዘጋጁ ዝግጅቶች 
(ካርኒቫሎች፣ ኮንሰርቶች ---) የደመቁ ሲሆን፣ ያላደጉቱ 
(ኋላ ቀሮች ተብዬዎቹ)፣ በተለይም አፍሪካ በአደባባይ 
በዓላት ያሸበረቁ ሆነው ስለመገኘታቸው የሁሉም የእለት 
ተእለት እማኝነት የተቸረው ጉዳይ ነው። ያደጉቱ በዓመት 
አንዴ በ“አዘጋጅ ኮሚቴ"ዎች ወይም ኢቨንት (ሁነት) 
አደራጆች አማካኝነት በተዘጋጁ ካርኒቫሎች (የ“carnival" 
አቻ የአማርኛ ቃል ለጊዜው አልመጣልኝም) ላይ አስረሽ 
ምችውን ሲያጧጡፉት ስለመኖራቸውም እንዲሁ 
በየጊዜው የምንመለከተው ፈንጠዝያ ነው።

ጉዳዩ “በእጅ የያዙት ወርቅ - - -" በመሆኑ ነው እንጂ፣ 
ከካርኒቫልና ኮንሰርት በላይ የሚያደምቁት፣ የሚያኮሩት፣ 
መንፈስን የሚያረኩት፤ ከሁሉም በላይ ለዓለም አደባባይ 
የሚያበቁት የአደባባይ በዓላት (ዝቅ ብለን እንደምናየው)  
ናቸው። የሚያሸልሙት፣ ገንዘብ የሚያስታቅፉት 
(በቱሪዝሙ ገፅታቸው)፣ ዓለም አቀፍ እውቅናን 
የሚያስገኙት፣ ለታሪክ ምስክርነት የሚበቁት ወዘተ እነዚሁ 
እየተነጋገርንባቸው ያሉት የአደባባይ በዓላት ናቸው።

በየዓመቱ ከነሐሴ 16 እስከ 18 ለሶስት ቀናት 
የሚከበረው፣ በመቶ ሺዎች የሚቆጠሩ ወጣት ልጃገረዶች 
የሚሳተፉበት አሸንዳ /ሻደይ/ የተሰኘው የአደባባይ በዓል 
(በዛው በትግራይ አንዳንድ አካባቢዎች ሌላ ስያሜ ያለው 
ሲሆን፤ በአማራ፣ በተለይ በዋግ ህምራ በዓሉ ሻደይ በሚል 
ስያሜ ይጠራል። በራያ ደግሞ ሶለል ይባላል። በተለያየ 
ስያሜ ይጠራ እንጂ በዓሉ ተመሳሳይ ነው) አንዱ የአገራችን 
እሴትና የማንነታችን መገለጫ ነው።

በዩኔስኮ የማይጨበጥ የዓለም ቅርስነት ለመመዝገብ 
የበቁትንና ያልተመዘገቡትን የአደባባይ በዓላት ጨምሮ 
(ፊቼ ጨንበላላ፣ የገዳ ስርዓት መገለጫ፣ የዘመን መለወጫና 
የመመሰጋገኛ እለት የሆነው እሬቻ መልካ፣ ጥምቀት፣ 
ዳመራ፣ ፊቼ ጨንበላላ፣ እሬቻን የመሳሰሉ የአደባባይ 
በዓላቶቻችን) የማንነታችን መገለጫዎች ብቻ ሳይሆኑ 
የባህልና ታሪካችን አሻራዎችም ናቸውና በዓለም አደባባይ 
እኛን የመወከል፣ እኛን የማስተዋወቅ፣ እኛን ሆኖ ስለ እኛ 
የማውራት አቅማቸው ከከፍተኛ ነው። 

ይህ ብቻም አይደለም፣ ቱሪዝም ኢንዱስትሪው 
ተጠቅሞ በመቶ ሺህ የሚቆጠሩ ቱሪስቶችን በመሳብ 
ከድህነት መላቀቅ እንደሚቻልም ይታወቃልና 
አለመስራታችን የጎዳን ከመሆኑ በስተቀር ተፈጥሮ 
ያጎደለችብን ነገር የለም።

የአደባባይ በዓላት በርካታ መሰረታዊ ፋይዳዎች 
ያሏቸው ሲሆን፣ በህዝብ ውስጥ ማህበራዊ ትስስር 
ከመፍጠር የማህበረሰብን አንድነት ከማጠናከር፤ 
ለአንድ አገር ኪነጥበብ እድገት ከፍተኛ አስተዋፅኦ 
ከማድረግ፤ ቅርስን ለዓለም ከማስተዋወቅ ወዘተ አኳያም 
የሚወዳደራቸው የለም። ወደ ካርኒቫል መለስ ብለን 
(ለንፅፅር ያመች ዘንድ) አንዳንድ ጉዳዮችን እናንሳ።

“ካርኒቫል“ን አስመልክተው ብ∙ነጋሽ የተባሉ ፀሀፊ 

“የአደባባይ በዓላት ለቱሪዝም" በሚል ርዕስ ለንባብ ባበቁት 
ጽሑፋቸው ውስጥ የሚከተሉትን አገራት አስመልክተው 
ያሰፈሩት ሀሳብ የሚከተለውን ይመስላል (የብ∙ነጋሽ ጽሑፍ 
ችግር ለካርኒቫል ከእኛዎቹ የአደባባይ በዓላት ጋር እኩል 
ብያኔንና ደረጃን መስጠቱ ነው)። 

የብራዚል የሪዮ ዲ ጄኔሮ የአደባባይ በዓል በዓለም 
አቀፍ ደረጃ በቀዳሚነት ይቀምጣል። ይህ በዓል ከትንሳኤ 
በዓል 40 ቀናት ቀደም ብሎ የሚውል ሲሆን፣ በሪዮ 
ጎዳናዎች ላይ ለአራት ቀናት ያህል ነው የሚከበረው። 
በዓሉን ለመመልከት እስከ 2 ሚሊዮን ሰዎች ይገኛሉ። 
በበዓሉ ላይ ከ200 የሳምባ ዳንስ ትምህርት ቤቶች 
የተወጣጡና በብዙ ሺህ የሚቀጠሩ ወጣት ዳንሰኞች፤ 
እንዲሁም ከአጎራባች አካባቢዎች የሚመጡ የጎዳና 
ሙዚቀኞች የዳንስና የሙዚቃ ትዕይንት ያቀርባሉ። 

በአውሮፓ የእንግሊዝ፣ ለንደን፣ ኖቲንግ ሂል የአደባባይ 
በዓል ተጠቃሽ ነው። በዚህ የአደባባይ በዓል ላይ ከአንድ 
ሚሊየን በላይ ሰዎች ይታደማሉ። ከ50 ሺህ በላይ 
ዳንሰኞችና ሙዚቀኞች ትርኢት ያቀርቡበታል። በበዓሉ 
ላይ የተለያዩ የካሪቢያን ምግቦችም ለገበያ ይቀርባሉ። 
የጀርመን ኮሎኝ የአደባባይ በዓልም በአውሮፓ ተጠቃሽ 
ከሆኑት አንዱ ነው። በዚህ የአደባባይ በዓል ላይ ከአንድ 
ሚሊየን በላይ ከሌላ አካባቢ የሚመጡ ሰዎች ይታደማሉ። 
ለስድስት ተከታታይ ቀናት በሚከበረው በዚህ አደባባይ 
በዓል ላይ ታዋቂ ግለሰቦችና ፖለቲከኞችም ይገኛሉ። 

ከዚሁ ከአውሮፓ ሳንወጣ የፈረንሳይ ናይስ የአደባባይ 
በዓል ለ15 ቀናት የሚከበር ሲሆን በሚሊየን የሚቆጠሩ 
ታዳሚዎችና ከ1 ሺህ በላይ ሙዚቀኞች ይሳተፉበታል። 
በዚህ የአደባባይ በዓል ላይ ከ100ሺህ በላይ አበባዎች 
ይበተናሉ። የጣሊያን ቨኒስ ቬንዚያ የአደባባይ በዓል 
የጥምቀት በዓልን አስታኮ ይካሄዳል። በዚህ በዓል ላይ 
በ100ሺህ የሚቆጠሩ ሰዎች የሚሳተፉ ሲሆን ለሃያ ቀናት 
የሚከበር ነው። 

(ከላይ ባቀረብናቸው የካርኒቫል የአደባባይ በዓላት 
አከባበር ሂደት አንባቢያን የኛ አይነቶቹን ሥነስርዓታት፣ 
ለምሳሌ “በኢትዮጵያ ኦርቶዶክስ ተዋህዶ እምነት ተከታዮች 
ዘንድ በየዓመቱ ጥር 11 ቀን የሚከበረው ጥምቀት ካህናት፣ 
ቀሳውስት፣ የሰንበት ተማሪዎች፣ ህጻናት፣ አዛውንትና 
ሌሎችም በርካታ የእምነቱ ተከታዮች በአደባባይ ወጥተው 
በዓሉን በታላቅ ድምቀት ያከብሩታል። ታቦታቱ በዝማሬ 
ታጅበው ከመንበረ ክብራቸው ተነስተው ወደ ባሕረ 
ጥምቀቱ አምርተው ያድራሉ።" የሚል ጠብቀው ከሆነ 
ይቅርታ። ይህ በቅንፍ ያስቀመጥነው ሀሳባችንም በእኛዎቹ 
የአደባባባይ በዓላትና የበለፀጉት አገራት ካርኒቫሎች 
መካከል ያለውን ልዩነት በቀላሉ ለመረዳት ያገለግላል ብለን 
እናምናለን።)

ይህንን ጽሑፍ ይዘን ወደ እዚህ ገፅ እንድንመጣ 
ገፊ ምክንያት የሆኑን ከላይ የዘረዘርናቸው የአደባባይ 
በዓላቶቻችን ወይም የአደጉ አገራት ንብረት (አስረሽ 
ምችው፤ በነገራችን ላይ ትክክለኛው አገላለፅ “ሰረር 
አድርገሽ ምችው" ሲሆን፣ እሱም ሰፊና ጥልቅ የሆነ ታሪካዊ 
ዳራ ያለው ነው) የሆኑት ካርኒቫሎች አይደሉም፤ ይህንን 
ሀሳባችንን ይዘን ወደ እዚህ ገፅ እንድንመጣ ገፊ ምክንያት 
የሆነን የሰሞኑ የዩኔስኮ ዜና ሲሆን፣ እሱም በዩኔስኮ 
የማይዳሰሱ ቅርሶቻቸውን ያስመዘገቡ አገራትን ደረጃና 

ያስመዘገቧቸውን ቅርሶች ቁጥር ይፋ ማድረጉ ነው። 
የዓለም ቅርሶችን እያጠና በሚዳሰሱና በማይዳሰሱ 

ዘርፎች መዝግቦ እውቅና የሚሰጠው የተባበሩት 
መንግስታት ድርጅት የትምህርት፣ ሳይንስና ባህል ድርጅት 
(ዩኔስኮ) ሰሞኑን በድረ ገፁ ላይ ለንባብ እንዳበቃው 
የማይዳሰሱ ቅርሶቻቸውን በተቋሙ ካስመዘገቡ አገራት 
መካከል 10ሩን (ቶፕ ቴን) ያስታወቀ ሲሆን የመጀመሪያዋ 
አገር፣ ኢትዮጵያ ከፍተኛ ቁጥር ያለው ቅርስ ያስመዘገበች 
ሆና በመገኘት ዓለም እጁን አፉ ላይ እንዲጭን ማድረጉ 
ነው።

እዚህ ላይ የሚገርመው የኢትዮጵያ አንደኛ መሆን 
አይደለም፤ የሚደንቀው ሁሌም ስማቸው የሚነሳላቸውና 
የስልጣኔ የመጀመሪያው ረድፍ ላይ እንደ ሆኑ ተቆጥሮ 
ስማቸው የሚጠራው ከኢትዮጵያ ስር ሆነው መገኘታቸውን 
በየዩኔስኮ ይፋዊ ሰነድ (ሴፕቴምበር 20/2023) ላይ ማወጁ 
ነው።

በዚሁ እወጃ መሰረት፣ ኢትዮጵያ 11 ቅርሶችን 
በማስመዝገብ 1ኛ፣ ደቡብ አፍሪካ 12 (2ኛ)፣ ቱኒዚያ 
9 (3ኛ)፣ - - - ግብፅ 8 (7ኛ) - - - (እያለ ይቀጥላል) 
መሆናቸው ታውቋል። በዚሁ ምክንያትም እነዚህ አገራት 
(በተለይም ኢትዮጵያ) የአለሙ መነጋገሪያ፣ የሰሞኑ አጀንዳ 
ለመሆን በቅተዋል። ታዲያ ከዚህ ወዲያ ምን አይነት ገፅታ 
ግንባታ አለ?

ከማጠቃለላችን በፊት (ጉዳዩን ከመስቀል በዓል ጋር 
አያይዘን ስንመለከተው ማለት ነው)፣ ዲ/ን ዶ/ር አክሊሉ 
ደበላ “የዐደባባይ በዓላት መንፈሳዊነትና ተግዳሮቶቻቸው" 
በሚል ርዕስ ስር ካሰፈሯቸው ሀሳቦች መካከል አንዱን 
እንጥቀስ።

እንደ ዲ/ን ዶ/ር አክሊሉ ደበላ አገላለፅ የአደባባይ 
በዓላት በሁለት የሚከፈሉ ሲሆን፣ “ዓበይትና ንዑሳን 
በዓላት ተብለው ይከፈላሉ። ዓበይት  በዓላት የሚባሉት፡
- መጋቢት ፳፱ የሚከበረው በዓለ ትስብእት (ጽንሰት)፣ 
ታኅሣሥ ፳፱ የሚከበረው በዓለ ልደት፣ ጥር ፲፩ 
የሚከበረው በዓለ ጥምቀት፣ ነሐሴ ፲፫ የሚከበረው በዓለ 
ደብረ ታቦር፣ በዓለ ሆሣዕና፣ በዓለ ስቅለት፣ በዓለ ትንሣኤ፣  
በዓለ ዕርገትና በዓለ ጰራቅሊጦስ ናቸው። ንዑሳት በዓላት 
የሚባሉት ደግሞ፡- ስብከት፣ ብርሃን፣ ኖላዊ፣ በዓለ ጌና 
(ታኅሣሥ ፳፰)፣ ግዝረት፣ ልደተ ስምዖን፣ ቃና ዘገሊላ፣ 
ደብረ ዘይትና መስቀል ናቸው። ከዓበይት በዓላት  ውስጥ 
ደብረ ታቦርና ጥምቀት፣ እንዲሁም በንዑሳት በዓላት ውስጥ 
ደግሞ በዓለ ጌና፣ ቃና ዘገሊላ እና መስቀል በአደባባይ 
ከቅጥረ ቤተ ክርስቲያን ውጭ የሚከበሩ ናቸው።" የሌሎች 
ሀይማኖቶችንም እንዲሁ መረጃዎችን ስናገኝ የምናቀርብ 
ይሆናል።

በመጨረሻም፣ ፈጣሪ እስላም፣ ክርስቲያን ሳይል እኛ 
ኢትዮጵያውያንን ያላጎናፀፈን ፀጋ የለም፤ ያልሰጠን በረከት 
የለም፤ ያላንበሸበሸን ሀብትና ንብረት የለም። አያት ቅድመ 
አያቶቻችንም ያልሰሩት ስራ፣ ያላከናወኗቸው ተግባራት 
የሉም። ማከናወን ብቻም በእጃችን ቆጥረው ያላስረከቡን 
ስራዎቻቸው የሉም። በመሆኑም ገና ብዙ ብዙ በዩኔስኮ 
እናስመዘግባለን። አስመዝግበንም የመንፈሳዊና ቁሳዊ 
ተጠቃሚነታችንን የበለጠ እናረጋግጣለን። ለዚህ ሁሉ ግን 
አንዳንድ ወሳኝ ጉዳዮች እጅጉን ያስፈልጉናል – ሠላም !!! 
ፍቅር!!! ወንድማማችነት !!!  

የአደባባይ በዓላትና የገጽታ ግንባታ ሚናቸው

በኃይሉ አበራ

የአዲስ አበባ ወንዝ ዳርቻ ልማት ፕሮጀክት ግንባታ 
በጠቅላይ ሚኒስትር ዶክተር ዐቢይ አሕመድ ዶ/ር 
የካቲት 14 ቀን 2011 ዓ.ም በይፋ መጀመሩ ይታወሳል። 
29 ቢሊየን ብር ወጪ እንደሚጠይቅ የተነገረለት 
ይህ ፕሮጀክት፤ በወንዝ ዳርቻዎቿ ላይ ስር የሰደደ 
ችግር ለሚታይባት አዲስ አበባ መሰረታዊ ለውጥ 
እንደሚያመጣም ታምኖበት ነው ወደ ስራ የተገባው። 

መረጃዎች እንደሚጠቁሙት፤ ፕሮጀከቱ ሁለት 
ታላላቅ ወንዞችን ተከትሎ የሚተገበረም ነው።  
በእዚህ ውስጥም ከእንጦጦ በመነሳት በአፍንጮ በር 
በግዮን ሆቴል እስከ አቃቂ ወንዝ ድረስ የሚዘልቀው 
ይገኝበታል።  አጠቃላይ ፕሮጀክቱ ግን 50 ስኩየር 
ኪሎ ሜትር ስፋት እና 56 ኪሎ ሜትር ርዝመት 
የሚሸፍን ሲሆን፣ መዲናዋ  የአረንጓዴ ተፋሰስ ገጸ 
በረከት ተብሏል።

ግንባታው ሲጠናቀቅም የከተማዋን የአረንጓዴ 
ሽፋን ፕሮጀክቱ ሲጀመር ከነበረበት ዜሮ ነጥብ ሶስት 
ሜትር ስኩዬር ወደ ሰባት ሜትር ስኩዬር ያሳድጋል 
ተብሎ ይጠበቃል።  ፕሮጀክቱ ከመጀመሩ ቀደም 
ብሎም ለጎርፍ ተጋላጭ የሆኑ፣ በወንዝ ዳር የሰፈሩ 
ሰዎች እና ከአካባቢው በሚነሱ ማህበረሰቦች ፍላጎት 
ላይ በአዲስ አበባ ዩኒቨርሲቲ ጥናት ተሰርቷል። 

ዓለም አቀፍ ሕጎች እንደሚያመለክቱት፤ አንድ 
ነዋሪ ከወንዞች በትንሹ 25 ሜትር ርቆ ነው መኖር 
ያለበት። የአዲስ አበባ የከተማ ፕላንም በዚህ መቃኘት 
ሲገባው ከዚህ በተቃራኒው ሊባል በሚችል መልኩ 
በወንዝ ዳር በርካታ ሰዎች ሰፍረው ሲኖሩና ለተለያዩ 
የጎርፍ አደጋዎችና ለጤና መታወክ ሲጋለጡ ኖረዋል። 

የከተማዋ ነዋሪዎች፣ የተለያዩ ተረፈ ምርቶችና 
የኢንዱስትሪ ፍሳሾች ወደ ወንዝ የሚለቀቁ በመሆኑም 
ቀደም ሲል ንጹህ እና ለመዝናኛ ያገለግሉ የነበሩ 
የከተማዋ ወንዞች የጤና ጠንቅ ለመሆን ተዳርገዋል። 
ከከተማዋ በተጨማሪም በአቅራቢያ የሚገኙ አርሶ 
አደሮች እርሻ እንዲሁም የከተማ ግብርና ለማካሄድ 
የሚያስችለው የወንዝ ውሃ የተበከለ መሆኑም 
ተጨማሪ ተግዳሮት መሆኑ ይነገራል።

የወንዝ ዳርቻ መሰረተ ልማት ስራው የከተማዋን 
ወንዞች ወደ ቀድሞ ተፈጥሯዊ ማንነታቸው ለመመለስ 
እና የመዝናኛ እና የቱሪዝም ማዕከል ለማድረግ ታስቦ 
ነው የተጀመረው። 

በአዲስ አበባ ከተማ አስተዳደር የከተማ ውበትና 
አረንጓዴ ልማት ቢሮ ምክትል ኃላፊ ኢንጂነር እንዳሻው 
ከተማ እንደሚያስረዱት፤ የወንዝ ዳርቻ ልማቱ በአንድ 
ከተማ አመሠራረት ውስጥ የመሠረተ ልማት ደረጃን 
ይዞ ወንዝን የሚሸሽ ወይም የሚራቅ አይደለም፤ 
የወንዝ ዳርቻ ልማቱ የሚጎበኝ፣ የሚዝናኑበት፣ አየር 
የሚወሰድበት ቦታ መሆን አለበት በሚል እሳቤ 
እየተሰራ ይገኛል። 

አዲስ አበባ ከ600 ኪሎ ሜትር በላይ የሚደርሱ 
በርካታ ዋና ዋናና ገባር ወንዞች አሏት ያሉት ምክትል 
ኃላፊው፣ ከእነዚህ ወንዞች መካከልም በአንዱ በዋናነት 
የወንዝ ዳርቻ ልማቱ ተጀምሮ እየተከናወነ ይገኛል  
ይላሉ።

እሳቸው እንዳሉት፤ በአዲስ አበባ ከዘመናት በፊት 
የቀበና ወንዝን የመሳሰሉ ፅዱ እና ሰዎች በውስጣቸው 
እየዋኙ የሚዝናኑባቸው ወንዞች ነበሩ።  በሂደት 
ማህበረሰቡ በወንዝ ዳርቻዎች አካባቢ ተደባልቆ 
ከመኖሩ የተነሳ በዙሪያው አላግባብ በሚጣሉ ተረፈ 
ምርቶች ምክንያት ዛሬ ወንዝ ውስጥ መዋኘት ቀርቶ 
መሻገርም የሚከብድ ሆኗል።

የቢሮ ኃላፊው እንደሚያብራሩት፤ በወንዞች ዙሪያ 
ያሉ አንዳንድ ፋብሪካዎችና ለብክለት ምክንያት የሚሆኑ 
መሰረተ ልማቶች ብክለቱ እንዲባባስ እያደረጉ ናቸው። 
የብክለት መጠኑ ከላይኛው ተፋሰስ ወደ ታችኛው 
ተፋሰስ እስኪ ደርስ  እየጨመረ መጥቷል። ይህም 
በማህበረሰቡ ጤና ላይ መታወክን እያስከተለ ይገኛል። 
በመሆኑም የዚህን ማህበረሰብ ጤና የሚያውኩ 
ተግዳሮቶችን መፍታት አስፈላጊ ሆኖ ተገኝቷል። 
ሰዎች ለመኖር መጀመሪያ ጤንነት ያስፈልጋቸዋል። 
ወንዞቹ መልማትና ከብክለት መጠበቅ  ካልቻሉ ይህን 
መሠረታዊ የሆነውን ጤንነት ማግኘት አይቻልም።

"ከመጀመሪያው ፅዱ በነበሩት ወንዞችና 
ዳርቻዎቻቸው ላይ ማህበረሰቡ በስፋት ተጠግቶ 

መሠረተ ልማት
ኢኮኖሚ

በመኖሩ የተነሳ  ደረቅና ፍሳሽ ቆሻሻዎች ወደ ወንዞች  
ይለቀቃሉ"  የሚሉት የቢሮው ምክትል ኃላፊ፤  
የኢንዱስትሪዎች እንዲሁም የማደያዎች ፍሳሾችም 
የሚወገዱት ወደ ወንዝ ነው ይላሉ።  ይህ ሁሉ ወንዞችን 
ለብክለት መዳረጉን፣ ችግሩ በታችኛው ማህበረሰብ እና 
በመሠረታዊነት ኑሮውን ግብርናው ላይ ያደረገውን 
ክፍል ጭምር ለጉዳት እንዳጋለጠው ይገልፃሉ። 

ኢንጂነር እንዳሻው እንደሚያብራሩት፤ የሸገር 
የወንዝ ዳርቻ ልማቱ በከተማዋ በዋናነት በሁለት 
ዋና ዋና ወንዞች ላይ እየተከናወነ ይገኛል። በልማቱ 
የሚሸፈነው ስራ በንድፍ ደረጃም 56 ኪሎ ሜትር 
የሚደርስ ሲሆን፣ ከ"ባንተ ይቀጡ"  ወንዝ ተነስቶ 
ከቀበና ወንዝ ጋር ፒኮክ አካባቢ ይገናኛል። እነኚህ 
አንድ ላይ ሆነው አቃቂ ሲደርሱ 56 ኪሎ ሜትር 
ይሆናል። 

በእነዚህ ወንዞችና ዳርቻዎቻቸው ላይ የሚካሄዱ 
ልማቶችም በመሰረታዊነት የብዙ ሰዎች ህይወትን 
እንዲሁም የከተማዋን ነባራዊ ሁኔታ ሊቀይሩ የሚችሉ 
መሆናቸውን የቢሮ ኃላፊው ያስረዳሉ። ፕሮጀክቶቹን 
የሚለሙት በተለያዩ ባለድርሻ አካላት እንደሆነም 
ይጠቁማሉ።  

እንጦጦ- ወዳጅነት አደባባይ 
መነሻውን ከእንጦጦ የሚያደርገው ግንባታው  

እስከ ወዳጅነት አደባባይ ድረስ በመዝለቅ  ከወንዙ 
ቅርብ እስከ ሆነው መንገድ ድረስ ያካልላል። 
በአጠቃላይ 5 ነጥብ 5 ኪሎ ሜትር ያህል ስፋት 
የሚሸፍን ነው።    ከአፍንጮ በር መስጊድ አካባቢ፣ 
በራስ መኮንን ድልድይ አርጎ በአራዳ ክፍለ ከተማ 
ጀርባ የሚያልፈው ይህ የወንዝ ዳርቻ ልማት የዲዛይን፣ 
ግንባታ፣ የማማከር ስራው በቻይና መንግስት ድጋፍ 
የሚከናወን ነው። 

ፕሮጀክቱን የከተማዋ ውበት እና አረንጓዴ ልማት 
እና የጠቅላይ ሚኒስትር ጽህፈት ቤት በባለቤትነት 
በጋራ እንደሚመሩትም የቢሮው ምክትል ኃላፊ 
ይገልፃሉ። የዚህ ሙከራ /ፓይለት/ ስራም በ600 ሜትር 
ላይ መከናወኑን ነው ያመለከቱት።  ፕሮጀክቱን ሙሉ 
ለሙሉም በስምንት ወር በማጠናቀቅ ሕብረተሰቡ 
እንዲረከበው እንደሚደረግ አስታውቀዋል። ግንባታው 
የአካባቢውን የቀደመ ገፅታ የሚያሻሽል እና የቱሪስት 
ማዕከል ሊሆን በሚችል መልኩ እየተካሄደ መሆኑን 
ያስረዳሉ። ግንባታው ሲጠናቀቅ አካባቢው ለኑሮ 
አመቺ፣ ማራኪ እና ሳቢ ይሆናል ተብሎ እንደሚጠበቅ 
ተናግረዋል። 

የቀበና ወንዝ ዳርቻ 
ይህ ፕሮጀክት በጣሊያን መንግስት ድጋፍ የሚሰራ 

ሲሆን፣ የከተማ አስተዳደሩ ጭምር ይሳተፍበታል። 
በቀበና ወንዝ ላይ የሚተገበረው ፕሮጀክት ሁለት ነጥብ 
አምስት ኪሎ ሜትር ይሸፍናል። ከጣሊያን ኤምባሲ 
ተነስቶ ጀርመን ኤምባሲ ይዘልቃል። የወንዝና ወንዝ 
ዳርቻን የማስዋቡ ፕሮጀክትም ተጀምሮ በግንባታ 
ላይ እንደሆነ ምክትል የቢሮ ኃላፊው ይገልፃሉ። 
የፕሮጀክትም  የአዋጪነት  ጥናት ዳታ ማደራጀት 
ደረጃ መድረሱን ጠቅሰው፣ ስራዎቹም እ.አ.አ በ2025 
ድረስ የሚጠናቀቁ መሆናቸውን ነግረውናል።
ከእንጦጦ ፈረንሳይ ኤምባሲ ጀርመን ኤምባሲ 

ይህ ፕሮጀክት  በኮሪያ  መንግስት ድጋፍ  (በኮሪያ 
ልማትና ትብብር ‘ኮይካ’) የሚሰራ መሆኑን ኢንጂነሩ 
ጠቅሰው፣ ከእንጦጦ ፈረንሳይ ኤምባሲ በጀርመን 
ኤምባሲ አድርጎ  11 ነጥብ አራት ኪሎ ሜትር የማስተር 
ፕላን ጥናት ይሰራል። የዚህ ፕሮጀክት ሙከራም /
ፓይለት/  አንድ ነጥብ ስምንት ኪሎ ሜትር ማስተር 
ፕላን ተጠናቅቆ ተግባራዊ የሚደረግበት ምዕራፍ ላይ 
መደረሱን ተናግረዋል። 

የሙከራ ፕሮጀክቱ በከተማ በአብይ ኮሚቴ 
እንደሚመራ ጠቅሰው፣ በውበት እና አረንጓዴ ልማት 
ቢሮ፣ ከክፍለ ከተማ እና ወረዳ ባሉ ባለድርሻዎች ጋር 
በመቀናጀት ተግባራዊ እንደሚደረግ ጠቁመዋል። 

ሸገር አንድ እና ሸገር ሁለት
ኢንጂነር እንዳሻው እንደሚገልፁት፤ ሌላው 

በአዲስ አበባ የሚካሄደው የወንዝ ዳርቻ ፕሮጀክት 

አካል ሸገር አንድ እና ሸገር ሁለት የሚባለው ነው።  ይህ 
አካባቢ ቀደም ሲል በጣም የቆሸሸ፣ ሰዎች የሚጠየፉት፣ 
በቦታው ማለፍ የሚከብድ እንደነበር አስታውሰዋል። 
ዛሬ ግን  ከመዝናኛነት አልፎ የአገር አቀፍ እና ዓለም 
አቀፍ ሁነቶች የሚስተናገዱበት ቦታ ሆኗል። እንደዚህ 
አይነት ቦታዎችን መፍጠር በመቻሉ እና ቀጣይነት 
እንዲኖረው በማሰብ ምዕራፍ አንድ የሚባለው 
የወዳጅነት አደባባይ፣ ሳይንስ ሙዚየም እና የልጆች 
መጫወቻን ጨምሮ የተለያዩ ሁነቶች የሚከወኑበት 
አከባቢመፍጠር መቻሉን አስታውቀዋል።  

የስራ ዕድል እና የቴክኖሎጂ ሽግግር
ፕሮጀክቶቹ ይዘው የመጡት ዕድል ብዙ 

ነው፤ የውጭ አገር መንግስታት በራሳቸው ገንዘብ 
የኢትዮጵያ መንግስትን ለመርዳት ተንቀሳቅሰዋል፤ 
የዓለም ዲፕሎማቶች መቀመጫና ማዕከል የሆነችው 
አዲስ አበባ በዚያ ደረጃ እንድትለማ ለማድረግ እየሰሩ 
ናቸው።  ድጋፉ የተገኘው በብዙ የዲፕሎማሲ ስራና 
ጥረት ነው። ይህንን ተነሳሽነትና ኃላፊነት ጠቅላይ 
ሚኒስትር ዶክተር ዐቢይ በበላይነት መርተውታል።

በፕሮጀክቶቹ ከኢንጂነሪንግ ባለሙያ ጀምሮ 
እስከታችኛው የቀን ሙያተኛ ደረጃ እና የግንባታ 
ምዕራፍ ድረስ ኢትዮጵያውያን እየተሳተፉ ይገኛሉ። 
ግንባታው ሲጀመር አንስቶ እስከሚጠናቀቅ ድረስ 
የቀን ሰራተኞቹ፣ ተቆጣጣሪዎች፣ መሀንዲሶቹ ተሳታፊ 
ሆነዋል። አብዛኛዎቹም ኢትዮጵያውያን ናቸው። 
በአማካሪነት /በኮንሰልታንት/ እና በተቋራጭነት /
ኮንትራክት/ ላይም አካል ሆነው የሚሰሩበት ሁኔታ 
አለ። ይህም የፕሮጀክቱ ሌላው  ፋይዳ መሆኑን የከተማ 
ውበትና አረንጓዴ ልማት ቢሮ ምክትል ኃላፊ ኢንጂነር 
እንዳሻው ይገልፃሉ።

በተለይ ልምድ የመውሰድና የቴክኖሎጂ ሽግግሩ 
ከፕሮጀክቶቹ የተገኘ ትልቅ እድል እንደሆነ ይናገራሉ። 
የዚህ አይነት የወንዝ ዳርቻ ልማት በአገር በቀል 
ተቋራጮች መስራት የሚያስችል አቅም እየተፈጠረ 
መሆኑን ኢንጂነሩ ይጠቁማሉ። 

በወንዝ ዳርቻ መሰረተ ልማት ፕሮጀክቱ ግንባታ 
ወቅት የተፈጠረውን የስራ እድል በተመለከተ የግንባታ 
ግብዓቶችን በማቅረብ ኢትዮጵያውያን ተጠቃሚ 
መሆናቸውንም የሚናገሩት ምክትል የቢሮ ኃላፊው፤ 
በሂደቱ ውስጥም ግንባታቸው ተጠናቋል ከሚባሉት 
መካከል የወዳጅነት አደባባይ የልጆች መጫወቻ አንዱ 
መሆኑን ጠቅሰዋል።  

ኢንጂነር እንዳሻው እንደሚሉት፤ ቀደም ሲል በቂ 
መዝናኛ ቦታዎች ባለመኖሩ ምክንያት አሁን  ለሰርግ፣ 
ልደት እና ለመሣሠሉት ሁነቶች አመቺ ሆነው እንዲሰሩ 
ተደርጓል። መዝናኛ ስፍራዎቹ ለበርካታ ዜጎች የስራ 
እድል ፈጥረዋል።  በቡና፣ ፈጣን ምግብ፣  ካፌ፣ 
የመሳሰሉት መሸጫ ቦታዎችና የስራ እድል መፍጠር 
ተችሏል።  

በወንዞች ዳርቻ ግንባታዎቹ ምክንያት አካባቢው 
ፅዱ እንደሚሆንና ምቹ የመኖሪያና የስራ ቦታ 
እንደሚፈጠር የሚገልፁት ምክትል የቢሮ ኃላፊው፤  
በተጨማሪነትም የከተማ ግብርና እንደሚስፋፋ 
ተናግረዋል። ከዚያም አልፎ ወንዞቹ በአረንጓዴ ቀለበት 
ታጥረው ለአንድ ከተማ ያለውን የአረንጓዴ ስፍራ 
ኮታ የማሟላት አስተዋፅኦው  የጎላ መሆኑንም ነው 
ያመለከቱት። 

"በመዲናዋ ዜጎች ወንዝ ዳር በመኖራቸው የተነሳም 
ቤታቸው በጎርፍ በተለያዩ አደጋዎች ተጠቂ ይሆናሉ"  
የሚሉት ምክትል የቢሮ ኃላፊው፤  የወንዝ ዳር ልማት 
ፕሮጀከቱ የዚህ ዓይነት አደጋዎችን እንደሚቀንስ 
ይገልጻሉ። በጎርፍ አደጋም ውድ የሆነው የሰው 
ልጅ ህይወት እንዳይነጠቅ በከተማ ደረጃ በትኩረት 
እንደሚሰራም ያስረዳሉ። 

አዲስ አበባ ከኒውዮርክ እና ጀኔቫ ቀጥላ 
የዓለም ሶስተኛ የዲፕሎማሲ ከተማ፣ የአፍሪካም 
መዲና መሆኗንም በመግለፅም፤ ውብ ማራኪ እና 
ሳቢ ከተማ መሆን እንዳለባት ኢንጂነር አንደሻው 
ይናገራሉ።  በከተማዋ አሁን በወንዝ ዳርቻ ልማት 
እየተገነቡ ካሉት በተጨማሪ በቅርበት ለመዝናናት 
የሚያስችሉ 21 ፓርኮች እስከ ወረዳ ድረስ እየተገነቡ 
መሆናቸውንም አመላክተዋል። እነዚህ ፓርኮች ዜጎች 
በትርፍ ሰዓታቸው እንዲዝናኑ፣ እንዲያነቡ፣ ማህበራዊ 
ህይወታቸውን እንዲካፈሉባቸው እንደሚያስችሉም 
ገልፀዋል።  

የወንዝ ዳርቻ  ልማቱን ለዘርፈ ብዙ ፋይዳ

ከእንጦጦ ወዳጅነት አደባባይ የወንዝ ዳር ፕሮጀክት / አፍንጮ በር አካባቢ ያለው/ ግንባታ ከፊል ገጽታ፤

ከአፍንጮ በር መስጊድ 
አካባቢ፣ በራስ 
መኮንን ድልድይ 

አርጎ በአራዳ ክፍለ ከተማ 
ጀርባ የሚያልፈው ይህ 
የወንዝ ዳርቻ ልማት 
የዲዛይን፣ ግንባታ፣ 
የማማከር ስራው በቻይና 
መንግስት ድጋፍ የሚከናወን 
ነው

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

አዲስ ዘመን   ቅዳሜ መስከረም 19 ቀን 2016 ዓ.ም

በኢትዮጵያ በተያዘው መስከረም ወር  በርካታ በዓላት ተከብረዋል፤ በኢትዮጵያውያን የዘመን መለወጫ አዲስ 
አመት በዓል አሀዱ ያለው የመስከረም ወር፣ ሰሞኑን ደግሞ በመስቀል ደመራ፣ በመውሊድ፣ እንዲሁም በርካታ ብሔሮችና 
ብሔረሰቦች ባከበሯቸው በዓላት አምሮ ደምቋል፡፡ 

በዓላቱ የኢትዮጵያውያን የአንድነት፣ የመተሳሰብ፣ የመተባበር፣ ወዘተ የቆዩ እሴቶች ጎልተው የሚወጡባቸው 
እንደመሆናቸው ከፍተኛ የሆነ የሕዝብ እንቅስቃሴ የታየባቸው ናቸው፡፡ አንዳንዶቹ በዓላት ሚሊዮኖች አደባባይ 
ወጥተው ያከበሯቸው ሲሆኑ፣ ሌሎች ደግሞ ቤተሰብ፣ ዘመድ አዝማድ፣ የአንድ አካባቢ ማኅበረሰብ ከተለያየ አካባቢ 
ተሰባስቦ ያከበራቸው ናቸው፡፡ 

እነዚሀ በዓላት የተነፋፈቀ ቤተሰብ የሚገናኝባቸው በመሆናቸውም አያሌዎች በዓላቸውን ለማክበር ቤተሰቦቻቸው 
ወዳሉበት ሀገር ቤት ተመዋል፡፡ ቤተሰብም እነዚህን የናፈቁትን ልጆቹን፣ ዘመዶቹን ለመቀበል ከፍተኛ ዝግጅት አድርጎ 
ሲያስተናግድ ሰንብቷል።

እነዚህ ሁሉ የኢትዮጵያ ሕዝብ በዓላት በድምቀት መከበራቸውን የመገናኛ ብዙኃን በቀጥታ ስርጭትና በተለያዩ 
መንገዶች ያስተላለፏቸው ዘገባዎች አመልክተዋል፡፡ በዓላቱ በእርግጥም ደማቅ በሆነ መንገድ ስለመከበራቸው የመስቀል 
ደመራ፣ የመውሊድ እንዲሁም የተለያዩ ብሔሮችና ብሔረሰቦች የአዲስ አመት በዓላት አከባበርን አስመልክቶ የወጡ 
መረጃዎችም ያረጋግጣሉ፡፡ 

መንግሥት እነዚህ በዓላት በሠላም እንዲከበሩ አስቀድሞ ብዙ ሠርቷል፡፡ የፀጥታና ደህንነት የጋራ ግብረ ኃይሉ 
በዓላቱ ያለምንም የፀጥታ ችግር እንዲከበሩ ለማድረግ በቂ ዝግጅት አድርጓል፤ በዓላቱ እምነቶቹ በሚፈቅዱት ሥርዓት 
በድምቀት እንዲከበሩ ከሁለቱም ሃይማኖት አባቶችና  ከሠላም ወዳዱ ሕዝብ ጋርም ለመሥራት በቂ ዝግጅት አድርጎ ወደ 
ሥራ ገብቷል፡፡ 

ሌሎች የፀጥታ አካላት፣ በየደረጃው ያለው የመንግሥት መዋቅር ተመሳሳይ ዝግጅት በማድረግ ሠርተዋል፡፡ 
የሃይማኖት ተቋማቱም በዓላቱ በሠላም እንዲከበሩ ምዕመናኑን በማስተባበር ጭምር በራሳቸው የተለያዩ ዝግጅቶችን 
አድርገው ነው በዓላቱን ወደ ማክበር የተሸጋገሩት፡፡ 

መንግሥት በዓላቱ በሰላም እንዲከበሩ ለማድረግ ዋና አቅም አድርጎ የወሰደው ሕዝቡን ነው፡፡ የሠላሙ ባለቤት 
ሕዝቡ ነው የሚል ጽኑ አቋም ያለው በመሆኑም ነው ይህን ያደረገው፡፡ በሀገሪቱ ሠላም ለማስፈን በተደረጉ ጥረቶችና 
በተገኙ ውጤቶች የሕዝቡ ሚና ምንጊዜም ይጠቀሳል፡፡ 

በእነዚህ በዓላት አከባበር ወቅትም የሆነው ይኸው ነው፡፡ በዓላቱ ያለምንም የፀጥታ ችግር ተከብረዋል፡፡ ለእዚህ 
ደግሞ በሕዝቡ፣ በሃይማኖት ተቋማቱ፣ በየደረጃው ባለው የመንግሥት አደረጃጀትና በፀጥታ ኃይሉ የተደረገው የተቀናጀ 
ርብርብ በዓላቱ በሠላምና በድምቀት እንዲከበሩ አስችሏል፡፡ በእዚህ ላይ በተለይ የሕዝቡ ሚና ከፍተኛ ነው፡፡  

እንደሚታወቀው ሰሞኑን ከመስቀል ደመራና መውሊድ በተጨማሪ በሀገሪቱ የተለያዩ አካባቢዎች በርካታ የብሔሮች 
ብሔረሰቦች የዘመን መለወጫ በዓላት ተከብረዋል፤ በዓላቱም ከፍተኛ መጠን ያለው ሕዝብ ከቦታ ቦታ ተንቀሳቅሶ 
ያከበራቸው ናቸው፡፡ አንዳንዶቹ በዓላት አዳዲስ የአስተዳደር ክልሎች መፈጠራቸውን ተከትሎ የተከበሩ በመሆናቸው 
ካለፉት አመታት ከፍ ባለ ድምቀት የተከበሩበት ሁኔታም ታይቷል፡፡ እነዚህ በዓላት ሁሉ ናቸው በሠላም የተከበሩት፡፡ 

እነዚህ ሁሉ በዓላት የበዓሉ ባለቤቶች በሚፈልጉት መልኩ በድምቀትና በሠላም መከበራቸው ሕዝቡና የፀጥታ 
አካሉ በዓላቱ በድምቀትና በሠላም እንዲከበሩ ያደረጉት ጥረት ስኬታማነት ማሳያ ነው፡፡ ይህ ብቻም አይደለም፤ የበዓላቱ 
ብዛትና መደራረብ እንዲሁም ሁሉም በሠላም መከበራቸው፣ ሠላምን በማስጠበቅ በኩል እየተፈጠረ ያለው አቅም 
ከፍተኛ እየሆነ መምጣቱንም ያመለክታል፡፡ 

በዓላቱ በባህሪያቸው የውጭ ዜጎችን ጭምር የሚያሳትፉ እንደመሆናቸው በሠላም መከበራቸው ለእነዚህ የውጭ 
ዜጎችና ለመላው ዓለምም ሀገሪቱ ሠላምን በማስጠበቅ በኩል አሁንም በጥንካሬ ላይ ጥንካሬ መደረቧን የሚያሳይና ትልቅ 
መልዕክት የሚተላለፍበት ነው፡፡   

በዓላቱ ተደራርበው የነበረበት ሁኔታ ሠላም የማስከበር ሥራውን በእጅጉ ፈታኝና ውስብሰብ ሊያደርገው የሚችል 
ቢሆንም፣ ሕዝቡን በማስተባበር በተከናወነው ተግባር በዓላቱን በሠላም በማከበር በኩል አኩሪ ተግባር መፈጸም 
ተችሏል፡፡ ይህ ሥራ ሠላም እና ደህንነትን ከማስጠበቅ አኳያ አቅም የተገነባበት ሊባልም የሚችል ነው፡፡

ይህ አቅም፣ እነዚህ በዓላት ያለምንም የፀጥታ ችግር እንዲከበሩ ያስቻለው የተቀናጀ ርብርብ በቀጣይ ሳምንት 
በድምቀት በሚከበረው የኢሬቻ በዓል ወቅትም ሊደገም ይገባዋል፡፡ 

የኢሬቻ በዓል በአዲስ አበባና ቢሾፍቱ ብዙ ሚሊዮኖች በተገኙበት እንደሚከበር ይታወቃል፡፡ በበዓሉ ላይ ከመላ 
ኢትዮጵያ ብቻ ሳይሆን ከመላ ዓለም ኢትዮጵያውያን እና የውጭ ዜጎች ጭምር ይሳተፋሉ፡፡ ስለሆነም በዓሉ በሠላምና 
በፍቅር እንዲከበር አሁን የተፈጠረውን አቅም በሚገባ መጠቀም ይገባል፡፡ የበዓሉም የሠላሙም ባለቤት ሕዝቡ ነው፡፡ 
ሕዝቡን ይዞ በዓሉ በሠላም እንዲከበር ማድረግም ቀላል ነው፡፡ ከሰሞኑ የታየውም ሁኔታም የሚመሰክረው ይሄንኑ ነው!

የበዓሉና የሠላሙ ባለቤት  ስኬት!

/ጠቅላይ ሚኒስትር ዐቢይ አሕመድ 
የደመራ/መስቀልን በዓል አስመልክተው 

ያስተላለፉት መልእክት ሙሉ ቃል/ እንኳን 
ለብርሃነ መስቀሉ አደረሳችሁ!

ደመራ፣ መደመር፣ ደመረ፣ አከማቸ ማለት ነው።  
ደመራ የመለወጥ ምልክትነትም ነው።  ለወንጀለኞች 
ስቅላት ይውል የነበረ መስቀል ዋጋና ምልክቱ 
የተለወጠበት ነው።  ደመራ ብዙ ሰዎችን ሰብስቦ 
በኅብረት የሚያቆም ነው።  ደመራ ባነሰው ላይ መጨመር 
ነው።  ደመራ የተበተነውን መሰብሰብ ነው።  የተዘረዘረ 
ነገርን የሚደምርና የሚያገናኝ ነው።  ጸጋዬ ገ/መድኅን 
በግጥሙ… 

ነጋ አዲስ ዘመን ችቦ፤ 
ምድር ሕይወት አፈለቀች፤
የምሥራች አዝርዕቷን፤ አዲስ ቡቃያ ወለደች፤ 
የአደይ አበባን ለገሰች፣
ለአዲስ ዘመን አዲስ ብርሃን፤ አዲስ መስከረም 
ገበየች፣
…እንዳለው የአዲስ ዘመን ችቦ በአዲስ የፈካ ዘመን 

የሚጀመርበት ነው።  የሰዎችም አዲስ ተስፋ አዲስ ጅምር 
የሚታይበት ነው።  የመስቀል ወፍ የምትታሰርበት፤ 
አዝዕርት የሚበቅልበትም ነው።  

ደመራ ለበዓለ መስቀል ዋዜማ እንጨቶች 
የሚደመሩበት ነው።  እንጨቶች ተሰብስበው ችቦ፤ 
ችቦዎች ተሰብስበው ደመራ የሚሆኑበት ነው።  የችቦ 
እንጨቶችና ጭራሮዎች ምን ቢበዙ ወደ አንድ ካልመጡ 
ችቦ አይሆኑም። እንጨቶቹን የሚያስተሳስራቸው 
የማሠሪያ ልጥ አለ።  ችቦዎቹም በጋራ ተደጋግፈው 
ካልቆሙ ደመራ አይሆኑም። ችቦዎቹን አንድ አድርጎ 
የሚያቆማቸው የመሐሉ እንጨት አለ።  ይህ እንጨት 
ጠንካራና በዙሪያው የተሰባሰቡትን ችቦዎች መሸከም 
የሚችል ነው።  ይህ ምሰሶ ኢትዮጵያን የሚወክልም ነው።  

 የችቦው ሁሉም ጭራሮዎች አንድ ዓይነት አይደሉም።  
ከአንድ ቦታም አይለቀሙም።  ሁሉም ችቦዎችም 
ተመሳሳይ አይደሉም፤ ከአንድ ቤት አይመጡም። ሁሉም 
እንጨቶች በየራሳቸው ይቆማሉ፤ ግን ደግሞ ብርታትና 
ጥንካሬ፣ አቅምና ጉልበት እንዲኖራቸው ችቦ ሆነው 
ይደመራሉ።  እንጨቶቹን እንደሚያስተስሥስረው ልጥ፣ 
ኢትዮጵያውያንን የሚያስተሳስሩ ልዩ ልዩ ማንነቶች አሉ።  
ደመራ በመሰባሰብ የሀገራችንን ከፍታ እውን ለማድረግ 
የምንሰባሰብበት ተምሳሌታችን ነው።  

ኢትዮጵያ እንደ ችቦ እንጨቶች ብዙ ባህሎች፣ 
እምነቶች፣ ሀብቶች፣ ዕሴቶች፣ አመለካከቶች፣ ታሪኮች 
አሏት።  ሁላችንም የግድ አንድ ዓይነት ማሰብ 
አይጠበቅብንም፤ የግድ ከአንድ ባህል፣ ከአንድ ቋንቋና 
ከአንድ ማንነት መገኘት አይኖርብንም። እነዚህን 
ሁሉ ጸጋዎች ከደመርናቸው፣ መጀመሪያ እንደ ችቦው 
አካባቢያዊ አቅም ይሆኑናል።  ቀጥሎ ደግሞ እንደ 
ደመራው አስተሳስረን በአንድ ዓምድ ላይ ካቆምናቸው 
ትልቅ ሀገር እንገነባለን።  ይህ ችቦዎቹን አንድ አድርጎ 
የሚያቆመው የመሐል እንጨት አንድ የኢኮኖሚና 
የፖለቲካ ማኅበረሰብ የምንፈጥርበት የፌዴራል 
ሥርዓት ነው።  ኅብረ ብሔራዊ አንድነታችን ነው።  
ኢትዮጵያዊነታችን ነው።  በዚህ የኢትዮጵያዊነትና 
የኅብረ ብሔራዊ አንድነት ደመራ፣ ግርማዋ የሚያስፈራ፣ 
የበለጸገች፣ ጠንካራ፣ ታላቅ የጋራ ሀገር መገንባት 
እንችላለን።  የዚህ ሁሉ ቀመሩ ግን- እንደ ደመራው፣ 
መደመር ነው።  

ችቦውን በየግልና በየአካባቢያችን ልንሠራው 
እንችላለን።  ደመራውን ግን በጋራ ካልሆነ አንደምረውም። 
የመጣንበት መንገድ ለየቅል ሊሆን ይችላል።  እምነታችን፣ 
ምርጫችንና ምኞታችንም የየብቻችን ችቦ ሊሆን 
ይችላል። ሀገራችን ግን የጋራችን ደመራ ናት። ያለሁላችን 
አትኖርም። ምን ብንጓጓ ደመራውን ቸኩለን ለብቻችን 
አንለኩሰውም። የግድ ሌላውን እንጠብቃለን። እንደ ሀገር 
እንጂ እንደ ንዑስ አካባቢ፣ ወይም እንደ ሠፈር እኔና የኔ 
ብቻ ማለት አንችልም። ደመራው ለሁላችን በሚሆን 
ሥርዓት የሚመራ የሁላችንም ሀገር መስታወት ነው።  

ደመራው በኔ ችቦ በኩል ቀድሞ ይለኮስልኝ አንልም። 
ደመራው ሲለኮስም ‹የኔ ችቦ ትቀጣጠል› ይሆን ብለን 
አንሠጋም። ከየትም ይጀመር ከየት፣ ሙቀትና ብርሃኑ 

«ደመራ ለሀገራችን እድገትና ብልጽግና 
በአንድነት የመቆም ምሳሌያችን ነው» 

       - ጠቅላይ ሚኒስትር ዐቢይ አሕመድ (ዶ/ር)

ለሁሉም እንጨቶችና ችቦዎች በሂደት ይዳረሳል።  
የኢትዮጵያ ሠናይ እሳት የሆነው የኢትዮጵያ ዕድገት፣ 
የትም መንደድ ቢጀምር፣ በጊዜ ሂደት ለሁላችን 
ይደርሳል።  አንዱ እንጨት ለሌላው፣ አንዱ ችቦ ለሌላው 
ብርሃን እንዲሆን በማጋራቱ ከእርሱ የሚጎድልበት ነገር 
የለም።  ነገር ግን የሚጨምረው አቅም አለ።  ሁሉም 
እየተለኮሱ በሄዱ ቁጥር፣ የብርሃኑ አቅም እየጨመረ 
ይሄዳል።  

እኛም ለሌላው ወገናችን ባካፈልን ቁጥር 
የሚጎድልብን ነገር የለም።  የኢትዮጵያ አቅም ግን 
እየጨመረ፣ እየጠነከረ ይሄዳል።  ትኩረታችን የገዛናት 
ወይም ሠርተን ያመጣናት ችቧችን ሳትሆን ትልቁ ደመራ 
ነው። የበዓሉ አመስጥሮ ያለውም ከዚሁ ነው።  

ችቦውን ልንገዛውና ልንሸጠው እንችላለን።  ደመራው 
ግን ልክ እንደ ኢትዮጵያ ነው። አይሸጥም አይለወጥም። 
ሁሉም በግል ይዤው ልሂድ አይልም። እዚያው በጋራ 
ደምረን፣ በጋራ ልቦናችን ይዘነው የምንሄደው - የወል 
እውነታችን ነው። የእኛነታችን ካስማችንም ጭምር ነው።  

ደመራ እውነተኛው መስቀል የተገኘበት ጠቋሚ 
ኮምፓስ ነው።  ለሀገራችን እድገትና ብልጽግና በአንድነት 
የመቆም ምሳሌያችን ነው።  ደመራ አቅጣጫ ነው።  
እውነተኛው መስቀል የተለየበት።  ኢትዮጵያም ልጆቿ 
የሚቆሙበትና የሚሄዱበት እውነተኛ አቅጣጫ ለተስፋዋ 
ብርሃን፣ ለጥንካሬዋም ፈለግ ይሆናታል።  ልክ መስቀሉን 
ፈልጎ ማግኘት እጅግ ከባድ ሆኖ ጊዜ እንደወሰደው 
ብልጽግናን መሻትም እንዲሁ ብዙ ድካምና ጥረት 
ይፈልጋል።  መስቀሉን ማግኘት የብዙዎችን መተባበርና 
ምክር እንደመፈለጉ በሀገራችን ብልጽግናን ማረጋገጥም 
በዚሁ ልክ መተባበርና አብሮነትን መፈለጉ ከልቦናችን 
ይቀመጥ።  

 የዘንድሮውን የደመራ በዓል እነዚህን ታላላቅ 
እሳቤዎች እያሰላሰልን እንደምናከብረው ተስፋ 
አደርጋለሁ።  

መልካም የደመራና የመስቀል በዓል ለሁላችን ይሁን። 
ኢትዮጵያ በልጆቿ ጥረት ታፍራና ተከብራ ለዘላለም 

ትኑር!!
ፈጣሪ ኢትዮጵያና ሕዝቦቿን ይባርክ!

መስከረም 16፣ 2016 ዓ.ም

ችቦውን ልንገዛውና ልንሸጠው 
እንችላለን።  ደመራው ግን 
ልክ እንደ ኢትዮጵያ ነው። 

አይሸጥም አይለወጥም። ሁሉም 
በግል ይዤው ልሂድ አይልም። 
እዚያው በጋራ ደምረን፣ በጋራ 
ልቦናችን ይዘነው የምንሄደው - 
የወል እውነታችን ነው። የእኛነታችን 
ካስማችንም ጭምር ነው



   አዲስ ዘመን    ቅዳሜ መስከረም 19 ቀን 2016 ዓ.ም ገጽ  16

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

... ወደ ገጽ 17 ዞሯል

ከአማኑኤል የአእምሮ ስፔሻላይዝድ ሆስፒታል ጋር በመተባበር 
በየሳምንቱ የሚታተም

መልካምሥራ አፈወርቅ 

ደብረሲና
በመልካም ትዳር የታነጸው ጎጆ  ደስተኛ  ቤተሰቦች  

አፍርቶ  ዓመታትን  ዘልቋል።   ጥንዶቹ   ልጆቻቸውን  
ለማሳደግ  ጠዋት  ማታ ይተጋሉ። መምህሩ  አባወራ  
ስለልጆቻው   ነገ  ሃሳባቸው  ብዙ ነው።    ዕውቀት  
አጋርተው   ቀለም  ለማስረጽ     ዓይኖቻቸው    ከነሱ     
አተኩሮ    ይውላል። 

ወይዘሮ  እታገኝ   አየለ   ቤቷን   ሞልታ  ጎጆዋን   
ለመምራት  እረፍት  ይሉት የላትም። ይህ   ልፋቷ  ሥራ   
ውሎ  ለሚገባው፣  ባለቤቷ   ብርታት ሆኖ ዓመታት   
ተሻግሯል።  መልካም   ሚስት፣ ጥሩ   እናት   መሆን  ዋጋ 
እንደሚያስከፍል  ታውቃለች ።    ዛሬ  ላይ ቆማ    ነገን    
መልካም    ማድረግ     የእናትነት  ግዴታዋ   ነው። 

ሁሌም  ይህ በገባት    ጊዜ    ልጆቿ   ጉዳዮቿ    
ይሆናሉ።  እነሱን  ይዛ  ቤት ፣ ጎጆዋን   ታያለች።   
ስለእነሱ   መኖር፣ ጤና   ውሎ ማደር  በትጋት  ውላ 
ታድራለች። አሁን  ወይዘሮዋ  የልፋቷ ውጥን   ፍሬ 
ሊይዝላት  ይመስላል።  የመጀመሪያ ልጇ  ትምህርት  ቤት 
ሊገባ  እየተዘጋጀ ነው።  ይህ  እውነት ለብርቱዋ እናት   
የተለየ  ትርጉም አለው።  አሁን   የድካሟ    ውጤት 
ከርምጃው  አንድ   ብሏል።   ውስጧ    በደስታ    ቢሞላ     
ለፈጣሪ   ምስጋና    ማቅረብ   ይዛለች።  

ትንሹ ተማሪ
    ዮሀንስ  ፋሲል    ደስተኛና    ድንቡሽቡሽ   

ታዳጊ።   ዓይኖቹ   ያምራሉ፣ ጸጉሩ  ውብና  ለስላሳ  ነው።  
ዮሀንስን  ያዩት  ሁሉ በዋዛ  አያልፉትም። ያገኙት  በእጅጉ  
ይወዱታል፣    እያቀፉ   ይስሙታል ፣  ያደንቁታል።   
የህጻንነት  ዕድሜውን   እንዳበቃ   እንደእኩዮቹ    
ትምህርት ቤት   ሊላክ  ጊዜው ሆነ።  የዛኔ       ውሰጡ    
የነበረው   ደስታ   የተለየ   ነበር።

ትንሹ  ዮሀንስ   ቦርሳውን አዝሎ፣  ደብተሩን   ይዞ    

የአንደኛ   ክፍል  ትምህርቱን  ጀመረ። ውሎ   ሲገባ   
እናቱ    በፍቅር  እያየች   ተንከባከበችው። የሚፈልገውን   
እያሟላች፣  የጎደለውን   እየሰጠች   ፍላጎቱን   ሞላችለት።   
እታገኝ   ትንሹ  ዮሀንስ  የማንነት  ማሳያዋ ነው። በእሱ  
ነገን  አሻግራ ታያለች። ልጇ  ነውና   ምኞት  ፍላጎቷ 
ይበዛል። ትምህርቱን   ሲጨርስ ስለሚሆነው   በጎ   አርቃ  
ታልማለች። 

አሁን ዮሀንስ   የአንደኛ ክፍል ትምህርቱን  በብቃት 
አጠናቋል። ክረምቱ አልፎ በጋው ሲመጣ የሁለተኛ ክፍል  
ተማሪ ይሆናል።   እናት  ለከርሞው  ታማሪ ልጇ  ፣ ልክ  
እንደ አምናው  ከጎኑ   ትሆናለች። እሱ  ባሻው  ሁሉ 
ፍላጎቱ   ይሞላል።  የልቡም   ይደርሳል። 

እነሆ ! አዲሱ   ዓመት  ከባተ ቀናት   መቁጠር  
ጀምረዋል።   ዮሀንስና  ትምህርት  ዳግም  ሊገናኙ   
ቀጠሮ   ላይ  ናቸው።  ትምህርቱ    ሲጀመር    ሁለተኛ  
ክፍልን   ይቀጥላል።    ይህ   እውነት  ብዙ   ለሚያስቡት   
እናት  አባት   ትርጉሙ  ይለያል። ይህ  ጅማሬ    የልፋት  
ድካማቸው፣ የሃሳብ ዕቅዳቸው  አንዱ   ፍሬ ነው። 

አዲስ ዓመል… 
ዮሀንስ  ልክ  እንደአምናው  ከትምህርት   ውሎ  

መመለስን    ይዟል። ከዕውቀት   ፍላጎቱ  አንዳች   
አላጎደለም። እንደ  ጓጓ  ከቤት  ይወጣል። ደስ ብሎት 
ይመለሳል።  ከእኩዮቹ   አላነሰም ።  ውሎ አድሮ  ግን   
ትንሹ  ልጅ   ላይ  ለውጥ  ይታይ  ጀምሯል። 

አብሮት   የኖረው  ደስታ   ከእሱ   ያለ  አይመስልም።   
ፈገግታው   ፈዟል ፣ ሳቅ ጨዋታው  ቀዝቅዟል።  በድካም   
ዝሎ  ከቤት ሲገባ     ምግብ    መብላትን   አይሻም፣  
ወሬ  ጨዋታ   ያስጠላዋል።   ይህኔ   ሰበብ  እየፈለገ   
ይነጫነጫል።

እናት አባት  ስለዮሀንስ   ተጨንቀዋል።  ደርሶ  
የባህሪው   መለወጥ እያሳሰባቸው     ነው።  ትናንት       
ሳቅ ፈገግታ    የማይለየው    ልጅ  ደስታውን   ሰርቆ  

     በዛሬው በክፍል አንድ እትማችን ስለ የአእምሮ እድገት 
ውስንነት ወይም በእንግሊዝኛ አጠራሩ ። ኢንቴሌክቿል 
ዴቨሎመንታል ዲስኦርደር።  ስለሚባለው የአእምሮ ህመም 
የቀድሞ የአማኑኤል አእምሮ ስፔሻላይዝድ ሆስፒታል ዋና 
ስራ አስኪያጅ ዶክተር ምኒሊክ ደስታ የአእምሮ እድገት 
ዝግመት (የአዕምሮ እድገት ውስንነት) ያለባቸው ግለሰቦች 
ርዳታ ማህበር በ1989 ዓ.ም ለመፅሄት ከጻፈው ጽሁፍ 
የተወሰደውን በሶስት ክፍል በስፋት የምናስቃኛችሁ 
ይሆናል።  
   የአእምሮ እድገት ውስንነት የአዕምሮ ብስለት ጉልህ 
በሆነ ልዩነት ከአማካዩ በታች መሆንና የግላዊና የማህበራዊ 
ክንዋኔዎች ብቃት መጓደል ማለት ነው። 
   የአዕምሮ ብስለት (ኢንተለጀንስ)፡- ማለት ልዩ የሆነ 
የአዕምሮ ባህሪይ ሲሆን፤ በዚህ ባህርዩ የሰው ልጅ ስለ 
ራሱና ከራሱ ውጭ ስላለው ዓለም ግንዛቤና አቋም ወስዶ 
የተለያዩ ርምጃዎችን እንደየሁኔታው የሚከውንበት ችሎታ 
ነው።  ይህንን ለማድረግ  የሰው ልጅ የሚጠቀምባቸው  
የአዕምሮ ብስለት ንኡሳን ክፍሎች  የሆኑ ችሎታዎች አሉ።  
እነኚህም ችሎታዎች የሚከተሉት ናቸው። 
    ማስተዋል፡-የማስተዋልና መረጃዎችን በተጨባጭ 
ከውጭ ዓለም የመሰብሰብ ችሎታ ይህ ተግባር በተለያዩ 
የስሜት ህዋሳቶቻችን ይተገበራል። 
   መተርጎም፡- በስሜት ህዋሳት ተሰብስቦ ወደ አዕምሮ 
(አንጎል) የተላለፈውን መረጃ በመልክ በመልኩ ፈርጆ 
ትርጉም መስጠትና ከሌሎች ክስተቶች ጋር ያለውን 
ግንኙነትና ልዩነት ማጤን፤ ይህ ተግባር በአንጎል የተለያዩ 
የግንዛቤና የርዕዮት ማእከላት ይከናወናል። 
    ማቋት፡- የተጠናከረው ግንዛቤ (እውቀት) በአዕምሮ 
ማቆየት።  ይህ ተግባር በአንጎል የማጠራቀሚያ ማእከል 
ይከናወናል። 
  ማስታወስ፡- በአንጎል የማስታወሻ ማእከል 
ከተጠራቀመው መረጃ በተፈለገው ወቅት  የተፈለገውን 

መረጃ (ግንዛቤ፤ እውቀት) ወደ  ንቃተ ህሊና በማምጣት 
ለውሳኔዎች ለአቋምና ለተግባራት ማከናወኛ መጠቀም 
(ማስታወስ) ናቸው።  እነኚህን አራት የተለያዩ ችሎታዎች 
በአንድ ላይ በመጠቀም ነው ሰዎች ከዓለም የሚያገኙትን 
ዕውቀት  ለመገንዘብ ፤የተወሳሰቡ ችግሮችን ለመፍታት 
፤የፈጠራ ሥራዎችን ለመተግበር፤ በነገሮች መሃል ያሉ 
ልዩነቶችንና ተመሳሳይነቶችን ለማወቅና ሚስጥርን ለመረዳት 
… ወዘተ የሚችሉት።  
    ሰዎች በነኚህ አራት ችሎታዎች ይለያያሉ።  በሁሉም 
ንዑሳን ችሎታዎች ከፍተኛ የሆነ ሰው የአዕምሮ ብስለቱም 
እንዲሁ ከፍተኛ ይሆናል።  የንኡሳን ችሎታዎች በተናጠልም 
ሆነ በጥምር እያነሱ በሄዱ ቁጥር  የግለሰቦችም የአዕምሮ 
ብስለት ደረጃ እየቀነሰ ይሄዳል።  በዚህ አይነት ነው እንግዲህ 
ሰዎች የተለያዩ ተግባራትን በመከወን ረገድ አንዱ ከአንዱ 
የሚበላለጡት።  ለምሳሌ አንዱ በትምህርት በጣም ጎበዝ 
ሲሆን ሌላው ደግሞ ደከም የሚልበት ምክንያት የዚህ 
የአዕምሮ ብስለት መላቅና ማነስ ሊሆን ይችላል። 
   ጠቅለል ባለ መልኩ የአዕምሮ ብስለት ማለት ከላይ 
እንደተገለፀው ሲሆን የሰዎች የአዕምሮ ብስለት ደረጃ 
በህብረተሰቡ ውስጥ የተለያየ መሆን ተጠቅሷል።  ልዩነቱ 
በጤና ወይም በችግር (የተወሳሰቡ አካላዊና አዕምሮአዊ) 
ሊሆን ይችላል። 
   ልዩነቱ በጤና ሲሆን የግለሰቡ የብስለቱ ደረጃ ግለሰቡ 
በሚኖርበት ማህበረሰብ ውስጥ በየእድሜው ደረጃ ከላይ 
የተጠቀሱትን ንኡሳን ደረጃዎች በመጠቀም ለችግር 
የማይዳርግ እና ቢያንስ በቂ የሆነ ክንዋኔ መተግበር ይችላል።  
ነገር ግን ልዩነቱ (በተለይ ማነሱ) በሆነ አካላዊ ወይም 
አዕምሮአዊ ችግር ከሆነ የግለሰቡ ችሎታ  የሚጠበቅበትን በቂ 
ክንዋኔ ለመተግበር አያስችለውም።  በዚህም የተነሳ ከሌሎች 
እኩዮቹ ሲነፃፀር የማስተዋል፤ የማስታወስ፤ የፈጠራ… ወዘተ 
ክንዋኔው በጣም ኋላቀር ይሆናል።  በዚህ ጊዜ ነው እንግዲህ 
አንድ ሰው የአዕምሮ ዝግመት ሊኖርበት ይችላል ተብሎ 

የሚጠረጠረው። 
የሰው ልጆች የአዕምሮ ብስለት ልዩነት ምክንያት ናቸው 

የሚባሉትን ሶስት ዋና ዋና ነገሮች 
     1ኛ፡- የዘር  ውርስ ተፅእኖ፡- እንደሚታወቀው ሁሉ 
ሰው የሚፈጠረው ከአባት ዘር እና ከእናት እንቁላል ውህደት 
ነው።  በዚህ ውህደት ውስጥ የተለያዩ የአካልና የባህርይ 
ሁኔታዎች ከወላጅ ወደ ልጅ ይተላለፋሉ።  በዚህም መሠረት 
የአዕምሮ ብስለት እስከተወሰነ ደረጃ በዘር ከወላጅ ወደልጅ 
ሊተላለፍ ይችላል። 
   2ኛ፡-የከባቢ ተፅእኖ፡- የከባቢ ተፅዕኖ በአዕምሮ ብስለት 
ዕድገትና ጥልቀት ላይ ተፅዕኖ ይኖረዋል።  ከባቢ የሚባለው 
የምንኖርበት የቤት እና የአካባቢ ሁኔታዎችን የሚያጠቃልለው 
ከእኛነታችን ውጪ ያለው የዓለም ክፍል ነው።  ህፃናት 
ከተወለዱ  ጀምሮ ለአካለመጠን እስኪደርሱ ድረስ ባለው 
የእድገት ዘመናቸው የተለያዩ እውቀቶችን እንዲገበዩ 
ከሚያስችሏቸው ነገሮች ከባቢ ዋናው ነው። 
   በቤት ውስጥ የወላጆች ፍቅርና ክብካቤ  የህፃናትን አዕምሮ 
እንደየእድሜያቸው የሚያሰራና የሚቀሰቅስ ጨዋታና 
ሥራ፣ ሕፃናት ጥያቄዎችን ሲጠይቁ ተገቢ ትኩረት ሰጥቶ 
እንደሚገባቸው ማወያየት  የሕፃናትን ጤንነት መከታተል … 
ወዘተ የመሳሰሉት ሁኔታዎች ለሕፃናት አዕምሮ ብስለት መላቅ 
ከፍተኛ ተፅዕኖ ይኖራቸዋል። 
    ከቤት ውጪ ያለው የከባቢ ሁኔታም እንዲሁ የሕፃናቱን 
አዕምሮ ለምርምርና ለማወቅ የሚቀሰቅስ ፣ሕፃናት እንዲከበሩና 
እንዲወደዱ ፣ እነርሱም ሌሎችን እንዲወዱና እንዲያከብሩ 
የሚያመቻች ከሆነና የታዳጊዎችን መንፈስ ከጭንቀት ነፃ 
የሚያደርጉ የከባቢ ሁኔታዎች የዳበሩ ከሆነ እንዲሁ የአዕምሮ 
ብስለት እድገትን የተሻለ ሊያደርገው ይችላል።  በአንፃሩ 
ሕፃናት የሚያድጉበት ከባቢ በየደረጃው የሕፃኑን አዕምሮ 
ለተሳትፎ፤ ለምርምርና ለማወቅ የሚያተጉ ሁኔታዎች 
ከሌሉበት ፣ ወይም እጅግ ከአቅም በላይ ወይም ከአቅም በታች 
የሆኑ ሆነው አሰልቺ፣ ከባቢው ለመንፈስ ጭንቀት ምክንያት 

የሆኑ ነገሮች የበዙበት … ወዘተ ከሆነ ተፅእኖው አሉታዊ 
ሊሆን ይችላል። 
      3ኛ፡- አካላዊ ጤንነት፡- የዘር ውርስም ሆነ የከባቢ 
ተፅእኖ በግለሰቡ ላይ የሚፈጥሩት የብስለት ደረጃ በግለሰቡ 
አካላዊ ጤንነት ደረጃ ሊሻሻል ወይም ሊኮስስ ይችላል።  
በተለይም የአንጎልና የስሜት ክፍሎች ማለትም የማየት፣ 
የመስማት፣ የማሽተት፣ የመንካትና የመቅመስ ስሜት 
መተግበሪያ የሆኑ የአካል ክፍሎች ወሳኝ በሆነው የህፃንነት 
ዕድሜ ላይ የተጓደሉ ከሆኑና እርምት ካልተወሰደባቸው 
ወይም መታረም (በህክምና) የማይችሉ ከሆነ ህፃኑ 
ከውጭው ዓለም ጋር ያለውን ግንኙነት እንዳያውቅ ወይም 
እንዳይረዳ ስለሚያደርጉት በአዕምሮ ብስለት ላይ አሉታዊ 
ተፅእኖ ይኖራቸዋል። 
  ግላዊና ማህበራዊ ክንዋኔዎች፡- (አዳፕቲቭ ቢሄቪየርስ) 
ይባላሉ።  ግላዊና ማህበራዊ ክንዋኔ ማለት አንድ ግለሰብ 
በእድሜውና በሚኖርበት ባህል የሚጠበቅበትን  የግል 
አያያዙን፣ የእርስ በእርስ ግንኙነቱንና የህብረተሰብ ሃላፊነት 
ድርሻውን የመወጣት ብቃት ማለት ነው። 
  እያንዳንዱ ግለሰብ በሚኖርበት ማህበረሰብ ወይም 
ብሄረሰብ ባህል ከተወለደ ጀምሮ እስከሚሞት ድረስ 
በየእድሜ ደረጃው የተለያየ ግላዊና ማህበራዊ ክንዋኔዎችን 
እንዲተገብር ይጠበቅበታል።  ለምሳሌ አዲስ የተወለደ 
ሕፃን ማልቀስ፤ መጥባት ይጠበቅበታል።  ይህ ካልሆነ ችግር 
መኖሩን ይጠቁማል።  ለምሳሌ የ 6 ዓመት ልጅ ልብሱን በራሱ 
መልበስ ንግግር መናገር መቻል ይጠበቅበታል፣የ 10 ዓመት 
ልጅ ከእኩዮቿ ጋር መጫወት ፣ሱቅ ሄዳ ግብይት አድርጋ 
መመለስ መቻል ይጠበቅባታል።  የ20 ዓመት ጎልማሳ 
በጎረቤቱ ላይ የእሳት (የቤት ቃጠሎ) አደጋ ቢነሳ እሳቱን 
ከማጥፋት ጀምሮ የተቃጠለውን ቤት እንደገና ለመሥራት 
በሚደረግ ጥረት የበኩሉን ድርሻ ማበርከት ይጠበቅበታል።  
እነዚህን የመሳሰሉ ግላዊና ማህበራዊ ክንዋኔዎች ከላይ 
ከአዕምሮ ብስለት ጋር ግንኙነት ይኖራቸዋል። 

የአዕምሮ እድገት ውስንነት ምንድነው?

ጎጆ  ያስዘጋ  ፍቅር …  

እናትና ልጅ  በአሁኑ ጊዜ   የማቲዎስ   ወንዱ የኢትዮጵያ   ካንሰር ሶሳይቲ እንግዶች ናቸው፣

  የግልጽ ጨረታ ማስታወቂያ
የግልፅ ጨረታ ማስታወቂያ ቁጥር ሸ/ጤ/ጣ/02/2016

በጉ/ክ/ከ/ወ/10 የሸጐሌ ጤና ጣቢያ በ2016 ዓ/ም 2ኛ ዙር ጨረታ በሎት ከፋፍሎ በግልጽ 
ጨረታ መግዛት ይፈልጋል፡፡
ሎት-1 ፈርኒቸር ዕቃዎች፣ ሎት-2 የላብራቶሪ ሬጀንቶችና መድሀኒቶች፣ ሎት-3; የህትመት 
ውጤቶች፣ ሎት- 4 የተለያዩ የጽሕፈት መሳሪያዎች፣ ሎት-5 የጽዳት እቃዎች፣ ሎት-6 
የተለያዩ የኤሌክትሮኒክስ እቃዎች፣ ሎት- 7፣ የደንብ ልብስ፣ ሎት 8 የህንፃ መሣሪያ፣ ሎት 
9 የተሽከርካሪ መለዋወጫ እቃዎች ፣ ሎት 10 የመኪና ጥገና፣ ሎት 11 የአይቲ ጥገና፣ ሎት 
12 የደንብ ልብስ ስፌት፣ ሎት 13 የጄኔሬተር ጥገና ሎት 14 የመስተንግዶ አገልግሎት፣ ሎት 
15 የቆርቆሮ አጥር እና የጣሪያ ጥገና በጨረታ አወዳድሮ ለመግዛትና ለማሰራት ይፈልጋል፡፡
ስለሆነም በጨረታው ለመወዳደር የምትፈልጉ፡-
1. ከሚገዛው ዕቃ /አገልግሎት/ ጋር ተዛማጅነት ያለው የታደሰ የዘመኑ የንግድ ፈቃድና  

የግብር ከፋይ መለያ ቁጥር /Tin No/ ማቅረብ የሚችሉ፡፡
2. በአቅራቢዎች ዝርዝር ውስጥ የተመዘገቡ መሆኑን የሚገልፅ የምዝገባ የምስክር ወረቀት፣ 

በዌብ ሳይት የተመዘገቡ ተጫራቾች ከዌብሳይቱ ላይ ፕሪንት አድርገው ማቅረብ 
የሚችሉ፡፡

3. በግዥ አዋጁ መሠረት ጥቃቅንና አነስተኛ ተቋማት ራሳቸው በሚያመርቱት ምርት ላይ 
የምናበረታታ መሆኑን ከወዲሁ እናሳውቃለን ፡፡

4. ተጫራቾች በየዘርፉ የተወዳደሩበት ጠቅላላ ዋጋ ከ50 ሺህ ብር በላይ ከሆነ የተጨማሪ 
እሴት ታክስ (VAT) ተመዝጋቢ መሆናቸውን የሚገልፅ ማስረጃ ማቅረብ የሚችሉ መሆን 
አለባቸው፡፡

5. ተጫራቾች የጨረታ ማስከበሪያ ዋስትና(CPO) የሚወዳደሩበትን ዕቃ ጠቅላላ ዋጋ 
የሎት1=10,000.00 ብር፣ የሎት 2=10,000.00 ብር፣ የሎት 3= 8,000.00 ብር፣ 
የሎት 4= 8,000.00 ብር፣ የሎት 5= 8,000.00 ብር፣ የሎት 6= 8000.00 ብር፣ 
የሎት 7=10,000.00 ብር፣ የሎት 8=8000.00 ብር፣ ሎት 9=8000.00 ብር፣ ሎት 10 
=8000.00 ብር፣ ሎት 11= 5000.00 ብር፣ ሎት 12= 5000.00 ብር፣ ሎት 13= 10,000.00 
ብር፣ ሎት 14= 2000.00 ብር፣ ሎት 15= 2000.00 ብር በጤና ጣቢያው ስም በተዘጋጀ 
የክፍያ ትዕዛዝ /CPO/ ማስያዝ የሚገባቸው ሲሆን ተጫራቾች ለጨረታ ማስከበሪያ 
ያስያዙትን CPO ዋናውን ወይም ገንዘብ የከፈሉበትን ደረሰኝ ኮፒ ከጨረታ ሰነዳቸው 
ጋር አያይዘው ማቅረብ የሚገባቸው ሲሆን የጨረታ ማስከበሪያ ያላስያዙ ተጫራቾች  
ከውድድሩ ውጭ ይሆናሉ፡፡

6. ተቋማችን የሚገዛቸውን የአገልግሎት/ የዕቃዎች አይነት ዝርዝር መግለጫ ከጨረታ ሰነዱ 
ውስጥ ማግኘት የሚችሉ ሲሆን በየሎቱ የተዘጋጀውን የጨረታ ሰነድ ይህ ማስታወቂያ 
በጋዜጣ ከወጣበት ቀን ጀምሮ ባሉት 10 /አስር/ ተከታታይ የሥራ ቀናት የማይመለስ ብር 
150 በመክፈል 4ኛ ፎቅ ከቢሮ ቁጥር 37 መግዛት ይችላሉ፡፡

7. ተጫራቾች የሚወዳደሩበትን ዋጋ መ/ቤቱ ባዘጋጀው የጨረታ ሰነድ ላይ በመሙላት 
በአንድ ወጥ በታሸገ ኦሪጅናል ፖስታ እና በታሸገ ኮፒ ለዚሁ አገልግሎት ተብሎ 
በተዘጋጀው የጨረታ ሳጥን ውስጥ 4ኛ ፎቅ ቢሮ ቁጥር 37 ማስገባት ይኖርባቸዋል፡፡

8. መ/ቤቱ ባዘጋጀው የጨረታ ሰነድ ላይ ቫትን ያላካተተ፣ የድርጅቱን ሕጋዊ ማህተም 
አድርጎ የማያቀርብ ፣ ስርዝ ድልዝ ያደረገ እና አማራጭ ጨረታ የተጠቀመ ተጫራች 
ተቀባይነት አይኖረውም፡፡

9. የጨረታው ሣጥን በአስረኛው ቀን ከቀኑ 11፡30 ሰዓት ታሽጎ በማግስቱ የሥራ ቀን ጠዋት 
በ3፡00 ሰዓት ተጫራቾች /ሕጋዊ ወኪሎቻቸው በተገኙበት ወይም ባይገኙም ጨረታው 
በግልጽ ይከፈታል፡፡

10. ተጫራቾች የሚጫረቱበትን የጽሕፈት መሳሪያ፣ የጽዳት እቃዎች፣ የህንፃ 
መሳሪያዎች፣የደንብ ልብሶችና የኤሌክትሮኒክስ እቃዎች ጥራት ለመለየት የሚያስችል 
ናሙና ጨረታው ከመከፈቱ ከአንድ ቀን በፊት 4ኛ ፎቅ ቢሮ ቁጥር 37 በሚገኘው 
ግዥ ክፍል ገቢ ማድረግ አለባቸው፡፡ ናሙና ያላቀረበ ተወዳዳሪ/ተጫራች ከውድድር 
ውጭ ይሆናል፡፡ ለህትመቶች መስሪያ ቤቱ በሚሰጠው ናሙና መሰረት ይሆናል፡፡ ቋሚ 
እቃዎችንና የኤሌትሮኒክስ እቃዎችን በተመለከተ ግን ደረጃና ጥራታቸውን የሚገልፅ 
ስፔስፊኬሽን ከጨረታ ሰነዱ ጋር አያይዘው ማቅረብ ይገባቸዋል ፡፡

11. የጨረታው አሸናፊ ድርጅት ያሸነፈውን እቃ በራሱ ትራንስፖርት አጓጉዞ ጤና ጣቢያው 
እቃ ግምጃ ቤት ድረስ ማቅረብ ይኖርበታል፡፡

12. መ/ቤቱ እንደ አስፈላጊነቱ 20% /ሃያ ከመቶ/ ጨምሮ መግዛት ይችላሉ፡፡
13.  መ/ቤቱ የተሻለ መንገድ ካገኘ ጨረታውን በሙሉም ሆነ በከፊል የመሰረዝ መብቱ 

የተጠበቀ ነው፡፡
አድራሻ፡- ሸጐሌ አንበሳ ጋራዥ አጠገብ ስልክ ቁጥር 011 259 2426/011 273 7447 
ደውሎ መጠየቅ ይቻላል፡፡

በጉለሌ ክፍለ ከተማ 
በወረዳ 10 የሸጎሌ ጤና ጣቢያ

ጤናውን     የነጠቀው    ሚስጥር    ያሳስብ ፣   
ያስተክዛቸው  ይዟል። ራስ ምታቱ፣ ትኩሳቱ፣ ዓመል  
ነስቶታል። ቤተሰብ አስጠልቶታል።  ምግብ  አለመብላቱ  
ሰውነቱን  እየጎዳው፣ እያከሳው   ነው። 

ትንሹ  ዮሀንስ ‹‹ወገቤን፣  እጄን ፣ እግሬን››  እያለ 
ነው።  መላ አካሉን እየቆረጠመ  ጤና  የነሳውን    ህመም   
ቤተሰቡ     ይጋራው  ጀምሯል።    ይህ ህመሙ ቅጭት  
መሆኑ የገባቸው  አንዳንዶች  ደግሞ    መፍትሄውን    
ጠቆሙ።  ልጁን    ወጌሻ   እንዲያየው   ተወስኖ   አካሉ     
ሲታሽ ፣ ሲታሰር  ከረመ።

መልሶ  ትምህርት  ቤት ሊሄድ ሞከረ።  እታገኝ  
ሁሌም  ልጇን    አታምነውም። በእረፍት  ሰእቱ   ብቅ    
እያለች   ታየዋለች።  ይህ አጋጣሚ  ግን ይበልጥ    ህመሙን   
ጠቆማት።  ተማሪው ልጇ    እየተጎዳ   መሆኑን   አወቀች።   

ዮሀንስ  አንዳች    አልተሻለውም ። ስቃዩ  በርትቶ   ቤት  
መዋል  ከያዘ  ሰንብቷል።  ሁኔታው  ሲብስ      ትምህርት 
ቤት   ለመቅረት  ግድ  አለው።  እናት  በዚህ    ዝም   
አላለችም።  መላ    ባለችው  ጸበል     አመላልሳ    ድህነቱን  
ጠበቀች። ገዳም ወስዳ  በጾም  ጸሎት ተጋች።   መፍትሄው    
ሳይገኝ እንደዋዛ  ድፍን   አንድ ዓመት   ተቆጠረ።    

ውሎ አድሮ   ቤተሰብ መከረ።  የዮሀንስ   ችግር  
በህክምና ይታወቅ ዘንድ ከሆስፒታል  ሊወሰድ  ተወሰነ።  
ከገዳም   ጸበሉ መልስ   ደብረብርሃን     የተገኘው  ዮሀንስ  
ሀኪም    ዘንድ   ቀርቦ   ተመረመረ።  የምርመራው  ውጤት   
የጨጓራ ባክቴሪያና  የደም ማነስ  መሆኑን ጠቆመ። 
የተሰጠውን መድሃኒት እየወሰደ ቢቆይም  የታሰበውን   
መፍትሄ  አላገኘም። 

አሁንም   ምርመራው አልተቋረጠም። የደም  
ናሙናው አዲስ አበባ ተልኮ የሚደርሰው  ውጤት 
ተጠበቀ ።አሁን  በናሙናው  ምርመራ የተገኘው  ውጤት 
መልኩን  ቀይሮ   የትንሹ    ልጅ    ህመም  ቲቪ   መሆኑ  
ተረጋግጧል።  

ዮሀንስ   የታዘዘለትን   የቲቪ  መድሃኒት    መውሰድ  
ጀምሯል ። እንዲህ ከሆነ  በኋላ  ቤተሰብ  ስለ እሱ  ሕይወት   
ተስፋን   ቋጠረ።  ጠዋት   ማታ ዓይኑን   እያየም   መዳኑን  
ናፈቀ።   ህመምተኛው  ልጅ አሁንም  እንደታሰበው 
አልሆነም።  ጤናው ፣ ሰውነቱ  አልተመለሰም። እግሮቹ  
አይላወሱም ፣ፊቱ   አብጦ  ገጽታው ተለውጧል። 

እናት ሁሌም   ስለልጇ   ማሰብ  አላቆመችም። 
በየዕለቱ  መድሃኒት የሚወስደው ዮሀንስ  ለውጥ 
አለማምጣቱ  እያስጨነቃት ነው። አሁን  ከአንድ ዓመት 

ያላነሰ መድሃኒት  ወስዶ   በህክምናው   ቆይቷል። ለውጡ   
አልታየም ፣  ጤናው  አልተመለሰም። ይህ  እውነት 
ሀኪሙ   ዘንድ  ዳግም  ያቆማት  እታገኝ   ወደ  አዲስ 
አበባ ሪፈር  እንዲጻፍላት  አብዝታ ወተወተች። 

ህክምናውን   የያዘው  ዶክተር  ከዚህ    ይልቅ  አዲስ  
አበባ   የሚገኝ    አንድ አድራሻ  ፅፎ ሰጣት።   አድራሻውን   
ከልጇ ጋር  ይዛ   ስፍራው የደረሰችው  ወይዘሮ  
በተባለችው    ሃሳብ  መስማማት   አላሻትም።   ሃሰቧን 
ቀይራ ወደሌላ  የግል  ሆስፒታል  ለመሄድ  ወሰነች።  

የደረሰችበት  ሆስፒታል   ዮሀንስን ተቀብሎ 
ተገቢውን   ምርመራ አደረገ።   ህክምናውን  ግን  መቀጠል  
አልፈለገም።  ለቀጣዩ ቆይታ  ጥቁር   አንበሳ ሆስፒታል   
እንዲሄዱ   ጠቁሞ   አሰናበታቸው። 

እታገኝ  ልጇን  ይዛ  ብዙ   አሰበች። አሁንም   ውስጧ  
ከሌላ  ስፍራ እንድትሄድ  እየጠቆማት ነው። ይህ ዕቅድ  
አብረዋት  የነበሩ  ሰዎች ጭምር ሆኗል።  ወዳሰቡት    
ሀኪም   ቀርበው    ዕድላቸውን መሞከር ፈልገዋል።  
ሀኪሙ ዘንድ ቀርበው  የዮሀንስን   ችግር አስረዱ።  
ሀኪሙ   በኢትዮጵያ  የሚኖር  የውጭ አገር  ዜጋ   ነው።   
ታማሚውን   ተቀብሎ   ጥልቅ  ምርመራውን    ጀመረ። 

የምርመራው ውጤት 
እታገኝና   ቤተሰቦቿ  የልጁን   ውጤት ጠበቁ። 

ፈረንጁ  ሀኪም  በእጁ ያለውን የምርመራ ውጤት እያሳየ  
ቁርጡን ነገራቸው። ዮሀንስ  እስካሁን ሲሰቃየበት የቆየው 
ህመም  የ‹‹ደም  ካንሰር››  ነበር።  እታገኝ   በአስቸኳይ   
ለጥቁር አንበሳ  ሆስፒታል  የተጻፈውን  ሪፈር  ይዛ 
ወደስፍራው ፈጠነች።

በዚህ ሆስፒታል  የሚታየው ታካሚ   በርካታ  ነው። 
ብዙዎች  ወረፋ ይዘው ይጠብቃሉ። ለመታከም  ደጅ   
የሚጠኑ ፣ በቀጠሮ  ቀን  የሚቆጥሩ  ጥቂት  አይደሉም።     
ይህን   ሁሉ   አልፋ  ወደ   ውስጥ  ዘለቀች። ስለ ልጇ  
የሰማችውን  እውነት  አምኖ  መቀበል  ተስኗታል።  እናት  
ከታሰበው  ደርሳ   በር  ብትመታ  መልካም   እጆች  
ከፈቱላት።  ዮሀንስ  ዕድል ቀንቶት  እንደሌሎች  ደጅ  
አልጠናም።  ያለ አንዳች   ወረፋና  እንግልት  ከሀኪም  
እጅ ደረሰ። 

የእናትነት ዋጋ … 
ለአንድ ዓመት   የሳምባ በሽታ   መድሃኒት   ሲወሰድ  

የቆየው  ታዳጊ  በአዲስ መልክ  የካንሰር  ህክምናውን  
ጀመረ። ሳይውል  ሳያድር    የታዘዘለትን  መድሃኒቱን    
ቀጠለ።  አሁን  ታማሚው  ብቻ  ሳይሆን መላው ቤተሰብ 

አቅሙ ተፈትኗል።  በአንድ  ጎጆ  የነበረው  ፍቅር  ለሁለት  
ተከፍሎ  ሕይወት በርቀት  ሊጀመር  ግድ ብሏል። 

ወይዘሮዋ  ከልጇ    በላይ  ‹‹ሕይወት  የለኝም››   
ብላለች ። ስለ እሱ  አትሆነው፣ አትከፍለው  ዋጋ  የለም።  
ሀገሯ   ትታት   የመጣችው  ትንሽዋ  ልጅ ከአባቷ   ጋር  
በመለያየት  ጊዜ  ቆጥረዋል። መልሰው   ቢገናኙም   እናት 
ከእነሱ ጋር ልትኖር አልተቻላትም።  ዮሀንስ  ህክምናውን 
ከጀመረ   ወዲህ ኑሮና ሕይወቷ አዲስ  አበባ ነው። 

በምልልስ  በቆየችባቸው ጊዜያት  ፈተናዋ ብዙ ነበር። 
ጥቂት ታክሞ ቀጠሮ በተሰጠው ጊዜ  ተመልሰው  ደብረሲና 
ይሄዳሉ። አንዳንዴ  ግን ከቀጠሮው በፊት ይታመማል። 
እናት  ሲያተኩስ ፣ ሲጨንቀው  ቀድማ  ታውቃለች።   
እንዲህ በሆነ ጊዜ ፣ የምታቦካ  የምትጋግረውን  ትታ  ወደ  
አዲስ አበባ መክነፍ  ልማዷ  ነው።

በእሷ ዘንድ  ጨለማ   ይሉት  ውድቅት   አይታወቅም።  
ከደብረሲና አዲስ አበባ  ስትጓዝ ሌቱን  በመንገድ  ያነጋችበት   
ጊዜም ነበር። ዮሀንስ በአዲስ አበባ   ህክምናውን   ከጀመረ  
በኋላ ትምህርቱን  ሊቀጥል ሞክሯል። እናቱ አብሮ  
የመማር ያህል  ከጎኑ  ሆና   አበርትታዋለች።  እንዲያም 
ሆኖ ‹‹ዳነ››  ሲባል የሚያገረሽበት  ህመም   ሲፈትነው  
ቆይቷል።

የደም ካንሰር  በባህርይው ለኢንፌክሽን  የሚያጋልጥ 
ነው። ሰበብ  ባገኘ አጋጣሚ ሁሉ  ህመምተኛውን  ለከፋ 
ጉዳት   ይዳርጋል።  ዮሀንስ ልጅ  በመሆኑ  ይህን   በወጉ 
ለመከላከል ይቸግረዋል። መድሃኒቱን  በወሰደ ጊዜ አቅሙ 
ይዳከማል ፣ በዚህ ወቅት  ጉንፋንና  ክፉ ሽታ    ካገኘው  
ለኢንፌክሽን  መጋለጡ አይቀርም። ይህ  አይነቱ ጊዜ   
ለጤናው   የከፋ ፈተና  ነው።

እታገኝ ከበሽታው  ይልቅ የሚደጋገም  ኢንፌክሽን 
ለሞት እንደሚያደርስ ታውቃለች። በተጓዳኝ  የሚከሰት  
ህመምና የእንሳት ንክኪም   አደገኛነቱ ይገባታል።  ይህ 
ችግር  እንዳይመጣ   ጥንቃቄዋ   ልዩ ነው። ዝናብ  በጣለ 
ጊዜ ልጇ ከደጅ   እንዳይወጣና  ፣ ርጥበት   ባየው   የመሬት  
ሽታ    እንዳይጎዳ   ትጠብቃለች። 

ይህ ሁሉ  ሃላፊነት የእናትን  ብርታት ይጠይቃል። 
በትንሽ  ክፍተት  የሚከሰት  ችግር የበዛ ዋጋ ያስከፍላል። 
በእታገኝ  ዘንድ  ድካምና መሰልቸት አይታወቅም። 
እንደሰው   ማረፍ መተኛት   ቢያሻትም  ስለልጇ  
ዕንቅልፍን ካጣች ቆይቷል። አንዳንዴ  ዮሀንስ  የበሽታው  
ጫና ሲያስከፋው  ይውላል። እንዲህ በሆነ ጊዜ  በእናቱ  
ላይ አብዝቶ    ይነጫነጫል።

 ዮሀንስ   ብዙ ጊዜ  ሰበብ  ፈላጊ ነው። ለማኩረፍ   
ዓመሉን ለመለወጥ  ጥቂት ነገር በቂው ነው ። አንዳንዴ  
እናቱ  እሱን  ማሳመኛ ቃል ይጠፋታል። እንደሌሎች  
ልጆች  መቆጣት፣ መገሰጽን  አትሞክርም።   ሁሉን ችላ 
ማሳለፍ ግዴታዋ ነው።    እሱ  እንዳይከፋ ፣  ሀዘኗን   ችላ     
ፈገግታን    ትቸረዋለች። 

አሁን   እታገኝ  ለዮሀንስ  ቋሚ   ህክምና አዲስ አበባ   
ትገኛለች። ህክምናው ተከታታይ  ትኩረት  ይጠይቃል።   
እሱን  ይዛ ለመኖር  ቤት ምግብና  የዕለት ወጪ  ሊኖራት  
ግድ ነው ።     ከቤት   ካገሯ  የወጣችው    ወይዘሮ  ግን    
ቤት ጎጇዋን   ከዘጋች   ቆይቷል። 

እታገኝ  በዮሀንስ    ህመም   ከሴት   ልጇና ፣  ከባሏ    
ርቃ   ጊዜያትን መቁጠር  ከጀመረች  ከሁለት  ዓመታት 
በላይ  ተቆጥረዋል። እነዚህን ጊዜያት እንደገና ለመጀመር 
የተገደደችው የዮሀንስ   ህመም ዳግም  በማገርሽቱ ነበር።   
ይህ ካገር  ያራቀ፣  ጎጆን   ያዘጋ ፣  ፍቅር   የተመነዘረው  
ለመጀመሪያ    ልጇ  ለዮሀንስ  ፋሲል ሲባል  ነው። 

   ዮሀንስ  አሁን  አስራሶተኛ  ዓመቱን ይዟል። እናቱ 
ደግሞ  እሱን በማስታመም ሰባተኛ ዓመትን   ቆጥራለች። 

እንግድነትን በወጉ…
እናትና ልጅ  በአሁኑ ጊዜ   የማቲዎስ   ወንዱ 

የኢትዮጵያ   ካንሰር ሶሳይቲ እንግዶች ናቸው። 
እንግድነታቸው  ግን ውሎ  በመሄድ  ብቻ  የሚወሰን  
አይደለም። እነሱን  ጨምሮ ሌሎች  ቤተሰቦች  ረጅሙን   
ህክምና  በዚህ ስፍራ  እንዲያሳልፉ ዕድል አግኝተዋል።   
ሁሉም ታማሚዎችና አስታማሚዎቻቸው   እንደቤታቸው    
ሊኖሩ   ተፈቅዶላቸዋል።

በዚህ   ተቋም  የምግብ፣  የትራንስፖርትና  መሰል  
ወጪዎች  ይሸፈናሉ። እታገኝ ያሳለፈችው ውጣ ውረድ  
ከባድና ውስብስብ ነው። እንዲህ መሆኑ ቀላል ባይባልም 
አሁን  እግሯ  ለቆመበት  ስፍራ ምስጋናዋ  የላቀ ነው።   
ሁሌም  የልጇን መዳን  አሻግራ  የምታየው  እናት  
የውስጧን  ጉዳት   አሳባው አታውቅም።

ነገን በተስፋ … 
 እታገኝ   ከዚህ   ፈታኝ  መንገድ በኋላ  መልካም  

ነገር እንደሚኖር   ታስባለች ። አንድ  ቀን ልጇ  ከህመሙ  
እንደሚድን  ተስፋ አላት። ዮሀንስ  ልዩ  የፈጠራ ችሎታ 
ያለው  ታዳጊ ነው። ጤናው  ተመልሶ ያሰበው  ሲሳካ  
የዚህ ሙያ ባለቤት እንደሚሆን  አትጠራጠርም። ስለ ልጇ  
ፍቅር  ትዳሯን   ርቃ  ጎጆዋን የዘጋችው እናት   ከፈተና  
በኋላ   ታላቅ  ተስፋን  ሰንቃ   ብሩህ  ነገን  ታስባለች።   

ጎጆ  ያስዘጋ …  ከገጽ 16 የዞረ



ስኬት 

ኢኮኖሚ

ሞገስ ተስፋ 

    ኢትዮጵያ የቡና መገኛ አገር እንደመሆኗ ቡና ለሀገሪቱ 
ምጣኔ ሀብት ከፍተኛ አስተዋጽኦ እያበረከተ ይገኛል፤ 
ሀገሪቱ በ2014 በጀት ዓመት አንድ ነጥብ አራት ቢሊየን 
ዶላር፣ በ2015 በጀት ዓመት ደግሞ አንድ ነጥብ 33 ቢሊየን 
ዶላር ማግኘቷ ሲታሰብ ቡና ለሀገሪቱ ምን ያህል ወሳኝ 
እንደሆነ መገንዘብ ይቻላል።  ሀገሪቱ ጥራት ያለው ቡና 
በብዛት ለዓለም ገበያ በመላክ የበለጠ ተጠቃሚ ለመሆን 
እየሰራች ትገኛለች። 

 ቡና ለዜጎችም የገቢ ምንጭ ሆኖ ያገለግላል።  ከቡና 
ልማት ጀምሮ በግብይት ሰንሰለት ሂደት ውስጥ  ብዙ 
ሚሊዮኖች ዜጎች ሲሳተፉ የሚታየውም በዚሁ ምክንያት 
ነው።  

በተለይም የቡና አምራች የአገሪቱ አካባቢዎች አርሶ 
አደሮች የኑሮ ዋስትና ቡና ነው።  አርሶ አደሮቹ ከቅርብ 
ጊዜ ወዲህ ደግሞ በቡናው ዘርፍ በልማቱም በግብይቱም 
በስፋት በመሳተፍ ቡና ለዓለም ገበያ በማቅረብ ስኬታም 
እየሆኑ ይገኛሉ።  

የዕለቱ የስኬት አምድ እንግዳችንም በቡና ንግድና 
ልማት ተሰማርተው  በርካታ ዜጎች መካከል ስኬታማ መሆን 
የቻሉ ናቸው።  አቶ ንጉሴ ገመዳ ይባላሉ፡፡ ተወልደው 
ያደጉት  በሲዳማ ዞን በንሳ ወረዳ ቡራ ቀበሌ ነው።  
እንግዳችን ከአርሶ አደርና አርብቶ አደር ቤተሰብ የተገኙ 
ናቸው።  ይህ በመሆኑም እንደ ማንኛውም ኢትዮጵያዊ 
የአርሶ አደር ልጅ ቤተሰባቸውን በእርሻ ሥራ እንዲሁም 
ከብቶች በማገድ እያገዙ አድገዋል።  የመጀመሪያና ሁለተኛ 
ደረጃ ትምህርታቸውንም ተወልደው ባደጉበት በዚሁ ቀዬ 
ነው የተከታተሉት።  

ከትምህርታቸው ጎን ለጎን አቅማቸው በፈቀደ መጠን 
ቤተሰባቸውን በሥራ ሲያግዙ ያደጉት አቶ ንጉሴ ገመዳ፤ ገና 
በልጅነት ዕድሜያቸው የቡና ንግድ ቀልባቸውን ይገዛዋል።  
ለዚህም ምክንያቱ አካባቢያቸው ቡና አምራች መሆኑ 
ነው፤ አቶ ንጉሴ በርካቶች በቡናው ዘርፍ ተሰማርተው 
ሲሰሩ ይመለከታሉ።  ‹‹ሰው እንደ ቤቱ እንጂ እንደ 
ጎረቤቱ አይኖርም›› የሚለውን አባባል ወደ ጎን በመተው 
በአካባቢያቸው ያስተዋሉትን የቡና ንግድ ለመቀላቀል 
ትምህርታቸውን አቋረጡ።  

ቤተሰቦቻቸው በእርሻ ሥራና በከብት እርባታ 
ብርቱዎችና ሞዴል አርሶ አደር ሆነው የተሸለሙ 
መሆናቸውን ይገልጻሉ።  እሳቸው ግን ቀልባቸው በቡና 
ንግድ ተሳበ።  የቡና ሥራ የልጅነት ህልማቸው በመሆኑ 
ከቤተሰብ ውጭ ሆነው በራሳቸው ተነሳሽነት ወደ ቡና 
ንግዱ ገቡ።   የቡና ንግድን  የጀመሩት በአካባቢያቸው 
የሚመረተውን ቡና በፈረስ እየጫኑ አጎራባች በሆኑ 
የኦሮሚያ ወረዳዎች በመውሰድ በችርቻሮ ይሸጡ ጀመር።  

‹‹ከአንድ ብርቱ ሁለት መድሃኒቱ›› እንዲሉ አበው 
የትዳር አጋራቸው በቡና ንግዳቸው ትልቅ ድርሻ 
እንደነበራቸው አቶ ንጉሴ ያስታውሳሉ።  በባህላዊ 
መስፈሪያ /ጣሳ/ ቡናውን መሸጥ የባለቤታቸው ድርሻ 
ነበር።  በአንድ ፈረስ ጭነት የተጀመረው የቡና ንግድ 
በሁለትና በሶስት ፈረስ እየተጫነ ተጠናክሮ ቀጠለ።  
በዘርፉ ውጤታማ መሆን ትልቁ ህልማቸው የሆነው አቶ 
ንጉሴ፣ ህልማቸውን ዕውን ለማድረግ ጥረት ማድረጉን 
በከፍተኛ ሁኔታ ተያያዙት። 

ቡና ራሳቸውን ከማስተዳደር ባሻገር ህይወታቸውን 
መለወጥ ያስቻላቸው መሆኑን የሚናገሩት አቶ ንጉሴ፣ 
አዋጭነቱን ተረድተው በዘርፉ ብዙ መሥራት እንዳለባቸው 
ይገነዘባሉ።   በ2005 ዓ.ም የደረቅ ቡና ንግድ ፈቃድ 
በማውጣት ወደ ቡና ንግድ ሥራ የገቡት አቶ ንጉሴ፤ የቡና 
ንግድ ጥረታቸው የበለጠ ውጤት ማስመዝገብ የጀመረው 
በፈረስ ከመነገድ በጭነት መኪና በስፋት እየተዘዋወሩ 
መነገድ ውስጥ በገቡ ጊዜ መሆኑን ይገልጻሉ።  

የቡና ዋጋ አንዳንዴ የሚገጥመው ፈተና  እንዲሁም 
ለቡና ልማት የተፈጠረው መደላድል ደግሞ ሌሎች 
አቅሞች ይሆኑላቸውና አቶ ንጉሴ በቡና ልማቱም 
ተሰማሩ።  ይህ ሁኔታ  ለበርካታ ዜጎች የሥራ ዕድል 
ለመፍጠር  አስቻላቸው፤ ቡናን ለውጭ ገበያ በማቅረብ 
ለአገሪቱ የውጭ ምንዛሪ ማስገኘትን ቀዳሚ ግባቸው 
አድርገው እንዲንቀሳቀሱም ሌላ አቅም ፈጠረላቸው።  

ኢትዮጵያ ከየትኛውም የዓለም አገር ለቡና ተስማሚ 
መሬትና የአየር ንብረት እንዳላት የሚገልጹት አቶ ንጉሴ፣  
ሀገሪቱ በቡና ልማት ስመጥር አገር ብትሆንም በዛ ልክ ግን 
አልተሠራም  ይላሉ።  በተለይም አልምቶ ከመጠቀም አንጻር 
ውስንነቶች እንዳሉ ያመለክታሉ።  ይህን ውስንነት ሊቀረፍ 

የሚችለው ደግሞ የቡና አምራች ገበሬዎች ሲበረታቱና 
ድጋፍ ሲያገኙ እንደሆነ የገለጹት አቶ ንጉሴ፤ እርሳቸውም 
አንድም በዚሁ ቁጭት ወደ ቡና ልማቱ መግባታቸውን 
ይናገራሉ።   ኢትዮጵያ የቡና መገኛና ከፍተኛ ቡና አምራች 
መሆኗን ጠቅሰው፣ ሀገሪቱ በቡና ልማትና በዓለም ገበያ 
ተወዳዳሪ እንድትሆን ብዙ መሥራት ያስፈልጋል ይላሉ። 

ከ2005 እስከ 2011 ዓ.ም የቡና ዋጋ ወርዶ አንደነበር 
ያስታወሱት አቶ ንጉሴ፤ ያ ወቅት ንግዱ ፈታኝና አድካሚ 
እንደነበር ይገልጻሉ።  ፈተናውን ለመሻገርም ቡናን በጥራት 
ማዘጋጀት ቀዳሚው ጉዳይ መሆኑን ይረዳሉ።  በአስር ሺ 
ብር መነሻ ካፒታል የቡና ንግድ ሥራን የጀመሩት አቶ 
ንጉሴ፤ ከባንክ ባገኙት አንድ ሚሊዮን ብር ብድር የቡና 
ልማት ሥራቸውን ‹‹ከራሞ ቡና ላኪ ድርጅት›› በሚል 
መጠሪያ አቋቁመው ወደ ልማቱ ገብተዋል።  በሲዳማ 
ክልል ስድስት የተለያዩ  ቦታዎች ቡናን እያለሙ ያሉት 
አቶ ንጉሴ፤ አስር ከሚደርሱ ቡና አቅራቢዎች ጋር ትስስር 
ፈጥረው በጋራ እየሠሩ ሲሆን፤ በ2014 ዓ.ም ከሁለት 
ሚሊዮን ዶላር በላይ የውጭ ምንዛሬ እንዲሁም በ2015 
ዓ.ም ከሶስት ሚሊዮን ዶላር በላይ ገቢ ማምጣት ችለዋል።   

በወቅቱም ብዙ ከማምረት ይልቅ ጥራት ያለው 

መጠነኛ ቡና ለማምረት አቅደው ጥራት ላይ ትኩረት 
በማድረግ ሠርተዋል።  ለጥራት ከፍተኛ ትኩረት ሰጥተው 
በቡና ልማት የተሠማሩት አቶ ንጉሴ፤ ድርጅታቸው 
በአሁኑ ወቅት ጥራት ያለው ቡና ለዓለም አቀፍ ገበያ 
በማቅረብ ሥራ ላይ ተሰማርቷል።  በመሆኑም በ2014 ዓ.ም 
በተደረገው የቡና ጥራት ውድድር (cap of excellence) 
ተሸላሚ መሆን ችሏል።  በወቅቱም አንድ ኪሎ ቡና በብር 
14 ሚሊየን 452 መሸጥ ችለዋል።  በዚህም ከፕሬዚዳንት 
ሳህለወርቅ ዘውዴ እውቅናም አግኝተዋል።  

በዓለም አቀፍ ደረጃ 12ኛ ጊዜ ውድድር በተካሄደበትና 
ኢትዮጵያ ለመጀመሪያ ጊዜ በተሳተፈችበት ውድድርም 
እንዲሁ ቡናቸው በነጥብና በሽያጭ መጠን አንደኛ 
ሆኖ መመዝገቡን  አቶ ንጉሴ ይጠቅሳሉ፤ ይህም እንደ 
አገር በዘርፉ የተሰማሩ ባለሃብቶች ጥራት ላይ ትኩረት 
አድርገው እንዲሠሩ እንዳስቻላቸው ይገልጻሉ።  ከዚህ 
ባለፈም ኢትዮጵያ በቡናው ዘርፍ ያላትን እምቅ ሃብት 
ተጠቅማ በተለይም የባለ ልዩ ጣዕም ቡናን ለዓለም 
ገበያ በማስተዋወቅ የገበያ አድማሷን ለማስፋት በር 
እንደከፈተላት ይጠቅሳሉ።   በጥራት የሚመረት ቡና 
በገበያ ላይ ያለው ተፈላጊነት እንዲጨምር ማድረግ 

እንደቻለም ይገልጻሉ። 
የቡና ንግድን በጣሳ ከመቸርቸር ተነስተው በፈረስና 

በመኪና ከቦታ ቦታ ወስደው ያካሄዱት አቶ ንጉሴ፤ ዛሬ 
በልማቱም ጭምር ተሳትፈው ጥራቱ የተጠበቀ ቡና ለውጭ 
ገበያ እያቀረቡ ናቸው።  በባለቤታቸውና በልጃቸው ስም 
የተለያዩ የቡና እርሻ እርሻዎች፣ መፈልፈያዎችም አሏቸው።  
በተለይ ለጥራት በሰጡት ትልቅ ትኩረት ቡናቸው በተለያዩ 
የገበያ መዳረሻዎች ተፈላጊነቱ እየጨመረ ስለመምጣቱም 
አጫውተውናል።  

ቡናቸው በተለያዩ የዓለም አገራት ተደራሽ መሆን 
ችሏል፤ ቡናው አሜሪካን ጨምሮ ጃፓን፣ ለንደን፣ ስዊድን፣ 
ደቡብ አፍሪካና ሌሎች አገራትም እየደረሰ መሆኑን አቶ 
ንጉሴ ይናገራሉ።  እሳቸው እንደሚሉት፤ ቡናው በጥራት 
እየታወቀ መምጣቱ ከጊዜ ወደ ጊዜ ተፈላጊነታቸው 
እየጨመረ ይገኛል፤ ለዚህም ትንሽ ቡና ልከው ከፍተኛ 
የውጭ ምንዛሬ ማግኘት ያስቻላቸው ልዩ ቡና መላክ 
መቻላቸው ነው።  ጥራት ያለው ቡና በመላክ ከፍተኛ 
የውጭ ምንዛሬ ለአገር ከሚያስገኙ የቡና ልማት ገበሬዎች 
መካከል አቶ ንጉሴ አንደኛው መሆን መቻላቸውን 
ይናገራሉ።  

በዘርፉ ብዙ መሥራትና መለወጥ እንደሚቻል 
የሚያምኑት አቶ ንጉሴ፤ ጠንክረው መሥራት በመቻላቸው 
ራሳቸውንና ቤተሰባቸውን መለወጥ መቻላቸውን 
ይጠቅሳሉ።  ከቤተሰባቸው ባለፈም ለበርካቶች የሥራ 
ዕድል በመፍጠር ማህበራዊ ኃላፊነታቸውን እየተወጡ 
እንደሆነ ይናገራሉ።   በአሁኑ ወቅትም በተለያዩ 
አካባቢዎች ባቋቋሟቸው የቡና ልማት ሥራዎች ከአንድ ሺ 
በላይ ለሚሆኑ ዜጎች ጊዚያዊና ቋሚ የሥራ ዕድል መፍጠር 
ችለዋል።  ለሌሎች አርሶ አደሮችም የእርሳቸውን ተሞክሮ 
በመውሰድ ቡናን ማልማት ቢችሉ በቀላሉ መለወጥ 
እንደሚችሉ ይመክራሉ።  

መንግሥትም ለዘርፉ የሰጠው ትኩረት  ከፍተኛ 
መሆኑን በመጥቀስ፣ በዘርፉ ትርጉም ያለው ሥራ እየተሠራ 
ስለመሆኑ ተናግረዋል።  በተለይም መንግሥት የ‹‹ካፕኦፍ 
ኤክሰለንስ›› ውድድርን ማምጣቱ በዘርፉ የተሰማሩ ዜጎች 
ተወዳዳሪ መሆን እንዲችሉና ጥራት ያለው ቡና ለዓለም 
ገበያ እንዲያቀርቡ ማስቻሉን ገልጸዋል። 

በትንሹ የቡና ንግድ ጀምረው በቡና ልማት የተሰማሩት 
አቶ ንጉሴ፤ ማህበራዊ ኃላፊነትን በመወጣት ረገድም 
ጉልህ አበርክቶ እንዳላቸው ይናገራሉ።  በሥራ ዘመናቸው 
ካገኙት ገንዘብ ጥቂት የማይባለውን ለማህበራዊ አገልግሎት 
እንደሚያውሉ ይገልጻሉ፤  የሲዳማ ክልል ቅድመ መደበኛ 
ትምህርት ቤቶችን ለማስፋፋት እያደረገ ያለውን እንቅስቃሴ 
በመደገፍ 10 ሚሊየን ብር በመመደብ ደረጃውን የጠበቀ  
ትምህርት ቤት በአጭር ጊዜ ገንብተውና ሙሉ ቁሳቁሱን 
አሟልተው ለማስረከብ በገቡት ቃል መሰረት በቅርቡ 
ማስረከባቸውን አስታውቀዋል።  በእዚህም  በቅድመ 
መደበኛ ትምህርት ቤት ይታይ  የነበረውን ክፍተት 
ለመሙላት እገዛ ማድረጋቸውን ይጠቅሳሉ።   በተለይም 
የትምህርት ተደራሽነትን ለማረጋገጥ መንግሥት 
በሚያደርገው እንቅስቃሴ ተሳትፏቸውን አጠናክረው 
እንደሚቀጥሉ ነው የተናገሩት።  በተጨማሪም ለሁለት 
ትምህርት ቤቶች ሙሉ ቁሳቁስ ገዝተው አበርክተዋል። 

በተጨማሪም መንግሥት ለሚያቀርባቸው 
ማንኛቸውም ጥሪዎች ምላሽ በመስጠት የዜግነት 
ግዴታቸውን እንደሚወጡ የጠቀሱት አቶ ንጉሴ፤ 
ለመከላከያ ሠራዊት ድጋፍ ማድረጋቸውን እንዲሁም 
በኮቪድ 19 ወረርሽኝ ወቅት የቤት ክራይ መክፈል ላልቻሉ 
አቅመ ደካሞች ኪራይ በመክፈል ህይወታቸውን መታደግ 
መቻላቸውን ጠቅሰዋል።  

‹‹ራእይና ተስፋ ሰንቆ መሥራት ካሰቡት ያደርሳል›› 
የሚል ጽኑ እምነት ያላቸው አቶ ንጉሴ፤ በቀጣይ  በሀዋሳ 
ከተማ የሲዳማ ክልልንና የከተማዋን ገጽታ የሚገልጽ፤ 
በአዲስ አበባ ከተማም እንዲሁ የከተማዋን ደረጃ 
የሚመጥኑ ግዙፍ ህንጻዎችን በመገንባት የኢትዮጵያን ቡና 
የበለጠ የሚያስተዋውቁ ድርጅቶችን ለመክፈት አቅደው 
እየሰሩ ናቸው።   ለዕቅዳቸው ስኬትም መንግሥት ትልቅ 
ድርሻ እንዳለው በመግለጽ፤ የመስሪያ ቦታና ሌሎች 
ለሥራ ምቹ የሆኑ ከባቢዎችን መፍጠር ከመንግሥት 
እንደሚጠበቅ ነው ያመለከቱት።  

ይህን ማድረግ ሲቻል በአገር ውስጥ ኢንቨስትመንትን 
ማስፋፋትና ማሳደግ በእዚህ ሁሉ  ሰፊ የሥራ ዕድል 
መፍጠር እንደሚቻል አስታውቀዋል።  እንደ አገር ልማትን 
ወደኋላ የሚያስቀሩ ግጭቶችን በመፍታት ሰላምን ማስፈን 
ከእያንዳንዱ ዜጋ እንደሚጠበቅም ጠቁመዋል። 

በጣሳ ችርቻሮ ተጀምሮ ለዓለም ገበያ የበቃው የቡና ንግድ

አቶ ንጉሴ ገመዳ፤



አዲስ ዘመን   ቅዳሜ መስከረም 19 ቀን 2016 ዓ.ም

ብርሃን ፈይሳ

የዓለም አትሌቲክስ ከቡዳፔስት የዓለም ቻምፒዮና 
ማግስት ፊቱን ወደ ዓለም የጎዳና ላይ ውድድር መልሷል።  
በላቲቪያ ሪጋ በታሪክ ለመጀመሪያ ጊዜ የሚካሄደው የዓለም 
የጎዳና ላይ ውድድሮች ቻምፒዮ ነገ ይካሄዳል።  ለአንድ 
ቀን በሚቆየው ውድድር ከመላው ዓለም የተሰባሰቡ 
አትሌቶች የሚፎካከሩ ይሆናል።  ከእነዚህ አትሌቶች 
መካከልም ኢትዮጵያን የሚወክለው ብሔራዊ ቡድን 
በርካታ ሜዳሊያዎችን ይሰበስባል ተብሎ ተገምቷል።  

በውድድሩ ከ57 ሀገራት የተወጣጡ 347 አትሌቶች 
የሚካፈሉ ሲሆን  በ 1 ማይል፣ በ 5 ኪሎ ሜትር እና 
ግማሽ ማራቶን ፉክክሮች ይደረጋሉ።  ከዓለም ቻምፒዮና 
እና ከዳይመንድ ሊግ መልስም በጎዳና ውድድሮች 
ስኬታማ የሆኑት የምስራቅ አፍሪካን ጨምሮ ከሌሎች 
ዓለማት የተወጣጡ አትሌቶች ወደስፍራው አቅንተዋል።  
ኢትዮጵያ የሚወክለው ቡድንም ሽኝት ተደርጎለታል። 

13 አትሌቶችን ካካተተው የኢትዮጵያ ቡድን 
መካከል 7ቱ ሴቶች እንዲሁም 6ቱ ወንድ አትሌቶች 
መሆናቸውን ከኢትዮጵያ አትሌቲክስ ፌዴሬሽን የተገኘው 
መረጃ ያመላክታል።  በአንድ ማይል ውድድር ታደሰ 
ለሚ በወንዶች የሚወዳደር ሲሆን፤ ድርቤ ወልተጂ እና 
ፍሬወይኒ ኃይሉ ደግሞ በሴቶች ኢትዮጵያን በዚሁ ርቀት 
የሚወክሉ አትሌቶች ናቸው።  በ5 ኪሎ ሜትር ወንዶች 
በቡዳፔስቱ የዓለም አትሌቲክስ ቻምፒዮና እንዲሁም 
በዳይመንድ ሊግ ተሳታፊ የነበሩት ዮሚፍ ቀጄልቻ እና 
ሐጎስ ገብረህይወት ኢትዮጵያን የሚወክሉ ተሳታፊዎች 
ናቸው።  በሴቶች በኩልም እጅጋየሁ ታዬ እና መዲና 
ኢሳ በዚህ ርቀት የሚወዳደሩ አትሌቶች ናቸው።  በዚህ 
ቻምፒዮና ረጅሙና ከዚህ ቀደም ከውድድር ተሰርዞ 

ስፖርት

የቆየው ርቀት ግማሽ ማራቶን ሲሆን፤ አትሌት ጀማል 
ይመር፣ ንብረት መላክ እና ጸጋዬ ኪዳኑ በወንዶች በኩል 
የሚወዳደሩ አትሌቶች ናቸው።  በሴቶች በኩል ደግሞ ጽጌ 
ገብረሰላማ፣ ያለምጌጥ ያረጋል እንዲሁም ፍታው ዘርዬ 
ሃገራቸውን የሚወክሉ አትሌቶች ይሆናሉ።  

በኢትዮጵያ ስፖርት አካዳሚ የመም እንዲሁም 
በተለያዩ አካባቢዎች የጎዳና ላይ ልምምድ ሲያደርግ የቆየው 
የኢትዮጵያ ቡድን ጥሩ ዝግጅት ሲያደርግ ቆይተል።  
ይህንንም ተከትሎ አስተያየታቸውን የሰጡት አትሌት 
ጀማል ይመር እና አትሌት ጽጌ ገብረሰላማ ለውድድሩ 
በቂ ዝግጅት ማድረጋቸውን እና በግልም ሆነ በቡድን 

ጥሩ ውጤት ለማምጣት መዘጋጀታቸውን አሳውቀዋል።  
አሰልጣኝ ጌታመሳይ ሞላ በበኩላቸው ሁሉም አትሌት 
በግሉ እረፍት ሳይኖረው ልምምድ ላይ ነው።  በመሆኑም 
ቡድኑን የሚወክሉት አትሌቶች ያሉበት ወቅታዊ ሁኔታ 
ጥሩ የሚባልና ባላቸው ልምድ ታግዘው ጥሩ ውጤት 
ይመጣል የሚል እምነት እንዳላቸው ተናግረዋል።  

አትሌቶች በዓለም አቀፍ ውድድሮች ባላቸው ሰዓት 
መመረጣቸውንና ጥሩ ተፎካካሪዎች በመሆን ሜዳሊያ 
እንደሚያመጡ የጠቆሙት ደግሞ የብሔራዊ ቡድኑ 
የቴክኒክ ቡድን መሪ አቶ ብስራት ለጥይበሉ ናቸው።  
የቡድን መሪው ዶክተር ተስፋዬ አስገዶም በበኩላቸው 

ፌዴሬሽኑ የቡድን መሪ አድርጎ ኃላፊነት ስለሰጣቸው 
በማመስገን ‹‹በሰላም ሄደን ሜዳሊያ ይዘን እንድንመለስ 
ሁሉም ከጎናችን እንዲሆን እጠይቃለሁ›› ብለዋል። 

የፌዴሬሽኑ ፕሬዚዳንት ረዳት ኮሚሽነር ደራርቱ 
ቱሉም ከቀናት በፊት በ5ሺ እና በማራቶን የዓለም የሴቶች 
ክብረወሰንን የሰበሩትን አትሌቶች ጨምሮ ብሔራዊ 
ቡድኑን አበረታታለች።  አክላም የላቲቪያ አገር ተወካይ 
የኦስትሪያ ኤምባሲ ከቡድኑ መካከል ለአራት አባላቱ ቪዛ 
መከልከሉን አንስታለች።  ነገር ግን እስከመጨረሻው 
ፌዴሬሽኑ ከሚመለከተው አካል ጋር በመሆን የተቻለውን 
ሁሉ እንደሚያደርግም አስረግጣለች። በሽኝት መርሃ 
ግብሩ ላይ በክብር እንግድነት የተገኙት የኢፌዴሪ ባህልና 
ስፖርት የስፖርት ዘርፍ ሚኒስትር ዴኤታ አምባሳደር 
መስፍን ቸርነትም ቡድኑን አበረታተዋል።  አትሌቲክስ 
የኢትዮጵያ ኩራት ነው ያሉት ሚኒስትር ዴኤታው 
‹‹ሁሌም ኢትዮጵያ ሰንደቅ ዓላማዋን በልባችሁ አትማችሁ 
ምንም ዓይነት የማይመች ሁኔታ ቢገጥማችሁም በጽናት 
ታግላችሁ እንደምታሸንፉ ጽኑ እምነት አለኝ›› ሲሉ ለቡድኑ 
ንግግር አድርገዋል።  ስለተፈጠረው የቪዛ መከልከል 
ችግርም እንደ ሚኒስቴር መስሪያ ቤት የተቻለውን 
እንደሚያድጉም ገልጸዋል።

በቻምፒዮናው ላይ ተካፋይ ከሆኑ ቡድኖች መካከል 
ስኬታማ ይሆናሉ በሚል ከሚጠበቁት አትሌቶች 
ኢትዮጵያውያኑ ቀዳሚ መሆናቸውን ትኩረታቸውን 
በአትሌቲክስ ስፖርት ላይ ያደረጉ መገናኛ ብዙሃን 
ዘግበዋል።  በተለይም በቅርቡ በተጠናቀቀው የዓለም 
አትሌቲክስ ቻምፒዮና እንዲሁም በኦሪጎኑ ዳይመንድ 
ሊግ የተሳተፉና ዓመቱን በጥሩ አቋም ላይ የሚገኙ 
ወጣት አትሌቶች በጎዳና ውድድሩ ሌላኛውን ስኬት 
እንደሚያጣጥሙም ይጠበቃል።  

በጎዳና ላይ ውድድሮች ውጤታማ የሆኑት ኢትዮጵያውያን አትሌቶች በቻምፒዮናው ስኬታማ እንደሚሆኑ ይጠበቃል፤ 

  የመጀመሪያው የዓለም የጎዳና ላይ አትሌቲክስ ቻምፒዮና ነገ ይካሄዳል

በኦሮሚያ ክልላዊ መንግስት መስተዳድር የቢሾፍቱ ከተማ የመጠጥ ውሃ አገልግሎት 

ድርጅት ለ2016 ለሥራ የሚገለገልበትን፡-

Lot.1. Stationary/አላቂ የጽሕፈት መሳሪያዎችን

Lot .2. የጽዳት ዕቃዎችን በጨረታ አወዳድሮ ለመግዛት ይፈልጋል፡፡

በመሆኑም የሚከተለውን የጨረታ መስፈርት የሚያሟሉ ተጫራቾች እንዲወዳደሩ 

ይጋብዛል፤

1. ሕጋዊ እና የታደሰ የንግድ ፈቃድ ያላቸው፣

2. የግብር ከፋይ መለያ ቁጥር (VAT) ያላቸው፣

3. በገንዘብና ኢኮኖሚ ልማት ሚኒስቴር ወይም በሌላም በሚመለከታቸው ፈቃድ ሰጪ 

አካላት በአቅራቢዎች ዝርዝር የተመዘገቡና የምስክር ወረቀት ያላቸው ተጫራቾች ብቻ 

መካፈል ይችላሉ፡፡

4. ተጫራቾች የጨረታውን ሰነድ ይህ ማስታወቂያ በጋዜጣ ከወጣበት ቀን ጀምሮ ለ15 

ተከታታይ የሥራ ቀናት የማይመለስ ብር 50.00 (ሃምሳ ብር) በመክፈል በመ/ቤቱ 

ቀርበው መግዛት ይችላሉ፡፡

5. ለጨረታው ማስከበሪያ ጠቅላላ ካቀረቡት የዕቃ ዋጋ ብር 1% በተረጋገጠ ባንክ (CPO) 

በድርድቱ ስም አሰርተው ከጨረታ ሰነድ ጋር ማቅረብ የሚችሉ፡፡

6. ተጫራቾች የሚጫረቱበትን የእቃውን ስፔስፊኬሽን በድርጅቱ በቀረበው መሠረት 

በግልጽ መጻፍና ዕቃው ላይም በግልፅ መታየት ይኖርበታል፡፡

7. ማንኛውም ተጫራች ጨረታው ከተከፈተ በኋላ በጨረታው ሰነድ ላይ የተገለፁትን  

ማንኛውንም ሁኔታዎች መለወጥ ወይም ማሻሻል ወይም ጨረታውን ትቻለሁ ማለት 

አይችልም፡፡

8. ተጫራቾች የሚወዳደሩበትን ዋጋ ሲያቀርቡ ቫትን ያጠቃለለና ከላይ የተጠቀሱትን 

ማስረጃ አሟልተው በሰም በታሸገ ኤንቨሎፕ የቢሾፍቱ ከተማ ውሃ አገልግሎት ድርጅት 

ቀርበው ለዚሁ በተዘጋጀው የጨረታ ሳጥን ውስጥ በ15 ቀናት እስከ ቀኑ 8፡00 ሰዓት 

ድረስ ብቻ ማስገባት ይኖርባቸዋል፡፡

9. ጨረታው ማስታወቂያው ከወጣበት ተከታታይ ቀናት ጠብቆ በ15ኛው ቀን ከቀኑ 8፡00 

ሰዓት ተዘግቶ በዚያው ቀን 8፡30 ተጫራቾች ወይም ሕጋዊ ወኪሎቻቸው በተገኙበት 

ይከፈታል፤ ዕለቱ በዓል ወይም ዝግ ከሆነ በቀጣይ የሥራ ቀን ጨረታው ይከፈታል፡፡
10. ተጫራቾች በሰነዶቻቸው ላይ ስማቸውንና ሙሉ አድራሻቸውን በትክክል ጽፈው 

መፈረም አለባቸው::
11. ድርጅቱ ከሰጠው ስፔስፊኬሽን ውጪ ማስተካከያ ማድረግ እና መሰረዝ (Material 

Devation) አይቻልም፡፡
12. ከሎት ውስጥ ከተሰጡት ዕቃዎች ዝርዝር በከፊል መወዳደር (Partial Offer) 

አይቻልም፡፡
13. ተጫራቾች በድርጅቱ የዋጋ ማቅረቢያ ላይ የድርጅቱን ኦሪጅናል ማህተም (የቢሾፍቱ 

ከተማ አገልግሎት ድርጅት የሚል ማህተም) ባረፈበተ ላይ ብቻ የዕቃ ዋጋዎችን 
ሞልተው ማቅረብ አለባቸው፡፡ ከድርጅቱ ዋጋ ማቅረቢያ ውጪ የሚመጡ ሰነዶች ዋጋ 
የላቸውም፡፡

14. ድርጅቱ የተሻለ መንገድ ካገኘ ጨረታውን በከፊልም ሆነ በሙሉ የመሰረዝ መብቱ 
የተጠበቀ ነው፡፡

15. ተጨማሪ ማብራሪያ ካስፈለገ ድርጅታችን ግዥ እና ፋይናንስ ዳይሬክቶሬት በመቅረብ 

ወይም በስልክ ቁጥር 011 437 1683 ደውለው ማረጋገጥ ይችላሉ፡፡

የጨረታ ማስታወቂያ

በኦሮሚያ ውሃ ሃብት ቢሮ የቢሾፍቱ ከተማ
 የመጠጥ ውሃ አገልግሎት ድርጅት

